
ᓯᕗᓪᓕᕐᒥ ᑎᑎᕋᖅᑕᐅᓚᐅᖅᑐᖅ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ: ᓄᓇᓕᖕᓂ ᐊᑐᖅᑕᐅᕙᓚᐅᖅᑐᓂ 1950–1975 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᐊᐃᑉᕆᓕ 2013.

ᑕᒪᕐᒥᒃ ᐱᔪᓐᓇᐅᑎᑕᐅᔪᑦ ᐸᐸᑕᐅᕗᑦ. ᐊᑐᖅᑕᐅᓂᕐᒥ ᓇᓕᐊᑐᐃᓐᓇᖅ ᐃᓚᖓᓐᓂ ᐆᒥᖓ ᑎᑎᕋᖅᑕᐅᓯᒪᓂᐅᔪᒥ 
ᓴᖅᑭᑎᑕᐅᒃᑲᓐᓂᕐᓂᖓᓂ, ᓇᒃᓯᐅᔾᔭᐅᓗᓂ ᖃᓄᑐᐃᓐᓇᖅ ᐋᖅᑭᒃᓯᒪᓗᓂ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᒃᑯᑦ, 
ᖃᕋᓴᐅᔭᑎᒍᑦ, ᐊᐅᓚᓂᐅᔪᒥ, ᐊᔾᔨᓕᐅᖅᑕᐅᓂᖓᓂ, ᓂᐱᓕᐅᖅᑕᐅᓂᖓᓂ, ᐅᕝᕙᓘᓐᓃᑦ ᐊᓯᐊᒎᖅᑐᒥ, ᐅᕝᕙᓘᓐᓃᑦ 
ᑐᖅᑯᖅᑕᐅᓗᓂ ᐅᑎᖅᑎᒐᒃᓴᐅᔪᒥ ᐱᓕᕆᔾᔪᓯᐅᔪᒥ, ᑎᑎᕋᖅᓯᒪᔪᒥ ᐊᖏᖅᑕᐅᓯᒪᓇᓂ ᑎᑎᕋᖅᑎᐅᔪᒥ, ᓱᕋᐃᓂᐅᕗᖅ 
ᐊᔾᔪᐊᖅᑕᐅᔾᔭᐃᒃᑯᒻᒥ ᒪᓕᒐᖓᓐᓂ.

ᑐᕌᖅᑎᑕᐅᔪᖅ
ᑖᓐᓇ ᐅᖃᓕᒫᒐᖅ ᑐᕌᖅᑎᑕᐅᕗᖅ ᕿᑭᖅᑕᓂ ᐃᓄᖏᓐᓄᑦ. ᐳᐃᒍᖅᑕᐅᓚᐅᖅᓯᒪᖁᙱᓚᕗᑦ ᑕᐃᔅᓱᒪᓂᑕᐃᑦ ᓂᐱᕗᓪᓗ 
ᓴᙱᔫᒃᑲᓐᓂᖁᓪᓗᒍ.

ᐆᒥᖓ ᐅᓂᒃᑳᓕᐊᒥ ᒥᒃᓵᓄᑦ  
(2024−ᒥ ᑎᑎᕋᖅᑕᐅᓂᐅᔪᖅ)
ᐅᓇ ᐅᓂᒃᑳᓕᐊᖅ ᓯᕗᓪᓕᕐᒥ ᓴᖅᑭᑎᑕᐅᓚᐅᖅᐳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) ᐅᓂᒃᑳᓕᐊᓂᑦ 
ᑎᑎᕋᖅᑕᐅᒋᐊᙵᖅᑐᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (QTC) 2010−ᒥ ᐊᒻᒪ ᓴᖅᑭᑎᑕᐅᓪᓗᓂ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ 2013−ᒥ. 2024−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓄᑖᙳᕆᐊᖅᑎᑦᑎᓚᐅᖅᐳᑦ ᐅᓂᒃᑳᓕᐊᓂᑦ 
ᐃᓕᓯᒃᑲᓐᓂᖅᖢᑎᒃ ᐊᑖᓂ ᓇᓗᓇᐃᖅᓯᔾᔪᑕᐅᔪᓂ, ᐋᖅᑭᒋᐊᖅᓯᓪᓗᑎᒃ ᑕᒻᒪᖅᓯᒪᔪᓂ ᐃᓂᐅᔪᓂ ᐊᑎᓪᓚᕆᖏᓐᓂ, ᒥᑭᑦᑐᓂ 
ᐋᖅᑭᒋᐊᖅᓯᓪᓗᑎᒃ ᑕᒻᒪᖅᓯᒪᔪᓂ ᐅᖃᐅᓯᐅᔪᒥ ᐊᒻᒪ ᐅᖃᐅᓯᕐᓂ ᐋᖅᑭᒃᓯᒪᓂᖏᓐᓂ, ᑕᒻᒪᖅᓯᒪᔪᓂ ᐋᖅᑭᒃᓱᐃᓪᓗᑎᒃ ᓄᓇᙳᐊᓂ, 
ᐊᒻᒪ ᐊᓯᔾᔨᖅᓯᓪᓗᑎᒃ ᐃᓚᖏᓐᓂ ᐊᔾᔨᙳᐊᓂ. ᐃᓄᒃᑎᑐᑦ ᑎᑎᕋᖅᓯᒪᓂᐅᔪᓂ ᐃᓕᓯᓚᐅᖅᐳᑦ ᐊᑖᓂ ᓇᓗᓇᐃᖅᓯᔾᔪᑕᐅᔪᓂ. 

ᓇᐃᑦᑐᒥᒃ ᐱᒋᐊᕈᑎᖓ ᐊᒻᒪ ᐱᒋᐊᕈᑎᖓᑕ ᑎᑎᕋᖅᓯᒪᓂᖏᑦ 2013−ᒥ ᑎᑎᕋᖅᑕᐅᓯᒪᓂᐅᔪᒥ ᓇᓂᔭᐅᔪᓐᓇᖅᐳᑦ ᐃᓱᐊᓂ 
ᐅᓂᒃᑳᓕᐊᒥ ᑐᓂᓯᓂᕐᒥ ᖄᒃᑲᓐᓂᐊᒍᑦ ᑎᑎᕋᖅᓯᒪᓂᐅᔪᒥ.

• Grise Fiord
(Ausuittuq)
ᐊᐅᓱᐃᑦᑐᖅ

• Resolute 
 (Qausuittuq)
ᖃᐅᓱᐃᑦᑐᖅ

    Igloolik
      (Iglulik)
• ᐃᒡᓗᓕᒃ

• Sanirajak
ᓴᓂᕋᔭᒃ

• Clyde River 
(Kangiqtugaapik)
ᑲᖏᖅᑐᒑᐱᒃ

• Qikiqtarjuak
ᕿᑭᖅᑕᕐᔪᐊᖅ

• Pangnirtung
(Panniqtuuq)
ᐸᓐᓂᖅᑑᖅ

• Iqaluit
ᐃᖃᓗᐃᑦ

Kimmirut • ᑭᒻᒥᕈᑦ     

• Sanikiluaq
ᓴᓂᑭᓗᐊᖅ

• Pond Inlet
(Mittimatalik)
ᒥᑦᑎᒪᑕᓕᒃ

• Kinngait
ᑭᓐᖓᐃᑦ

ᓴᖅᑭᑎᑦᑎᓂᕐᒥ ᑭᒻᒥᕈᒻᒥ
ᑭᒻᒥᕈᑦ ᓂᒡᒋᐊᓃᓛᖑᕗᖅ ᓄᓇᓕᖕᓂᒃ ᕿᑭᖅᑖᓗᖕᒥᑦ. ᑭᒻᒥᕈᑦ ᓇᓂᔭᐅᒍᓐᓇᖅᐳᖅ ᐅᐊᖕᓂᐊᓂ Glascow Inlet-ᒥᑦ, 
Soper Heritage ᑰᒃ ᓇᓛᓂᑦ ᑲᑕᓐᓂᓕᒃ ᒥᕐᖑᐃᖅᓯᕐᕕᒃᑰᖅᓱᓂᓗ. ᑕᐃᑉᓱᒪᓂ ᑕᐃᔭᐅᖃᑦᑕᓚᐅᖅᑐᖅ Lake Harbour-
ᒥᑦ, ᑭᓯᐊᓂ 1996-ᒥᑦ ᓵᒪᓕᖓ ᐊᓯᔾᔨᓚᐅᖅᐹ ᐊᑎᐊ ᑭᒻᒥᕈᒻᒧᑦ, ᑐᑭᖃᖅᓱᓂ “kingmik’-ᒥᑦ. ᐊᑦᓯᖅᑕᐅᓐᓂᑰᕗᖅ ᑭᒻᒥᕈᒻᒧᑦ 
ᖃᐃᖅᑐᖃᕐᒪᑦ ᑭᖕᒥᐅᔮᖅᑐᕐᒥᑦ ᓄᓇᓕᐅᑉ ᖃᓂᑖᓂᒃ. ᑭᒻᒥᕈᒻᒥᐅᑕᐃᑦ ᐃᖕᒥᓂᒃ ᑕᐃᓲᖑᕗᑦ ᑭᒻᒥᕈᒻᒥᐅᑦ-ᒥᒃ. 2011-ᖑᑎᓪᓗᒍ 
455-ᓂᒃ ᐃᓄᖃᕐᓂᕋᖅᑕᐅᓚᐅᖅᐳᖅ ᑭᒻᒥᕈᑦ.

ᐃᓄᐃᑦ ᓄᓇᖃᐃᓐᓇᖅᐳᑦ ᕿᑭᖅᑖᓗᖕᒥᑦ ᓂᒡᒋᐊᓂᑦ ᐊᑯᓂᕐᔪᐊᒻᒪᕆᐊᓗᒃ 1000 ᐅᑭᐅᑦ ᐅᖓᑖᓂᑦ ᐊᒻᒪᓗ ᖃᓪᓗᓈᓂᑦ 
ᐊᐳᖅᓯᒪᕗᑦ 100 ᐅᑭᐅᑦ ᐅᖓᑖᓂᒃ. ᑭᒻᒥᕈᒻᒥᐅᑦ ᓯᕗᓪᓕᐅᓂᕋᖅᑕᐅᓲᑦ ᖃᓪᓗᓈᓂᑦ ᐊᐳᖅᓯᖃᑦᑕᖅᓱᑎᒃ ᕿᑭᖅᑖᓗᖕᒥᑦ, 
ᓄᓇᓕᐅᖃᑎᒌᖅᑳᖅᑎᓐᓇᒋᑦ ᑭᒻᒥᕈᒻᒧᑦ.

ᑕᐃᒃᓱᒪᓂᐊᓗᒃ 1800 ᓄᙳᐊᓂᒃ ᐊᒻᒪ 1900 ᐱᒋᐊᓵᖅᑎᓪᓗᒍ ᐊᒥᓱᑦ ᐊᓪᓚᐃᑦ ᖃᓪᓗᓈᓪᓗ, ᐊᔪᕿᖅᑐᐃᔩᑦ, ᓂᐅᕕᖅᑏᑦ 
(HBC) ᐊᒻᒪ ᐸᓖᓯᒃᑯᓪᓗ (RCMP), ᐃᓄᐃᑦ ᐃᓅᓯᕐᒥᓂᒃ ᐊᓯᔾᔩᓕᓚᐅᖅᐳᑦ ᐊᐅᓪᓛᖃᑦᑕᕐᓂᒃᒥ ᐊᒻᒪ ᐃᓅᖃᑎᒥᓂᒃ 
ᑕᑯᒋᐊᖃᑦᑕᕐᒥᓂᒃ. 1950 ᓇᓛᓂᑦ ᐃᓄᐃᑦ ᓄᓇᒥᐅᑕᐅᓂᖅᓴᐅᓚᐅᖅᐳᓱᓕ, ᐃᓚᒌᑦ ᓄᓇᒋᕙᒃᑕᖏᓐᓂᒃ1 ᓄᓇᖃᖅᓱᑎᒃ, 
ᑭᓯᐊᓂᑦᑕᐅᖅ ᐊᒥᓱᑦ ᑕᑯᓴᐃᖃᑦᑕᓚᐅᖅᑐᑦ ᐊᔪᕿᖅᑐᐃᔨᓂᑦ Lake Harbour-ᖑᓂᕋᖅᑕᐅᑉᓗᓂ, ᑕᐅᒃᓰᕆᐊᖅᑐᖅᓱᑎᒃ, 
ᐃᓱᐊᖅᓴᐅᑎᓯᐅᖅᓱᑎᒃ ᐊᒻᒪ ᐃᖅᑲᓇᐅᔭᖅᓴᖅᓯᐅᖅᓱᑎᒃ.

1950 ᓇᓛᓂᑦ ᑭᒻᒥᕈᑦ ᐃᓄᐃᕈᑎᕙᓪᓕᐊᓕᓚᐅᖅᑐᖅ. ᐃᓚᖏᑦ ᐃᖃᓗᖕᓄᑦ ᓅᓕᖅᓱᑎᒃ ᐃᖅᑲᓇᐃᔭᖅᓯᐅᖅᓱᑎᒃ, 
ᐃᖃᓗᐃᑦ ᐱᕈᐊᓚᓴᓕᓚᐅᕐᒪᑦ ᐅᓇᑕᖅᑐᒃᓴᐃᑦ ᒐᕙᒪᑐᖃᒃᑯᓪᓗ ᑕᐃᑯᙵᐅᓕᓚᐅᕐᒪᑕ.2 ᐃᓚᖏᓪᓗ ᓅᓐᓂᑰᕗᑦ ᐃᓚᖏᑦ 
ᐊᐅᓪᓚᖅᑎᑕᐅᓚᐅᕐᒪᑕ ᐋᓐᓂᐊᕐᕕᖕᓄᑦ ᖃᓪᓗᓈᑦᓄᓈᓄᑦ ᐃᓚᒌᑦ ᓄᓇᒋᕙᒃᑕᖓᑦ ᓄᖑᑉᐸᓪᓕᐊᓕᓚᐅᖅᐳᑦ ᐃᓚᒌᑦ 
ᖃᓂᑐᕋᐅᓐᓂᖅᓴᐅᔪᒪᑉᓗᑎᒃ. ᕿᒻᒦᑦ ᐱᖦᖤᙱᓴᕐᓂᕐᒧᓪᓗ ᐋᓂᐊᓕᓚᐅᕐᒪᑕ 80% ᕿᒻᒦᑦ ᑐᖁᕋᓚᐅᖅᓯᒪᕗᑦᑕᐅᖅ 
1960 ᓇᓛᓂᑦ ᐃᒃᐱᖕᓇᑦᓯᐊᓚᐅᖅᐳᖅ ᓄᓇᓕᖕᒧᑦ. ᕿᒻᒦᑦ ᐅᑎᖅᐸᓪᓕᐊᓕᓚᐅᖅᐳᑦ ᒥᐊᓂᕆᔭᐅᑦᓯᐊᖅᓱᑎᒃ ᐃᓚᒌᑦ 
ᕿᒻᒥᖃᑎᖃᖅᓱᑎᒡᓗ, ᑭᓯᐊᓂ ᕿᒻᒦᕈᑎᓕᖅᓱᑎᒃ ᕿᒻᒥᕐᓂᒃ ᑐᖁᑎᕆᓚᐅᖅᓯᒪᖕᒪᑕ ᓄᓇᓕᓗᒃᑖᕐᓂᑦ.

HBC ᑕᐅᒃᓰᕐᕕᒃ ᒪᑐᔭᐅᓂᐊᕐᓇᓱᒋᒧᑦ ᐊᖑᓇᓱᐊᖅᑎᖃᙱᒧᑦ ᐊᒻᒪ amity ᐊᑭᑭᒡᓕᓗᐊᕐᓂᖓᓄᑦ ᒐᕙᒪᑐᖃᒃᑯᑦ 
1960 ᓇᓛᓂᑦ ᐃᓕᓴᐃᕝᕕᓕᐅᓕᓚᐅᖅᐳᑦ, ᐋᓐᓂᐊᕕᓕᐅᖅᓱᑎᒃ ᐊᒻᒪ ᐃᒡᓗᕐᔪᐊᓕᐅᖅᓱᑎᒃ ᐃᓄᖕᓄᑦ ᓄᓇᓕᖕᒥᑦ 
ᓄᓇᓕᖕᒥᐅᑖᐅᕐᓇᓱᒃᓱᑎᒃ. ᑕᐃᒪᐅᑎᓪᓗᒍ ᕿᑭᖅᑖᓗᖕᒥᑦ ᐃᓅᓯᖅ ᐊᓯᔾᔨᖅᐸᓪᓕᐊᓕᓚᐅᖅᐳᖅ. 1969-ᒥᑦ 
ᐊᑕᐅᓯᑐᐃᓐᓇᕐᒥᑦ ᐱᖃᓕᓚᐅᖅᐳᖅ ᐃᓚᒌᑦ ᓄᓇᒋᕙᒃᑕᖓᓂᑦ.

ᑭᒻᒥᕈᒻᒥᐅᑦ ᑲᑎᒪᔨᓕᐅᓚᐅᖅᐳᑦ ᓄᓇᓕᖓᓄᑦ 1970-1971-ᒥᑦ. ᕿᑭᖅᑖᓗᖕᒥᐅᖃᑎᒥᓂᑐᑦ ᑭᒻᒥᕈᒻᒥᐅᑕᐃᑦ ᑲᔪᓯᖁᔨᕗᑦ 
ᐃᓄᐃᑦ ᐱᖅᑯᓯᖏᓐᓂᑦ ᐊᒻᒪ ᖃᐅᔨᒪᔭᑐᖃᒥᓂᑦ ᓄᓇᓕᖓᓂᑦ ᐊᒃᓱᕈᖅᑎᑕᐅᓚᐅᕋᓗᐊᖅᓱᑎᒃ ᐊᒥᓱᓄᑦ.



4ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑭᒻᒥᕈᑦ ᓄᓇᓕᖕᓂ ᐊᑐᖅᑕᐅᓂᑯᓂ

ᑕᐃᔅᓱᒪᓂ 
ᓄᓇᒥᐅᑕᐅᑎᓪᓗᑕ 
ᐃᓚᒌᑦ ᓄᓇᒋᕙᒃᑕᖏᑦ
ᑭᒻᒥᕈᑦ ᓇᓂᔭᐅᒍᓐᓇᖅᐳᖅ ᐅᐊᖕᓂᐊᓂ Glascow Inlet-ᒥᑦ, 
North Bay-ᒥᑦ, nigirmitMeta Incognita Peninsula-
ᒥᑦ ᓂᒡᒋᐊᓂᑦ ᕿᑭᖅᑖᓗᖕᒥᑦ. North Bay ᐊᒥᓱᓂᒃ 
ᑕᓯᐅᔭᖃᖅᐳᖅ ᑲᖏᖅᓱᖕᓂᓪᓗ, ᑎᓂᓐᓂᕐᔪᐊᖃᖅᐳᖅ ᐊᒻᒪ 
ᑭᖑᒧᖔᖅ ᑰᒍᓐᓇᖅᓱᓂ, ᐃᖏᐅᓕᕕᒡᔪᐊᕈᓐᓇᖅᓱᓂᓗ ᐊᒻᒪ 
ᑰᒍᓐᓇᖅᓱᓂᓗ.18ᒃᒻ-ᓂᒃ ᐅᖓᓯᖕᓂᖃᖅᐳᖅ Hudson ᔅᑦᕋᐃᑦ-ᒥᑦ, 
ᑭᒻᒥᕈᑦ ᐅᖅᑯᐊᕐᒦᑉᐳᖅ ᖃᖅᑲᓂᑦ ᑭᙵᕐᓂᓪᓗ ᐊᕙᓗᔭᐅᓯᒪᑉᓗᓂ, 
ᑲᖏᖅᓱᖓ ᐊᑐᒐᒃᓴᐅᓛᖑᑉᓗᓂᓗ. ᖃᐃᖅᑐᖃᖅᐳᖅ ᑭᒻᒥᕈᒻᒧᑦ 
ᑭᖕᒥᐅᔮᖅᑐᕐᒥᑦ ᓄᓇᓕᐅᑉ ᐃᓗᐊᓂ. ᐅᒥᐊᕐᔪᐊᑦ ᓴᑲᐅᓪᓗ 
ᑭᓴᖃᑦᑕᖅᐳᑦ Westbourne Bay-ᒥᑦ, ᐅᒥᐊᓪᓕ ᑭᒻᒥᕈᒻᒧᑦ 
ᑎᑭᓴᕈᓐᓇᖅᓱᑎᒃ.3 

Hudson ᔅᑦᕋᐃᑦ ᕿᑎᐊᓃᑉᐳᖅ ᕿᕿᖅᑖᓗᖕᒥᑦ ᐅᖓᕙ 
Peninsula-ᒥᓪᓗ, ᓯᑯᓱᐃᑦᑑᕗᖅ ᑭᓯᐊᓂᑦᑕᐅᖅ ᓯᑯᖃᕈᓐᓇᖅᓱᓂ 
20 ᒃᒻ ᑕᕆᐅᕐᒧᑦ. ᑕᕆᐅᖅ ᐊᐅᓚᓂᐅᓗᖃᖅᓱᓂ ᐊᒻᒪ 
ᑎᓂᕕᒡᔪᐊᖃᑦᑕᖅᓱᓂ 15ᒻ-ᓂᒃ.4 ᔫᓂ ᓄᙳᐊᓂ ᔪᓚᐃᒥᓪᓗ 
ᑖᖅᓯᓱᐃᑦᑐᖅ, ᐅᑭᐅᒃᑯᓪᓕ ᓯᕿᓐᓂᓚᐅᐱᓪᓚᑐᐃᓐᓇᓲᖅ 1-ᔅᕐ-ᒥᒃ.5 
ᓯᓚ ᐊᓯᔾᔨᕈᓐᓇᖅᓱᓂ ᖃᖓᑐᐃᓐᓇᖅ ᑕᕆᐅᖅ, ᓯᑯ, ᐊᖏᓂᖓ, 
ᓇᒦᓐᓂᖓ ᐊᒻᒪ ᓄᓇᖓ ᐱᔾᔪᑕᐅᑉᓗᓂ ᐅᑭᐅᓗᒃᑖᖅ. ᔪᓚᐃ 
ᐋᒐᔅᓯ ᓇᓛᓂᑦ ᑐᕙᐃᖃᑦᑕᖅᐳᖅ ᓯᑯᓕᖅᓱᓂᓗ ᐅᑭᐅᒃᑯᑦ ᓄᕕᒻᐸᕆ 
ᓄᙳᐊᓂ.6 

North Bay ᖃᐅᔨᒪᔭᐅᕗᖅ ᐃᓄᖃᐃᓐᓇᕐᓂᑰᒐᒥᒃ 
ᑐᓐᓃᖃᕐᓂᕋᖅᑕᐅᓯᒪᑉᓗᓂᓗ ᑕᐃᑉᓱᒪᓂᐊᓗᒃ.7 ᖃᐅᔨᓴᖅᑎ 
Moreau ᔅ. Maxwell ᐅᓂᒃᑳᖅᓯᒪᔪᖅ ᐃᒡᓗᕐᔪᐊᑐᖄᓗᖕᓂᑦ 
ᓇᓂᓯᓚᐅᖅᓯᒪᔪᖅ ᐊᑐᖅᑕᐅᓐᓂᑰᑉᓗᑎᒃ 4000 ᐅᑭᐅᓂᒃ 
ᑕᐃᑉᓱᒪᓂ 1000 ᐅᑭᐅᓄᑦ ᑎᑭᔅᓱᓂ.

100-150-ᓂᒃ ᐃᓄᖃᖅᓱᑎᒃ 
ᓄᓇᖃᖃᑦᑕᓚᐅᖅᑐᑦ ᐃᓄᐃᑦ ᑕᒫᓂ. 2000 
ᐅᑭᐅᓂᑦ ᑖᒻᓇ ᓄᓇ ᐊᑐᖅᑕᐅᖃᑦᑕᓚᐅᖅᑐᖅ 
ᑐᓐᓂᕐᓄᑦ. ᑖᒻᓇᓱᓕ ᓄᓇᒋᔭᐅᑉᓗᓂᓗ 250 
ᐃᓄᖕᓄᑦ ᓄᓇᓕᓕᐅᖅᓱᑎᒃ.8 

1970-ᒥᑦ ᐃᓄᐃᑦ ᓄᓇᒋᔭᒥᓂᒃ ᓇᓗᓇᐃᔭᖅᑎᓪᓗᒋᑦ 
ᐸᐅᓗᓯ ᓚᐃᑕ ᐅᓂᒃᑳᓚᐅᖅᐳᖅ ᐆᒥᖓ “ᑕᐃᑉᓱᒪᓂ ᑐᓐᓃᑦ 
ᐊᖏᔪᐊᓘᓚᐅᖅᐳᑦ, ᑕᑭᓂᖅᓴᐅᑉᓗᑎᒃ ᐅᕙᑉᑎᓐᓂᒃ. ᐅᕙᑉᑎᑐᑦ 
ᐃᓅᓯᖃᓚᐅᖅᐳᑦ. ᓂᕿᑐᖅᑎᐅᓚᐅᖅᑐᑦᑕᐅᖅ.” [p188]9 

ᓚᐃᑕ ᐅᓂᒃᑳᖅᑕᖓ ᑐᓐᓃᑦ ᒥᒃᓵᓄᑦ ᑲᔪᓯᑎᑕᐅᕗᖅ 
ᐅᖃᐅᓯᑐᐃᓐᓇᒃᑯᑦ, ᑭᓯᐊᓂ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᒃᑐᐊᓂᖏᓪᓗ ᓄᓇᒧᑦ ᐊᒻᒪ ᐃᓚᒌᖕᓂᕐᒧᑦ ᑐᑭᓯᓐᓇᕐᔫᒥᕗᖅ 
ᐱᒻᒪᕆᐅᑉᓗᓂᓗ. ᐃᓄᐃᑦ ᖃᐅᔨᒪᔭᑐᖃᖏᑦ (ᐃᖅ) 
ᑐᑭᓯᑎᑦᓯᓲᖑᕗᖅ ᐃᓄᐃᑦ ᐱᖅᑯᓯᖏᓐᓂᑦ. ᑖᑉᑯᐊ ᖃᐅᔨᒪᔪᑐᖃᖏᑦ 
ᐅᖃᐅᓯᖃᖅᑐᑦ ᐊᖑᓇᓱᐊᕐᓂᕐᒥᑦ ᐅᓈᑐᐃᓐᓇᒃᑯᑦ ᐊᒻᒪ 
ᖁᑭᐅᑎᒃᑯᓪᓗ. ᐊᖑᓇᓱᐊᖅᑏᑦ ᑐᑭᓯᐊᔪᑦ ᖃᐅᔨᒪᑉᓗᑎᒡᓗ ᓂᕐᔪᑏᑦ 
ᐃᓕᖅᑯᓯᖏᑦ ᐊᔾᔨᐅᙱᒻᒪᑕ.

ᑭᒻᒥᕈᒻᒥᐅᑕᐃᑦ ᓄᓇᒥᑦ ᐊᑐᓲᖑᕗᑦ ᐃᒻᒪᖄ 500ᒃᒻ ᐃᓗᐊᓂᑦ 
ᕿᑭᖅᑖᓗᖕᒥᑦ Amadjuak-ᒥᑦ Bay Resolution Island-
ᒧᑦ . ᐃᓄᐃᑦ ᐊᐅᓪᓛᖅᑕᐅᔭᓲᖑᕗᑦᑕᐅᖅ Meta Incognita 
Peninsula ᓂᒡᒋᐊᓂᑦ, ᑰᒃᑯᑦ ᑎᑭᑦᑕᖅᓱᓂᓗ Frobisher Bay-ᒧᑦ 
ᐊᒻᒪ Amadjuak Lake-ᒧᑦ. ᐊᖑᓇᓱᐊᕐᕕᐅᒐᔪᒃᑐᑦ ᐅᒡᕙᐅᕗᑦ, 
North Bayqanitaanit, Crooks Inlet, ᒪᕐᒃᓴᒻ Bay, ᐊᒻᒪ Big 
Island. ᐃᓚᒌᑦ ᓄᓇᒋᕙᒃᑕᖏᑦ ᓇᓂᔭᐅᒍᓐᓇᓚᐅᖅᑐᓱᓕ 1960-
ᒥᓱᓕ ᑕᒫᓂ Carew Bay, Shaftesbury Inlet, Observation 
Cove ᐊᒻᒪ Balcolm Inlet, ᐊᒻᒪᓱᓕ Middle Savage Island 
ᐊᒻᒪ Pritzler Harbour.10 

ᐅᓪᓗᒥ ᑭᒻᒥᕈᒻᒥᐅᑦ ᓇᑦᓯᖅᓯᐅᓲᑦ ᐊᒡᓗᓂᑦ ᐊᒻᒪ ᓯᓈᒥᑦ ᔮᓄᕆᐊᕆ 
ᐊᒻᒪ ᕕᕗᐃᐊᕆᒥᑦ. ᒫᑦᓯᒥᑦ ᐅᒥᐊᖅᑐᓕᓲᑦ ᓯᓈᒥᑦ ᐊᐅᓪᓚᖅᑎᖅᓱᑎᒃ 
ᐅᒡᔪᒃᓯᐅᖅᓱᑎᒃ ᐊᒻᒪᓗ ᕿᓇᓗᒐᖅᓯᐅᖅᓱᑎᒃ. ᐅᑭᐅᒃᑯᑦ 
ᐊᖑᓇᓱᐊᖅᑏᑦ ᓄᓇᒧᑦ ᑐᒃᑐᓯᐅᓲᑦ ᐊᒻᒪ ᑎᕆᒐᓂᐊᖅᓯᐅᖅᓱᑎᒃ. 
ᐄᐳᕈ ᐅᒡᕙᓘᓐᓃᑦ ᒪᐃᒥᑦ ᑭᒻᒥᕈᒻᒥᐅᑦ ᓇᑦᓯᖅᓯᐅᓲᑦ ᖃᒃᓯᒪᔪᓂᑦ. 
ᓯᓈᖏᕈᑎᓕᕌᖓᑦ ᓇᖏᐊᕐᓇᖅᓯᓕᖅᑎᓪᓗᒍ ᐊᖑᓇᓱᐊᖅᑏᑦ 
Hudson ᔅᑦᕋᐃᑦ-ᓕᐊᓲᑦ. ᔫᓂᒥᑦ ᔪᓚᐃᒥᓪᓗ ᑭᒻᒥᕈᒻᒥᐅᑦ 
ᐃᖃᓪᓕᐊᓲᑦ ᐃᖃᓗᒃᐱᒃᓯᐅᖅᓱᑎᒃ ᐊᒻᒪ ᒥᑎᖅᓯᐅᓕᖅᓱᑎᒃ 
ᐱᑭᐅᑕᖅᓱᑎᒡᓗ Savage Island-ᒥᑦ. ᐊᐅᔭᒃᑯᑦ ᐊᒥᓱᓂᒃ 
ᐊᔾᔨᐅᙱᑦᑐᓂᒃ ᓂᕿᖃᕐᓇᖅᐳᖅ. ᐅᑯᓂᖓ ᓂᕿᖃᖃᑦᑕᕐᒥᔪᑦ; 
ᐊᕿᒡᒋᖅ, ᐅᑲᓕᐊᕐᔪᒃ, ᓂᕐᓖᑦ, ᑲᖑᖅ, ᐊᒻᒪ ᐸᐅᕐᖓᐃᑦ. 
ᐅᑭᐊᒃᓵᒃᑯᑦ ᕿᓇᓗᒐᖅ ᐊᒻᒪ ᐊᐃᕕᖅᓯᐅᓲᑦ. ᓂᕐᔪᑏᑦ ᓂᕿᖏᑦ 
ᐊᑐᖅᑕᐅᓲᑦ ᕿᒥᖅᑯᑎᒃᓴᐅᑉᓗᑎᒃ ᐊᒻᒪ ᐃᓄᐃᑦ ᓂᕿᒃᓴᖏᓐᓄᑦ, 
ᐃᓛᓐᓂᒃᑯᑦ ᐱᕈᔭᖅᑕᐅᑉᓗᑎᒃ ᐅᑭᐅᒃᑯᑦ ᓂᕆᔭᐅᓂᐊᖅᓱᑎᒃ.11 
ᕿᓇᓗᒐᖅᓯᐅᕌᓂᒃᑳᖓᑕ ᓇᑦᓯᖅᓯᐅᕐᓂᖅᓴᐅᓕᓲᑦ. ᓯᑯ 
ᐃᑉᔪᓂᖅᓴᐅᓕᕌᖓᑦ ᓇᑦᓰᑦ ᐊᒡᓗᓕᐅᖅᐸᓪᓕᐊᓕᓲᑦ.12 

ᒎᑎᓕᐊᖅ ᔫᑕᐃ ᐅᓂᒃᑳᓚᐅᖅᐳᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᓐᓄᑦ 2004-ᒥᑦ ᐃᓚᖏᑦ ᓅᑦᑕᐅᔭᕐᓂᑰᒻᒪᑕ 
ᓇᒧᑐᐃᓐᓇᖅ:

ᐄ, ᓅᑦᑕᐅᔭᐃᓐᓇᓚᐅᖅᑐᒍᑦ ᐅᑭᐅᓗᒃᑖᖅ 
ᓯᓚ ᒪᓕᒃᓱᒍ. ᐅᑭᐊᒃᓵᒃᑯᑦ ᐅᑭᐅᒃᑯᓪᓗ 
ᐊᖑᓇᓱᐊᖃᑦᑕᖅᓱᑕ ᐆᒪᔪᕐᓂᖅ 
ᐅᖅᓱᖅᑖᕐᓇᓱᒃᓱᑕ ᖁᓪᓕᕐᒧᑦ, ᓂᕿᑖᕐᓇᓱᒃᓱᑕ 
ᕿᒥᖅᑯᑎᑖᕐᓇᓱᒃᓱᑕᓗ; ᑕᐃᒪᐃᓚᐅᕐᒪᑦ 
ᑕᐃᑉᓱᒪᓂ. ᐅᑭᐅᒃᑯᑦ ᑎᕆᒐᓂᐊᖅᓯᐅᓕᖅᓱᑕ, 
ᓇᑦᓯᖅᓯᐅᖅᓱᑕ; ᕿᒧᒃᓯᒃᑯᑐᐃᓐᓇᖅ 
ᐊᐅᓪᓛᖅᑕᖅᓱᑕᓗ ᐊᖑᓇᓱᐊᖅᓱᑕᓗ.13 



5ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑭᒻᒥᕈᑦ ᓄᓇᓕᖕᓂ ᐊᑐᖅᑕᐅᓂᑯᓂ

ᑭᒻᒥᕈᒻᒥᐅᑕᐃᑦ ᐳᐃᔨᓯᐅᖅᑎᐅᕗᑦ, ᑭᓯᐊᓂ ᑐᒃᑐᓯᐅᖅᑕᖅᓱᑎᒡᓗ 
ᐊᑑᑎᖃᑦᓯᐊᕐᒪᑦ ᓄᓇᓕᖕᒥᑦ ᑮᓇᐅᔭᓕᐅᕈᑕᐅᖕᒪᑦ. ᑭᓯᐊᓂ ᑐᒃᑐᐃᑦ 
ᐊᒥᓲᙱᓐᓂᖅᓴᐅᓕᖅᑐᑦ ᑭᒻᒥᕈᑦ ᖃᓂᒋᔮᓂᑦ. ᒐᕙᒪᑐᖃᒃᑯᑦ 
ᒪᓕᒐᓕᐅᓕᓚᐅᖅᐳᑦ ᑐᒃᑐᓯᐅᕐᓂᐅᑉ ᒥᒃᓵᓄᑦ. 1955-ᒥᑦ 
ᐸᓖᓯ Constable ᒡ. . Barr ᑎᑎᕋᓚᐅᖅᐳᖅ ᐃᓱᒪᑕᖏᓐᓄᑦ 
ᐋᑕᕚᒥᑦ ᐊᖑᓇᓱᐊᕐᓂᐅᑉ ᒥᒃᓵᓄᑦ ᐊᒃᑐᐊᓂᖓᓗ ᓄᓇᓕᖕᒧᑦ 
ᐊᓐᓄᕌᓕᐅᕐᓂᕐᒧᓪᓗ.

ᐃᓄᐃᑦ ᑐᒃᑑᑉ ᐊᒥᖏᓐᓂᒃ 
ᐊᓐᓄᕌᖃᙱᓐᓂᖅ ᐱᔾᔪᑕᐅᔪᖅ ᐃᓄᐃᑦ 
ᑐᒃᑐᓯᐅᕐᓂ ᐊᔪᕐᓇᓱᒋᖕᒪᑕ ᑭᓯᐊᓂ ᐋᒐᓯ 
ᓯᑉᑕᒻᐸᕋᒥᓪᓗ. ᑕᐃᒪᐅᑎᓪᓗᒍ ᑐᒃᑐᑦ 
ᓄᓇᒦᖃᑦᑕᖅᓱᑎᒡᓗ ᐅᖓᓯᒃᓱᑎᒃ. ᐊᖑᑎᓪᓗ 
ᑕᒪᕐᒥᒃ ᐊᖑᓇᓱᐊᕐᓂ ᐊᔪᖅᓱᑎᒃ ᓄᓇᒧᑦ. 
ᑭᓯᐊᓂ ᑐᒃᑐᑦ ᓄᖑᑉᐸᓪᓕᐊᖕᒪᑕᓱᓕ ᐅᓇ 
ᒪᓕᒐᖅ ᑲᔪᓯᒋᐊᓕᒃ ᑐᒃᑐᓯᐅᖅᑕᐃᓕᓗᑎᒃ. 
ᑭᒻᒥᕈᒻᒥᐅᑦ ᐅᖃᖅᓯᒪᔪᑦ ᑐᒃᑐᑦ 
ᐊᒥᓲᙱᓗᐊᕐᒪᑕᓱᓕ.14 

1970 ᐃᓗᐊᓂᑦ ᐊᖑᓇᓱᐊᖅᑏᑦ ᐅᖃᓚᐅᖅᐳᑦ ᑐᒃᑐ 
ᐊᒥᓲᙱᓐᓂᖏᓐᓄᑦ ᑐᒃᑐᓯᐅᙱᓐᓂᖅᓴᐅᓕᖅᑐᑦ ᐃᓄᐃᑦ.15 

ᐊᒥᓱᑦ ᑭᒻᒥᕈᒻᒥᐅᑦ ᓴᓇᙳᐊᓲᑦ ᑮᓇᐅᔭᓕᐅᕈᑎᒋᑉᓗᒍ ᐊᒻᒪ ᐱᖅᑯᓰᑦ 
ᑲᔪᓯᖁᑉᓗᒍ. ᐱᖓᓱᓂᑦ ᐊᔾᔨᐅᙱᑦᑐᓂᒃ ᐅᒃᑯᓯᒃᓴᖃᖅᑐᑦ ᓄᓇᒥᑦ; 
ᖃᑯᖅᑐᖅ, ᑐᖑᔾᔪᕆᒃᑐᖅ ᐊᒻᒪ ᕿᕐᓂᖅᑐᖅ. ᐅᔭᕋᒃᑕᖅᓱᑎᒡᓗ 
Marble-ᒥᒃ ᒪᕐᒃᓴᒻ Bay-ᒥᙶᖅᓱᓂ ᐊᒻᒪ Soper River-ᒥᑦ. 
ᕿᑉᓕᖅᑐᒥᒃ ᐅᔭᕋᒃᑕᓲᖑᒻᒥᔪᑦ ᓚᐱᔅ Lazuli-ᖑᓂᕋᖅᑕᐅᔪᒥᒃ, 
ᓇᓂᔭᐅᓲᖅ Soper River-ᒥᑦ. ᐅᑯᐊ ᓴᓇᙳᐊᖅᑏᑦ ᑭᒻᒥᕈᒻᒥᐅᑦ 
ᐃᓕᑕᕆᔭᐅᓯᒪᔪᑦ; ᐃᓚᐃᔾᔭ ᒪᐃᑯ, ᓯᒥᐅᓂ ᐊᖅᐱᒃ ᐊᒻᒪ ᐸᐅᓗᓯ 
ᐸᓪᓗᖅ.16 

ᐊᓪᓚᓂᑦ ᐊᐳᖅᓯᓐᓂᑯᑦ
ᑭᒻᒥᕈᒻᒥᐅᑕᐃᑦ ᓯᕗᓪᓕᐅᖃᑕᐅᓚᐅᖅᐳᑦ ᕿᑭᖅᑖᓗᖕᒥᑦ 
ᐊᐳᖅᓯᓂᖅ ᖃᓪᓗᓈᓂᑦ. ᐅᑯᐊ ᐊᐳᖅᑕᐅᓐᓂᑯᑦ ᖃᓪᓗᓈᑦ 
ᓄᓇᕐᔪᐊᕐᒥᑦ ᖃᐅᔨᓴᕆᐊᕐᓂᑯᑦ, ᐊᕐᕕᕐᓂᐊᖅᑏᑦ, ᐊᒻᒪ ᓂᐅᕕᖅᑏᑦ. 
1800 ᐱᒋᐊᓕᓵᖅᑎᓪᓗᒍ ᐅᒥᐊᑦ ᐊᐅᓪᓛᖃᑦᑕᓚᐅᖅᑐᑦ 
Hudson ᔅᑦᕋᐃᑦ-ᑯᑦ ᐃᖏᕐᕋᓪᓗᑎᑦ Middle Savage Island 
ᐊᒻᒪ ᒪᕐᒃᓴᒻ Bay ᕿᑎᐊᒍᑦ ᐊᓄᕆ ᓯᑯᓪᓗ ᐱᔾᔪᑕᐅᑉᓗᑎᑦ. 
ᐃᓛᓐᓂᒃᑯᑦ ᐅᒥᐊᑦ ᐊᔪᖅᓯᖃᑦᑕᓚᐅᖅᑐᑦ ᓯᑯ ᐱᔾᔪᑕᐅᑉᓗᓂ, 
ᑭᓯᐊᓂ ᐃᓄᐃᑦ ᑕᐅᒃᓰᕆᐊᖅᑐᖃᑦᑕᖅᓱᑎᒃ ᐊᕐᕕᕐᓂᐊᖅᑎᓄᑦ. 
ᐊᒦᑦ, ᑑᒑᑦ, ᐊᕐᕖᑦ ᓴᐅᓂᖏᑦ, ᐅᖅᓱᖅ ᐊᒻᒪ ᐊᓐᓄᕌᑦ 
ᑕᐅᒃᓰᖅᑕᐅᖃᑦᑕᓚᐅᑦᑐᑦ ᐅᑯᓄᖓ; ᐅᓘᑎᑦ, ᒥᖅᓲᑎᑦ, ᐱᓚᐅᑎᑦ, 
ᓴᕖᑦ ᐊᒻᒪ ᐱᖁᑎᓄᑦ. ᖃᓪᓗᓈᑦ ᑎᑎᕋᕐᓂᑯᖏᓐᓂᑦ ᐅᖃᖅᓯᒪᔪᑦ 
ᐃᓄᐃᙴᖅ ᑕᐅᒃᓰᕈᒻᒪᒃᑳᓘᓚᐅᖅᑐᑦ.17 ᑭᒻᒥᕈᒻᒥᐅᑦ ᐊᑯᓂ 
ᐊᕐᕕᖅᓯᐅᖅᑎᐅᑉᓗᑎᒃ ᕿᓇᓗᒐᖅᓯᐅᖅᑎᐅᓚᐅᕐᒪᑕ ᖃᔭᒃᑯᑦ 
ᐅᒥᐊᒃᑯᓪᓗ, ᑑᒑᓕᐅᑉ ᑐᒑᖏᓐᓂᒃ ᐱᓚᐅᑎᓂᒡᓗ ᐊᑐᖅᓱᑎᒃ, 
ᐸᐅᑎᓄᑦ ᕿᓚᒃᓱᖅᓯᒪᑉᓗᑎᓪᓗ.18 

ᐃᓄᐃᑦ ᖃᓪᓗᓈᓂᑦ ᑕᑯᒐᔪᖕᓂᖅᓴᐅᓕᓚᐅᖅᑐᑦ 1860 
ᖄᖏᖅᑎᓪᓗᒍ ᐊᕐᕕᖅᓯᐅᖅᑏᑦ ᐊᐅᔭᑕᒫᑦ Hudson 
Baypingangnianut ᐊᖑᓇᓱᐊᕆᐊᖅᑐᖅᑕᓚᐅᖅᑐᑦ.19 
1877-ᒥᑦ ᓯᕗᓪᓕᖅᐹᕐᒥᑦ ᐊᕐᕕᖅᓯᐅᖅᑏᑦ ᓯᕐᓗᐊᓕᐅᓚᐅᖅᐳᑦ 
Spicer Island-ᒥᑦ, 100-ᑭᓛᒥᑕᑦ ᐅᖓᓯᖕᓂᖃᖅᓱᓂ ᑭᒻᒥᕈᒻᒧᑦ 
ᐱᖓᖕᓂᐊᓄᑦ; ᐅᑭᐅᓗᒃᑖᖅ ᒪᑐᐃᙵᖃᑦᑕᓕᓚᐅᖅᓱᓂ 1880 
ᖄᖏᖅᑎᓪᓗᒍ. ᑭᒻᒥᕈᒻᒥᐅᑦ ᐃᖅᑲᓇᐃᔭᖃᑕᐅᓕᓚᐅᖅᑐᑦ 
ᐅᒥᐊᕐᓂᑦ ᓯᕐᓗᐊᕐᓂᓪᓗ ᐊᕐᕕᖅᓯᐅᖅᑎᓄᑦ; ᐃᓚᖏᑦ ᐃᓄᐃᑦ 
ᑕᐅᒃᓰᕆᐊᖅᑐᖃᑦᑕᖅᓱᑎᒃ ᑕᐃᑯᖓ ᐊᒥᕐᓄᑦ ᐱᖁᑎᓄᓪᓗ.20 
1890-ᒥᑦ ᐊᕐᕕᖅᓯᐅᖅᑏᑦ ᓯᕐᓗᐊᖓ ᐊᑐᖅᑕᐅᔪᓐᓃᓚᐅᖅᑐᖅ 
ᐊᕐᕖᑦ ᐊᒥᓲᙱᓗᐊᕐᓂᖓᓄᑦ ᐊᒻᒪ ᐊᕐᕖᑦ ᐅᖅᓱᖏᑦ ᓴᐅᓂᖏᓪᓗ 
ᓂᐅᕕᖅᑕᐅᙱᓐᓂᖅᓴᐅᓕᓚᐅᕐᒪᑕ. ᑕᐃᑲᙵᑦ ᐃᓄᐃᑦ 
ᖃᓪᓗᓈᓂᑦ ᑕᑯᒐᔪᙱᓐᓂᖅᓴᐅᓕᓚᐅᖅᐳᑦ.

1900 ᐱᒋᐊᓵᖅᑎᓪᓗᒍ ᖃᓪᓗᓈᑦ ᓯᑳᑦᓚᒥᐅᑦ, Tay Whale 
Fishing Company-ᖑᓂᕋᖅᑕᐅᔪᑦ ᐅᔭᕋᒃᑕᕆᐊᕐᒥᑦ 
ᐱᒋᐊᓕᓚᐅᖅᐳᑦ mica-ᓯᐅᖅᓱᑎᒃ ᑭᒻᒥᕈᒻᒧᑦ. ᑖᒻᓇ 
ᓯᕗᓪᓕᐅᓚᐅᖅᑐᖅ ᕿᑭᖅᑖᓗᖕᒥᑦ ᐅᔭᕋᒃᑕᕆᐊᓕᕆᓂᕐᒥᑦ ᐃᓄᐃᑦ 
ᐃᖅᑲᓇᐅᔭᖃᑕᐅᑉᓗᑎᒡᓗ. ᖃᑉᓯ ᐃᓄᐃᑦ ᐃᖅᑲᓇᐃᔭᓚᐅᕐᒪᖔᑖ 
ᓇᓗᓇᖅᑐᖅ ᑭᓯᐊᓂ ᓇᓗᓇᙱᑦᑐᖅ ᐱᖃᑕᐅᓚᐅᕐᒪᑕ 
ᐊᔪᕿᖅᑐᐃᔨ Archibald ᓚᖕ Fleming ᑎᑎᕋᕐᓂᑰᖕᒪᑦ 1909 
ᐊᒻᒪ 1911 ᐊᑯᓐᓂᖓᓂᑦ. 1902 ᐊᒻᒪ 1907 ᐊᑯᓐᓂᖓᓂᑦ 
ᐅᔭᕋᒃᑕᕆᐊᓂᑦ ᓇᓂᓯᖃᑦᑕᓚᐅᖅᑐᑦ 2-17 ᑕᓐᓂᒃ ᐃᓄᐃᑦ 
ᖃᓪᓗᓈᓪᓗ ᐅᔭᕋᖕᓂᐊᖅᑎᐅᑉᓗᑎᒃ.21 

ᐅᔭᕋᒃᑕᕆᐊᕐᕕᒃ Tay Whale (ᐊᒻᒪ ᐊᓰᑦ mica-ᓯᐅᖅᑐᑦ 
ᑲᓇᑕᒥᑦ) ᒪᑐᔭᐅᓕᓚᐅᖅᑐᑦ 1913-ᒥᑦ ᐊᓯᒥᑦ ᓴᕕᖕᒥᑦ 
ᖃᓪᓗᓈᑦ ᐊᑐᓕᓚᐅᕐᒪᑕ ᐊᒻᒪ ᐊᑭᑐᓗᐊᓕᓚᐅᕐᒪᑦ ᓄᓇᕐᔪᐊᖅ 
ᐅᓇᑕᕕᒡᔪᐊᖅᑎᓪᓗᒋᑦ ᓯᕗᓪᓕᖅᐹᕐᒥᑦ.22 

ᐅᒥᐊᖅ ᐊᕐᕕᖅᓯᐅᖅᑎᓄᑦ ᐊᑎᓕᒃ Active-ᒥᑦ ᑭᒻᒥᕈᒻᒥᐅᓂᑦ 
ᐃᖅᑲᓇᐃᔭᖅᑎᑦᓯᓚᐅᖅᑐᑦ ᓴᒃᑯᐊᖅᑎᐅᑉᓗᑎᒃ 
ᐊᖑᓇᓱᐊᖅᑎᐅᑉᓗᑎᒡᓗ ᐊᐅᔭᒃᑯᑦ Hudson Bay-ᒥᑦ 
ᐊᒻᒪ ᖃᓪᓗᓈᓂᑦ ᐊᔾᔭᖅᓯᖃᑦᑕᖅᓱᑎᒃ ᐅᔭᕋᒃᑕᕆᐊᓄᑦ. 
ᐊᐃᒃᓯᖃᑦᑕᓚᐅᕆᕗᑦᑕᐅᖅ ᐊᖑᓇᓱᐊᖅᑎᓂᑦ ᐃᓚᖏᓐᓂᓪᓗ 
Fisher ᔅᑦᕋᐃᑦ ᐅᒡᕙᓗᓐᓃᑦ Roes Welcome Sound-ᒧᑦ, 
ᐊᕐᕕᖅᓯᐅᖅᓱᑎᒃ ᐊᒻᒪ ᐳᐃᔨᓯᐅᖅᓱᑎᒃ ᐊᐃᕕᕐᓂᑦ ᓇᑦᓯᕐᓂᓪᓗ. 
Dorothy Eber ᑎᑎᕋᓚᐅᖅᓯᒪᔪᖅ ᐆᒥᖓ “When The 
Whalers Were ᐅᑉ North: ᐃᓄᐃᑦ Memories From The 
Eastern Arctic,” ᐃᑭᓪᓗᐊᖅ ᐅᓂᒃᑳᓚᐅᕐᒪᑦ ᐃᖅᑲᐅᒪᔭᒥᓂᑦ 
ᐃᑭᑎᓪᓗᒍ ᐅᒥᐊᕐᒥᑦ Active-ᒥᑦ:

ᐃᓅᓚᐅᖅᐳᖓ Active 
ᓄᓇᑉᑎᓐᓄᙵᐅᓕᖅᑎᓪᓗᒍ. 
…ᐊᕐᕕᖅᓯᐅᑐᐃᓐᓇᓚᐅᙱᑦᑐᑦ, 
ᐊᐃᕕᖅᓯᐅᖅᓱᑎᒃ, ᓇᑦᓯᖅ ᐊᒻᒪ 
ᐅᒡᔪᒃᓯᐅᖅᓱᑎᒡᓗ.



6ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑭᒻᒥᕈᑦ ᓄᓇᓕᖕᓂ ᐊᑐᖅᑕᐅᓂᑯᓂ

ᐃᖅᑲᐅᒪᙱᑦᑐᖓ ᐊᕐᕕᖅᓯᐅᖅᑎᓪᓗᒋᑦ, ᑭᓯᐊᓂ ᐊᐃᕕᖅᓯᐅᖅᑐᑦ 
ᐊᐅᓚᔨᔪᖓ. ᐊᐅᓚᔨᔪᖓᑦᑕᐅᖅ ᐊᕐᓇᐃᑦ ᐅᖅᓱᐃᔭᐃᔪᑦ 
ᐊᐃᕕᕐᓂᑦ…ᖃᑉᓯᓂᒃ ᐃᖅᑲᐅᒪᙱᑦᑐᖓ ᑭᓯᐊᓂ ᐊᒥᓱᐊᓘᓚᐅᖅᑐᑦ 
ᐊᕐᓇᐃᑦ ᐱᓕᕆᔪᑦ. ᐃᓚᖏᑦ ᐅᑕᖅᑭᔪᑦ ᐃᑲᔪᖅᑎᐅᑉᓗᑎᒃ. ᐊᕐᓇᐃᑦ 
ᐊᐃᕕᓕᕆᔪᑦ, ᐊᖑᑏᓪᓕ ᐊᐃᕕᖅᓯᐅᖅᑎᓪᓗᒋᑦ.23 

ᑭᒻᒥᕈᒻᒥᐅᑕᐃᑦ ᐊᖑᓇᓱᒃᑎᐊᓘᓚᐅᕐᒪᑕ, ᓯᑳᑦᓚᒥᐅᑦ 
‘arviqsiuqtingit’ ᐃᑲᔪᖅᑎᐅᖔᓕᖅᓱᑎᒃ 
ᖃᐅᔨᒪᙱᓐᓂᖅᓴᐅᓚᐅᕐᒪᑕ ᐊᖑᓇᓱᐊᕐᓂᕐᒥᑦ ᐃᓄᐃᑦ ᓄᓈᓂᑦ.

ᐃᓅᓯᕐᒥᑦ ᐊᓯᔾᔩᓐᓂᑯᑦ
ᐃᒃᐱᒋᔭᐅᑦᓯᐊᓚᐅᖅᐳᖅ ᖃᓪᓗᓈᑦ 
ᑭᒻᒥᕈᒻᒥᐅᑕᐅᓂᖅᓴᐅᓕᖅᑎᓪᓗᒋᑦ ᐃᒃᐱᒋᔭᐅᑉᓗᓂ ᐃᓄᓗᒃᑖᕐᓄᑦ. 
1900 ᐱᒋᐊᓵᖅᑎᓪᓗᒍ ᐊᒦᑦ ᐱᖁᑎᑖᕈᑎᒃᓴᐅᓚᐅᕐᒪᑕ. 
ᐊᕐᕖᑦ ᐅᖅᓱᖓ ᓴᐅᓂᖏᓪᓗ ᐱᔪᒪᔭᐅᙱᓗᐊᒧᑦ 
ᐊᕐᕕᖅᓯᐅᖅᑏᑦ ᑕᐅᒃᓰᕐᓂᖅᓴᐅᓕᓚᐅᖅᐳᑦ ᐱᖁᑎᓂᑦ. 
ᑖᒃᓱᒧᖓ ᑭᒻᒥᕈᒻᒥᐅᑦ ᐊᖑᓇᓱᐊᕐᓂᖅᓴᐅᓕᓚᐅᖅᐳᑦ 
ᑕᐅᒃᓰᕈᒪᑉᓗᑎᒃ ᑎᕆᒐᓂᐊᖅᓯᐅᕐᓂᖅᓴᐅᓕᖅᓱᑎᒃ 
ᓄᓇᓕᖕᒥᐅᑕᐅᓂᖅᓴᐅᓕᖅᓱᑎᒡᓗ.

ᐊᕐᕕᖅᓯᐅᖅᑏᑦ ᓄᑖᕐᓂᑦ ᐱᖁᑎᓂᑦ ᓇᒃᓴᓚᐅᖅᑐᑦ ᐊᒻᒪ 
ᑕᐅᒃᓰᕈᑎᒃᓴᖃᕐᓂᖅᓴᐅᓕᖅᓱᓂ ᐅᑭᐅᖅᑕᖅᑐᕐᒥᑦ. 
ᐅᑯᐊ ᓄᑖᑦ ᐱᖁᑏᑦ, ᖁᑭᐅᑏᑦ ᐊᑑᑎᖃᒻᒪᕆᓕᖅᓱᑎᒃ 
ᐃᓄᖕᓄᑦ ᐊᖑᓇᓱᐊᕐᓂᕐᒧᓪᓗ. ᐃᓄᐃᑦ ᖃᕐᔪᖅᑖᕆᐊᖃᒧᑦ 
ᑕᐅᒃᓰᕐᓂᖅᓴᐅᓕᓚᐅᖅᐳᑦ.24 ᖃᓪᓗᓈᑦ ᐅᒥᐊᖏᑦ 
ᐊᑐᖅᑕᐅᓕᓚᐅᖅᓱᑎᒡᓗ ᐊᖑᓇᓱᐊᕐᓂᕐᒧᑦ. ᖃᓪᓗᓈᑦ 
ᐅᒥᐊᖏᑦ ᐱᐅᓂᖅᓴᐅᓚᐅᖅᓱᑎᒃ, ᓱᕈᖅᑯᐃᓐᓂᖅᓴᐅᑉᓗᑎᒡᓗ 
ᐊᑐᖅᑕᐅᓂᖅᓴᐅᓕᓚᐅᖅᑐᑦ. ᑕᐃᒪᓕ ᐃᓄᐃᑦ ᖃᓪᓗᓈᑦ 
ᐱᖁᑎᖏᓐᓂᑦ ᐊᑐᕆᐊᖃᕐᓂᖅᓴᐅᓕᓚᐅᖅᐳᑦ ᐅᓪᓗᑕᒫᑦ.

ᐃᒥᐊᓗᐃᑦ ᐋᓐᓂᐊᕐᓃᓪᓗ, ᐋᓐᓂᐊᕐᓃᑦ ᐅᓱᖕᒧᑦ 
ᐅᑦᓱᖕᒧᓪᓗ ᓴᖅᑭᓕᓚᐅᖅᑐᑦᑕᐅᖅ ᖃᓪᓗᓈᓂᑦ. ᐃᒥᐊᓗᐃᑦ 
ᓱᕋᐃᖏᓐᓂᖅᓴᐅᒐᓗᐊᖅᓱᑎᒃ ᐃᓅᓯᕐᒧᑦ ᐊᒥᒐᓗᐊᕐᓂᑯᒧᑦ 
ᐊᕐᕕᖅᓯᐅᖅᑎᓂᙶᖅᓱᑎᒃ ᐅᑯᐊ ᐋᓐᓂᐊᕐᓃᑦ ᑕᒫᓃᑦᑐᓱᓕ 
ᐅᓪᓗᒥ. ᑎᑎᕋᖅᓯᒪᔪᒃᑯᑦ ᐅᖃᐅᓯᕆᔭᐅᓯᒪᕗᖅ ᐋᓐᓂᐊᕐᓃᑦ 
ᖁᐱᕐᕆᓂᖅ ᓄᓕᐊᕐᓂᒃᑯᑦ ᓴᖅᑭᑎᑕᐅᓚᐅᕐᒪᑦ ᐃᓄᖕᓄᑦ, 
ᓄᑕᕋᖅᑖᕐᓂ ᐊᔪᓕᖅᑎᑦᓯᑉᓗᓂ, ᐊᒻᒪ ᐊᒥᓱᓂᒃ ᖁᐱᕐᕆᑉᓗᓂ 
ᓄᓕᐊᕐᓂᒃᑯᑦ.25 ᐅᑯᐊ ᐅᓂᒃᑳᖅᑐᐊᑦ ᑎᑎᕋᖅᓯᒪᙱᑉᓗᓂ 
ᑭᒻᒥᕈᒻᒥᐅᓄᑦ ᑭᓯᐊᓂ ᐊᔾᔨᒌᓚᐅᖅᑐᒃᓴᐅᔪᑦ ᑕᐃᑲᓂ ᐋᓐᓂᐊᕐᓂᐅᑉ 
ᒥᒃᓵᓄᑦ.

ᐊᕐᕕᖅᓯᐅᖅᑏᑦ ᐃᒃᐱᖕᓂᖏᑦ ᑕᑯᓐᓇᖅᑐᓱᓕ ᐊᑦᓯᕐᓃᒃᑯᑦ. 
ᐊᕐᕕᖅᓯᐅᖅᑏᑦ ᐃᓄᐃᑦ ᐊᑎᖏᓐᓂᑦ ᐅᖃᕐᓂ ᐊᔪᓚᐅᕐᒪᑕ 
ᐊᑦᓯᖅᓯᖃᑦᑕᓚᐅᖅᑐᑦ ᐃᓄᖕᓂᑦ. ᐅᑯᐊ ᐊᑏᑦ ᐆᒃᑑᑎᒋᓗᒋᑦ; ᓵᓕ, 
ᔨᒥ, ᐊᒻᒪᓗ ᐋᑕᒥ ᐊᑎᕆᔭᐅᓕᓚᐅᖅᐳᑦ ᐊᒥᓱᓄᑦ ᐃᓄᖕᓄᑦ. 
ᐅᑯᐊᓗ ᐊᑎᕆᔭᐅᓕᖅᓱᑎᒃ ᐃᓄᒃᑐᑦ; ᔪᐊᓇᓯ, ᔭᐃᑭᐲ ᐊᒻᒪ ᐋᑕᒥ.

ᐊᔪᕿᖅᑐᐃᔩᑦ ᑐᒃᓯᐊᕐᕕᓕᐅᓕᓚᐅᖅᓯᒪᔪᑦ 1909-ᒥᑦ 
ᓵᒪᓕᖃᓇᓂ ᑭᒻᒥᕈᒻᒥᑦ. ᑐᒃᓯᐊᕐᕕᓕᐅᓚᐅᖅᑑᒃ. Bilby 
ᐊᒻᒪᓗ Archibald Fleming.26 ᐃᓚᒌᑦ ᓄᓇᒋᕙᒃᑕᖏᓐᓄᑦ 
ᐊᐅᓪᓛᖃᑦᑕᓚᐅᖅᑑᒃ ᐊᔪᕿᖅᑐᐃᒋᐊᖅᑐᖅᓱᑎᒃ qablunaatitut 
ᓂᖅᑐᖅᑐᐃᒋᐊᖅᑐᖅᓱᑎᒡᓗ, ᐃᓪᓕᓐᓂᐊᖅᑎᑦᓯᑉᓗᑎᒡᓗ 
ᑎᑎᕋᔪᓂᕐᒥᑦ ᐅᖃᓕᒫᔪᓂᕐᒥᓗ.Fleming ᐊᔪᕿᖅᑐᐃᔨᓂᑦ 
Bishop-ᖑᓕᓚᐅᖅᑐᖅ ᐅᑭᐅᖅᑕᖅᑐᒥᑦ, ᐃᓄᒃᑎᑑᔪᓯᓚᐅᖅᑐᖅ 
ᑭᒻᒥᕈᒻᒥᐅᑕᕐᓂᑦ.27 ᑎᑎᕋᕐᓂᑯᐊ “Archibald the Arctic”, 
qablunaaninngaaraluaqsuni ᑕᑯᑎᑦᓯᐊᕐᔪᓚᐅᖅᐳᖅ 
ᐃᓄᐃᑦ ᐱᖅᑯᓯᖏᓐᓂᑦ ᐃᓅᓯᕐᒥᓂᒡᓗ. ᐅᓂᒃᑳᖅᑐᐊᖃᖅᐳᖅ 
FlemingKimmirummit ᕿᒪᐃᓂᐊᓕᖅᑎᓪᓗᒍ 1910-
ᒥᑦ. ᖃᐅᔨᒪᓚᐅᕐᒪᒎᖅ Hailey’s Comet-ᖑᓂᕋᖅᑕᐅᔪᒥᑦ 
ᓴᖅᑭᑦᑐᖃᕐᓂᐊᓚᐅᕐᒪᑦ ᕿᓚᖕᒥᑦ ᖃᐅᒪᔪᕐᒥᑦ ᐊᐅᓪᓚᖅᑳᕐᓇᒍ. 
ᓴᖅᑭᑎᓐᓇᒍ ᖃᐅᒪᔪᖅ ᕿᓚᖕᒥᑦ ᐃᓄᖕᓂᑦ ᑎᓕᓯᓚᐅᖅᐳᖅ 
ᕿᓂᖁᔨᑉᓗᓂ ᑖᒃᓱᒥᖓ, ᑭᓯᐊᓂ ᐃᓄᐃᑦ ᐅᒃᐱᕈᓱᓗᐊᓚᐅᙱᑦᑐᑦ. 
ᑕᐃᒪ ᖃᐅᒪᔪᖅ ᕿᓚᖕᒥ ᓄᐃᒻᒪᑦ ᐃᓄᐃᙴᖅ ᐅᐱᓚᐅᖅᐳᑦ 
Fleming ᓯᕗᓂᑉᑎᓐᓄᑦ ᑕᑯᒍᓐᓇᖅᑰᕐᒪᑦ, ᐅᖃᓕᖅᓱᓂ;

ᐅᐱᓐᓇᓚᐅᖅᐳᖅ ᑕᑯᒐᑉᑎᒍᑦ ᖃᐅᒪᓂᐊᓗᒃ 
ᑭᓯᐊᓂ ᐃᓄᐃᑦ ᐅᐱᒍᓱᖕᓂᖅᓴᐅᓚᐅᖅᑐᑦ 
ᑖᒃᓱᒥᖓ. ᖃᐅᔨᔪᒪᑉᓗᑎᒃ ᖃᓄᖅ 
ᖃᐅᔨᒪᓚᐅᕐᒪᖔᕐᒫ ᑖᒻᓇ ᓴᖅᑭᓐᓂᐊᕐᒪᑦ…
ᑖᒻᓇ ᐅᕙᒻᓂᒃ ᖁᕝᕙᖅᑎᑦᓯᓕᓚᐅᖅᐳᖅ 
ᐊᖓᒃᑯᕐᓂᑦ ᖄᖐᑉᓗᖓ ᐃᓄᐃᓪᓗ 
ᑐᓵᒻᒪᕆᖕᓂᖅᓴᐅᓕᖅᓱᑎᒃ ᐅᕙᒻᓂᒃ 
ᐊᔪᕿᖅᑐᐃᔭᒻᓂᓗ.28 

ᐋᖕᓕᑲᓐ−ᖑᔪᑦ ᑲᑎᙵᔪᑦ Lake Harbour −ᒥ (ᑭᒻᒥᕈᑦ), [1932].
ᓇᑭᙶᕐᓂᖓ: ᑕᐃᕕᑦ L. ᒪᑮᐊᓐ / ᐃᓄᓕᕆᔨᑐᖃᒃᑯᑦ ᑕᒪᒃᑭᐅᒪᔪᒥ 
ᑲᑎᙵᓂᐅᔪᒥ / ᐅᖃᓕᒫᒐᖃᕐᕕᒃ ᐊᒻᒪ ᐃᑦᑕᕐᓂᓴᓕᕆᔨᒃᑯᑦ ᑲᓇᑕᒥ / 
e008440851-v6.

ᐅᔾᔨᕐᓇᕋᓗᐊᖅᐳᖅ ᓲᑭᐊᖅ Fleming ᐅᓂᒃᑳᕌᓂᓚᐅᙱᓚᖅ 
ᑭᒻᒥᕈᒻᒥᐅᓄᑦᓲᖅᑕᐅᖅ ᖃᐅᒪᓂᖅ ᕿᓚᖕᒥᑦ ᓴᖅᑭᓚᐅᕐᒪᖔᑦ. 
Fleming ᐃᓱᒪᑎᑦᓯᒥᐊᓕᖅᓱᓂ ᐊᔪᙱᓐᓂᖓᓂᒃ 
ᓯᓚᑐᓂᖓᓂᓪᓗ. ᖃᐅᔨᓴᖅᑎ ᐃᓅᓯᕐᓂᑦ Marybelle Mitchell 
ᐅᖃᓕᓚᐅᖅᐳᖅ “ᐃᓱᒪᓚᐅᙱᑦᑐᖅ ᐊᖓᒃᑰᓂᕐᒥᑦ ᐊᑐᓚᐅᕐᒪᑦ.”29 
ᑖᒻᓇ ᓴᖅᑭᑎᓪᓗᒍ ᖃᐅᒪᓂᖅ ᕿᓚᖕᒥ ᐅᐱᒍᑕᐅᓚᐅᕐᒪᑦ 
Fleming-ᒧᑦ ᖃᓪᓗᓈᑦ ᐃᓅᓯᖏᑦ ᐅᔾᔨᕐᓇᕐᓂᖅᓴᐅᓕᓚᐅᖅᑐᑦ 
ᑭᒻᒥᕈᒻᒥᐅᓄᑦ ᐊᔪᕿᖅᑐᐃᔨᒃᑯᑦ, ᐃᓅᓯᖏᑦ, ᐅᒃᐱᕐᓂᖏᑦ ᐊᒻᒪ 
ᖃᓪᓗᓈᑦ ᒪᓕᒐᖏᓐᓂᑦ. ᐊᔪᕿᖅᑐᐃᔨᑦ ᓴᖑᓐᓂᐊᓕᓚᐅᖅᑐᑦᑕᐅᑦ 
ᒐᕙᒪᑐᖃᒃᑯᓐᓂᑦ ᐋᓐᓂᐊᕐᕕᓕᐅᕈᒪᑉᓗᑎᒃ Lake Harbour-ᒥᑦ, 
ᐸᓐᓂᖅᑑᕐᒧᐊᖁᔨᙱᓪᓗᑎᒃ.30 

1911-ᒥᑦ ᓂᐅᕕᖅᑏᑦ HBC-ᑯᑦ ᑎᑭᓕᓚᐅᖅᐳᑦ ᐊᒥᖅᓯᐅᖅᓱᑎᒃ 
ᑕᐅᒃᓰᕈᒪᑉᓗᑎᒡᓗ ᐃᓄᖕᓂᑦ.31 ᐆᓚ ᕿᐸᓐᓂᖅ ᐊᐅᓚᔨᔪᖅ 
ᐃᓚᖏᑦ ᓅᒻᒪᑕ ᐃᓚᒌᑦ ᓄᓇᒋᕙᒃᑕᖏᓐᓂᙶᖅᓱᑎᒃ 
ᐊᑉᐸᑑᖅᔪᐊᕐᓂᙶᐊᓱᑎᒃ “ᐊᒥᕐᓂᑦ ᑲᑎᖅᓱᐃᓂᐊᖅᓱᑕ ᐊᒥᓱᓂᒃ” 
ᓂᐅᕕᖅᑎᓄᑦ.32 ᓄᑖᖅ ᓂᐅᕕᕐᕕᒃ ᑕᐅᒃᓰᕐᕕᒃ ᐃᓱᒪᑕᖃᓚᐅᖅᑐᖅ 
William Ford-ᒥᑦ, ᐊᕐᕖᑦ ᐃᓱᒪᒋᔭᐅᙱᓐᓂᖅᓴᐅᓕᖅᑎᓪᓗᒋᑦ 
ᐊᑭᑭᓗᐊᕐᒪᑕ. ᐊᓯᔾᔩᓚᐅᙱᒃᑲᓗᐊᖅᓱᓂ ᕿᓚᒥᑯᓗᒃ 
ᑭᒻᒥᕈᒻᒥᐅᓄᑦ, ᐅᕐᓂᒃᑕᐅᒐᔪᓚᐅᖅᓱᓂ ᐱᒻᒪᕆᐅᑉᓗᓂᓗ 
ᖃᓪᓗᓈᓄᑦ.

1920-ᒥᑦ ᒐᕙᒪᑐᖃᒃᑯᑦ ᑲᒪᓂᖅᓴᐅᓕᓚᐅᖅᑐᑦ ᕿᑭᖅᑖᓗᖕᒥᑦ. 
Eastern Arctic Patrol (EAP) ᓴᖅᑭᓚᐅᖅᓯᒪᔪᖅ 1922-
ᒥᑦ ᑲᒪᔨᖃᖅᓱᓂ, ᑎᑎᑦᕋᖅᑎᖃᖅᓱᓂ, ᐸᓖᓯᖃᖅᓱᓂ, ᐊᒻᒪ 
ᐋᓐᓂᐊᕐᕕᑖᖅᓱᓂ ᐃᑲᔪᖅᓱᑎᒃ ᐊᔪᕿᖅᑐᐃᔨᓂᑦ ᓂᐅᕕᖅᑎᓂᓪᓗ. 
1924-ᒥᑦ ᐸᓖᓯᒃᑯᑦ ᑎᑎᑦᕋᕐᕕᒃᑖᓚᐅᖅᐳᑦ ᑭᒻᒥᕈᒻᒥᑦ.33 ᐅᑯᐊ 
ᐱᖓᓱᑦ ᐃᒡᓗᕐᔪᐊᖃᓕᓚᐅᖅᐳᑦ ᑭᒻᒥᕈᒻᒥᑦ; ᐊᔪᕿᖅᑐᐃᔨᑦ, 
ᓂᐅᕕᖅᑏᑦ ᐊᒻᒪ ᐸᓖᓯᒃᑯᑦ- ᑖᑉᑯᐊ ᐃᓄᖕᓂᑦ ᑲᒪᓂᐊᓕᖅᓱᑎᒃ 
ᖃᐅᔨᓴᕐᓂᐊᖅᓱᑎᒡᓗ.

ᖃᑯᑎᒃᑯᑦ ᐊᓰᑦ ᖃᓪᓗᓈᑦ ᑭᒻᒥᕈᓕᐊᖃᑦᑕᓚᐅᖅᑐᑦ. ᓘᑦᑖᖅ 
Dewey Soper ᐊᐃᑉᐸᖓᓗ ᐃᕐᓂᐊᓗ ᑭᒻᒥᕈᓕᐊᓚᐅᖅᓯᒪᔪᑦ 
1930-ᒥᑦ ᒐᕙᒪᑐᖃᒃᑯᓐᓂᙶᖅᓱᓂ ᖃᐅᔨᓴᕆᐊᖅᑐᖅᓱᓂ 
ᐆᒪᔪᓂᑦ, ᓄᓇᙳᐊᓕᐅᕆᐊᖅᑐᖅᓱᓂ ᐊᒻᒪ ᓱᓇᒥᐊᓂᒃ 
ᖃᐅᔨᓴᕆᐊᖅᑐᖅᓱᓂ.34 1934-ᒥᑦ, ᐃᓱᒪᑕᕐᔪᐊᖅ ᓂᐅᕕᖅᑎᓄᑦ 
Governor ᓯᕐ Patrick Ashley Cooper ᐊᒻᒪᓗ Lady 
Cooper ᑕᑯᔭᖅᑐᓚᐅᖅᑐᑦᑕᐅᖅ ᑭᒻᒥᕈᒻᒥᑦ. ᑎᑭᒻᒪᑕ 
ᕿᑎᕕᒡᔪᐊᖅᑎᑦᓯᓕᓚᐅᖅᑐᑦ ᐃᓄᓗᒃᑖᑦ ᐱᙳᐊᖃᑕᐅᑉᓗᑎᒃ.35 
ᓇᕙᓗᒃ, ᐊᑯᖅᑎᐅᑉᓗᓂ ᐅᒥᐊᕐᔪᐊᕐᒥᑦ ᔅᒻᔅ Scarborough-
ᒥᑦ, ᑭᒻᒥᕈᓕᐊᓚᐅᖅᓯᒪᔪᑦ 1937-ᒥᑦ. ᓄᓇᕐᔪᐊᖅ 
ᐅᓇᑕᕕᒡᔪᐊᖅᑎᓪᓗᒋᑦ ᐅᔅ ᐊᒥᐊᓕᒐᕐᒥᐅᑦ ᓈᓚᐅᑎᕕᖕᒥᑦ 
ᐃᓕᓯᓚᐅᖅᑐᑦ ᓯᓚᒥᑦ ᖃᐅᔨᓴᕈᑎᒥᒡᓗ, ᐊᑐᖅᑕᐅᔪᓐᓃᓚᐅᖅᓱᑎᒃ 
ᐅᓇᑕᕕᒡᔪᐊᕌᓂᖕᒪᑕ.36 ᑕᒪᕐᒥᒃ ᑖᑉᑯᐊ ᐱᔾᔪᑕᐅᓚᐅᖅᐳᑦ ᖃᓪᓗᓈᑦ 
ᐅᑭᐅᖅᑕᖅᑐᓕᐊᕐᓂᖓᓄᑦ. 1950 ᐊᑯᓐᓂᖓᓂᑦ ᐃᓄᐃᑦ 
ᑭᒻᒥᕈᓕᐊᕐᓂᖅᓴᐅᓕᓚᐅᖅᐳᑦ ᑕᐃᒪᐅᓕᕌᖓᑦ; ᐅᒥᐊᕐᔪᐊᖅ 
ᑎᑭᑦᑕᕌᖓᑦ ᑕᐅᒃᓰᕈᐊᖅᓱᑎᒃ, ᓘᑦᑖᕐᒥᑦ ᑕᑯᓴᖅᓱᑎᒃ ᐅᒡᕙᓘᓐᓃᑦ 
ᐃᖅᑲᓇᐃᔭᒐᖅᓯᐅᖅᓱᑎᒃ. ᐊᒥᓱᑦᑕᐅᖅ ᑭᒻᒥᕈᓕᐊᖃᑦᑕᓚᐅᕐᒥᔪᑦ 
ᖁᕕᐊᓱᒡᕕᐅᓕᖅᑎᓪᓗᒍ ᐊᓂᕝᕕᐊᓂᑦ. Gordon Rennie, 
ᓂᐅᕕᖅᑎᐅᓐᓂᑯ ᐊᐃᑉᐸᖅᑖᕐᓂᑯ ᑭᒻᒥᕈᒻᒥᐅᒥᒃ ᐅᓂᒃᑳᓚᐅᖅᐳᖅ 
ᑎᑭᓵᖅᑎᓪᓗᒍ ᑭᒻᒥᕈᒻᒧᑦ 1949-ᒥᑦ:

ᐃᓄᐃᑦ ᑲᑎᖅᓱᓚᐅᖅᓱᑎᒃ 
ᑎᐱᕐᓂᑦ ᓇᑉᐸᖅᑎᕆᓕᖅᓱᑎᒃ. 
ᖁᕕᐊᓱᒡᕕᐅᓚᐅᕐᒪᐃᓛᒃ. 
ᓂᐅᕕᕐᕕᒃ ᒪᑐᐃᖃᑦᑕᓚᐅᕋᑉᑎᒍ 
ᑕᐅᒃᓰᕈᒪᒑᖓᑕ ᐃᓄᐃᑦ. ᐃᓄᐃᑦ 
ᐊᒥᕐᓂᒃ ᑲᑎᖅᓱᐃᒃᑳᓘᓚᐅᕐᒪᑕ 
ᐅᑭᐅᓗᒃᑖᖅ, ᓴᓇᙳᐊᖃᑦᑕᖅᓱᑎᒡᓗ. 
ᑐᖑᔾᔪᕆᒃᑐᕐᒥᑦ ᕿᕐᓂᖅᑐᕐᒥᓗ ᐅᔭᖅᑲᒥᒃ 
ᐊᑐᖃᑦᑕᓚᐅᖅᑐᑦ ᓴᓇᙳᐊᕌᖓᒥᒃ, 
ᕿᑉᓕᖅᑎᑦᓯᐊᖅᓱᓂᒋᑦ. ᐃᒡᓗᓕᖕᒥᑦ 
ᑑᒑᕐᓂᒃ ᓴᓇᐅᒐᕐᓂᒃ ᓇᒃᓯᐅᔾᔨᔭᐅᒐᒃᓱᑕ. 
ᐊᒡᔭᖅᓯᖃᑦᑕᖅᓱᑕ ᐊᐅᓪᓚᖅᑎᓕᖅᓱᑎᒍᓪᓗ. 
ᑐᓂᐅᖅᑲᐃᕙᒃᓱᑕᓗ. ᐃᓄᐃᑦ ᐅᕙᑉᑎᓐᓄᑦ 
ᐊᒡᔭᖅᓯᓕᖅᓱᑎᒃ ᓴᓇᐅᒐᕐᒥᓂᒃ ᐊᒻᒪ ᖃᓄᖅ 
ᐊᑭᖃᕐᒪᖔᑦ ᐃᓱᒪᒃᓴᖅᓯᐅᓕᖅᓱᑕ.37 

ᓴᖑᔅᓴᖅᑕᐅᓕᖅᑎᓪᓗᑕ, 
1950-1960
ᑭᒻᒥᕈᒻᒥᑦ ᐅᑯᐊᒃ ᒪᕐᕉᒃ ᐊᓯᔾᔩᑎᑦᓯᓚᐅᖅᐳᑦ ᓄᓇᕐᔪᐊᖅ 
ᑐᒃᓯᐊᕐᕕᓕᐅᓚᐅᖅᑑᒃ ᑐᒡᓕᐊᓂᒃ. ᐃᓄᐃᑦ ᑲᑎᒪᖃᑎᒋᑎᓪᓗᑎᒍᑦ 
ᐅᑯᐊ ᐊᓯᔾᔩᔾᔪᑎᑦ ᑕᐃᔭᐅᓕᓚᐅᖅᐳᑦ ᓴᖑᔅᓴᖅᑕᐅᓕᖅᑎᓪᓗᑕ. 
ᓇᓗᓇᐃᔭᖅᓱᑎᒃ ᐃᓄᐃᑦ ᐃᓅᓯᖏᑦ ᐊᔾᔨᐅᒋᓐᓃᑰᖕᒪᑕ 
ᕿᓚᒥᐊᓗᒃ. ᑕᒪᕐᒥᒃ ᐋᓐᓂᖅᑎᕆᓚᐅᙱᑦᑐᑦ, ᑭᓯᐊᓂ 
ᐊᓯᔾᔩᓚᐅᕐᒪᑕ ᐃᓄᐃᑦ ᐃᓕᑦᓯᔭᕆᐊᖃᓕᖅᓱᑎᒃ ᓄᑖᕐᒥᑦ 
ᐃᓅᓯᕐᒥᑦ. ᐱᒋᐊᓵᖅᑎᓪᓗᒍ, ᑕᐃᔅᓱᒪᓂ ᓄᓇᒥᐅᑕᐅᑎᓪᓗᑕ, 
ᐃᓅᖃᑎᒌᑦ ᖃᓂᑐᕋᐅᑦᓯᐊᓚᐅᕐᒪᑕ ᐱᓕᕆᐊᒃᓴᖃᓗᒃᑖᖅᓱᑎᒃ 
ᐅᓪᓗᑕᒫᑦ ᐊᒻᒪ ᐊᖑᓇᓱᐊᖅᑕᒥᓂᒃ ᐊᐅᓚᔭᐅᑉᓗᑎᒃ, 
ᑎᕆᒐᓂᐊᖅᓯᐅᖅᑎᓪᓗᒋᑦ ᓇᑦᓯᖅᓯᐅᖅᑎᓪᓗᒋᓘᓐᓃᑦ. ᑭᒻᒥᕈᑦ 
ᑕᐃᑲᓃᓚᐅᖅᑐᖅ ᑕᐅᒃᓰᕐᕕᐅᑉᓗᓂ ᐅᕐᓂᒡᕕᐅᖃᑦᑕᖅᓱᓂᓗ 
ᐃᓄᖕᓄᑦ ᓇᑭᓗᒃᑖᖅ. ᓴᖑᓴᖅᑕᐅᑎᓪᓗᑕ ᖄᖏᓕᕐᒪᑦ, ᐃᓄᐃᑦ 
ᓄᓇᓕᖕᒥᐅᑕᐅᓂᖅᓴᐅᓕᓚᐅᖅᑐᑦ ᑕᐃᑲᙵᑦ ᐱᖅᑯᓯᕐᒥᓂᒃ 
ᐊᑐᖅᓱᑎᒃᓱᓕ.

ᑕᐃᒪᑦᑕᐅᖅ ᐊᓯᔾᔩᑎᑦᓯᓐᓂᑯ ᑭᒻᒥᕈᒻᒥᑦ ᓄᓇᓕᐅᑉ 
ᓯᓚᑖᓃᒃᑲᓗᐊᖅᓱᓂ ᐃᖃᓗᐃᑦ ᐱᕈᕐᓂᖓ 1950 ᐊᑯᓐᓂᖓᓂ 
ᐊᒻᒪ ᒐᕙᒪᑐᖃᒃᑯᑦ ᒪᓕᒐᓕᐅᓕᖅᑎᓪᓗᒋᑦ ᕿᑭᖅᑖᓘᑉ 
ᓄᓇᓕᖏᓐᓂᑦ. 1947-ᒥᑦ 14 ᐃᓚᒌᑦ ᓄᓇᒋᕙᒃᑕᖏᓐᓂᑦ 
ᓈᓴᐃᓚᐅᖅᓯᒪᔪᑦ; ᑭᓯᐊᓂ 1953-ᒥᑦ 5-ᖑᑐᐃᓐᓇᓕᓚᐅᖅᑐᑦ, 
ᐱᑐᖅᑭᕐᒥᑦ ᐊᒥᓲᑉᓗᑎᓱᓕ.38 ᑕᐃᒪᓱᓕ ᐊᒥᓱᑦ ᐃᓄᐃᑦ 
ᓄᓇᒥᐅᑕᐅᓚᐅᖅᑐᓱᓕ ᓄᓇᓕᖕᒥᐅᑕᐅᙱᔅᓱᑎᒃ, 1960 
ᐊᑯᓐᓂᖓᓂ ᓄᓇᓕᖕᓄᑦ ᓅᑉᐸᓪᓕᐊᓕᖅᓱᑎᒃ. 1954-ᒥᑦ ᐃᒻᒪᖄ 
30-ᓂᒃ ᐃᓄᖃᕐᓂᕋᖅᑕᐅᓚᐅᖅᑐᖅ ᑭᒻᒥᕈᒻᒥᑦ, 265 ᐃᓄᐃᑦ 
ᑕᐅᒃᓰᕆᐊᖅᑐᖅᑕᖅᓱᑎᒃ.39 ᐊᓰᑦ ᐱᔾᔪᑕᐅᓐᓂᑰᕗᑦ ᐃᓄᐃᑦ 

ᓅᑉᐸᓕᐊᑎᓪᓗᒋᑦ ᐊᖏᓂᖅᓴᓄᑦ ᐃᓚᒌᑦ ᓄᓇᒋᕙᒃᑕᖏᓐᓄᑦ. 
ᖁᑭᐅᑏᑦ, ᐃᑯᒪᐃᑦ ᐅᒥᐊᕐᓂᑦ ᐊᖑᓇᓱᐊᕐᓂᕐᒧᑦ ᐃᑲᔪᓚᐅᖅᑐᑦ. 
ᐃᓚᖏᓪᓗ ᐃᓄᐃᑦ ᑭᒻᒥᕈᒻᒧᑦ ᓄᒃᑎᓕᓚᐅᖅᑐᑦ ᓄᑕᕋᖏᑦ 
ᐃᓕᓐᓂᐊᖁᑉᓗᒋᑦ ᐅᒡᕙᓘᓐᓃᑦ ᐃᖅᑲᓇᐃᔭᒐᒃᓴᖅᑖᕐᒪᑕ. 
ᐱᔾᔪᑕᐅᓛᖑᓐᓂᑯ ᐃᓚᒌᑦ ᓄᓇᒋᕙᒃᑕᖏᑦ 
ᐊᒥᓲᙱᓐᓂᖅᓴᐅᒍᑖᓄᑦ, ᐋᓐᓂᐊᕐᓂᖅ ᐳᕙᓪᓗᖕᓂᖅ ᐊᒻᒪ ᐃᓄᐃᑦ 
ᐊᐅᓪᓚᖅᑎᑕᐅᓕᖅᓱᑎᒃ ᐋᓐᓂᐊᕐᕕᖕᓄᑦ ᖃᓪᓗᓈᑦ ᓄᓈᓄᑦ 
ᐊᒻᒪ ᐃᓚᐃᖅᐸᓪᓕᐊᑉᓗᑎᒃ ᐃᖃᓗᖕᓄᑦ ᓄᒃᑎᖔᓕᖅᓱᑎᒃ. 
1962-ᖑᓕᖅᑎᓪᓗᒍ, 127-ᑐᐃᓐᓇᐃᑦ ᐃᓄᐃᑦ ᑭᒻᒥᕈᒻᒥᑦ 
ᑕᐅᒃᓰᕆᐊᖅᑐᕐᓂᕋᖅᑕᐅᓚᐅᖅᑐᑦ.40 

ᑭᒻᒥᕈᒻᒥᑦ ᐃᓕᓐᓂᐊᕈᓐᓇᓚᐅᖅᑐᑦ ᐊᔪᕿᖅᑐᐃᔨᑦ 
ᐃᓕᓐᓂᐊᖅᑎᑦᓯᔨᐅᑉᓗᑎᒃ ᒐᕙᒪᑐᖃᒃᑯᑦ ᐱᖁᑎᓂᒃ 
ᑐᓂᓯᑉᓗᑎᒃ ᑎᑎᕋᕐᕕᖕᓂᑦ, ᐅᖃᓕᒫᒐᕐᓂᓪᓗ. 1949-
ᒥᑦ, ᒐᕙᒪᑐᖃᒃᑯᑦ ᐃᓕᓐᓂᐊᖅᑎᑦᓯᔨᒥᑦ ᑎᑭᑎᑦᓯᓚᐅᖅᐳᑦ 
ᐊᑎᖃᖅᓱᓂ Isabell . Erickson, ᐋᓐᓂᐊᕐᕕᖕᒥᑦ 
ᐃᖅᑲᓇᐃᔭᖅᓱᓂᓗ. ᓄᖅᑲᖅᑎᑕᐅᓚᐅᖅᓯᒪᔪᖅ ᑖᒻᓇ 
ᐃᓕᓐᓂᐊᕐᕕᒃ ᓄᓗᒋᔭᐅᓕᓚᐅᕐᒪᑦ ᖃᓄᖅ ᑲᔪᓯᑦᓯᐊᕐᓂᐊᕐᒪᖔᑦ 
ᐊᒻᒪ ᖃᓄᖅ ᐃᓕᓐᓂᐊᖅᑎᑕᐅᓂᐊᕐᒪᖔᑖ ᐃᓄᐃᑦ. 
ᐃᓕᓐᓂᐊᕆᐊᒐᔪᙱᓗᐊᕐᒪᑕ ᐃᓄᐃᑦ ᐱᔾᔪᑕᐅᓚᐅᖅᑐᒃᓴᐅᔪᖅ. 
1950 ᐊᑯᓐᓂᖓᓂ ᑭᒻᒥᕈᒻᒥᐅᑦ ᓄᓇᓕᓕᐊᖃᑦᑕᓚᐅᖅᑐᑦ 
ᐊᐅᔭᒃᑯᑦ ᐅᒥᐊᕐᔪᐊᖅ ᑎᑭᑦᑕᕌᖓᑦ ᑕᐅᒃᓰᕆᐊᖅᑐᖅᓱᑎᒃ, 
ᐃᖅᑲᓇᐃᔭᓚᐅᐱᓪᓚᒃᓱᑎᒃ. ᑭᒻᒥᕈᑦ ᑐᔪᕐᒥᕝᕕᖃᓚᐅᙱᑦᑐᖅ 
ᓄᑕᖅᑲᓄᑦ ᐃᓕᓐᓂᐊᕆᐊᖅᑎᓪᓗᒋᑦ. ᑕᐃᒪ ᐊᒥᓱᑦ 
ᐃᓕᓐᓂᐊᑐᐃᓐᓇᖃᑦᑕᓚᐅᖅᐳᑦ ᐊᐅᔭᒃᑯᑦ ᓄᑕᖅᑲᑦ. 
ᐃᓕᓐᓂᐊᕐᕕᒃ ᒪᑐᔭᐅᖕᒪᑦ 1950-ᒥᑦ ᐊᔪᕿᖅᑐᐃᔨᑦ ᓇᔭᙳᐊᓪᓗ 
ᐃᓕᓐᓂᐊᖅᑎᑦᓯᔨᐅᓕᓚᐅᖅᐳᑦ.41 

1951-ᒥᑦ ᐸᕐᓇᓕᓚᐅᖅᐳᑦ HBC-ᑯᑦ ᐅᒥᐊᓕᐅᕐᕕᖕᒥᑦ ᓴᓇᔪᒪᑉᓗᑎᒃ 
ᐃᓄᐃᑦ ᐃᓕᓐᓂᐊᖅᑎᑕᐅᔪᒪᑉᓗᑎᒃ ᐅᒥᐊᓕᐅᔪᓂᕐᒥᑦ.42 HBC-
ᑯᑦ ᑲᒪᒋᓂᐊᖅᓱᓂᐅᒃ.43 ᐃᓄᓕᕆᔨᒃᑯᑦ ᓄᓇᖃᖅᑳᑐᓕᕆᔨᒃᑯᑦ 
ᒐᕙᒪᑐᖃᒃᑯᓐᓂᑦ ᑎᓕᓯᓚᐅᖅᑐᑦ, ᒻᕐ. Thorpe-ᒥᑦ, 5 ᑕᖅᑭᕐᓂᑦ. 
2-ᓂᒃ ᑭᙵᕐᒥᐅᑕᕐᓂᑦ ᐃᑲᔪᖅᑎᖃᖅᓱᓂ, ᑭᒻᒥᕈᒻᒧᑦ ᓄᒃᑎᖅᓱᑎᒃ. 
5 ᐃᓄᐃᑦ ᓂᕈᐊᖅᑕᐅᓕᓚᐅᖅᑐᑦ ᐃᓕᓐᓂᐊᖁᔭᐅᑉᓗᑎᒃ: ᓇᐸᑦᓯ, 
ᓄᐊ ᐊᒻᒪ ᑳᐲ ᑭᒻᒥᕈᒻᒥᐅᑦ; ᓯᐅᒃᔫᒃ ᐊᒻᒪ ᑕᐃᕕᑎ ᑭᙵᕐᒥᐅᑦ.44 
1953-ᒥᑦ ᐃᓕᓐᓂᐊᕆᐊᓕᓚᐅᖅᐳᑦ.45 ᑭᖑᕙᓚᐅᖅᓯᒪᔪᖅ 
ᐱᒋᐊᕐᓂᖓ ᑖᒻᓇ, ᐊᔾᔨᐅᙱᑦᑐᑦ ᐅᓂᒃᑲᐅᓰᑦ ᐅᖃᖅᑕᐅᓯᒪᔪᑦ. 
ᒐᕙᒪᑐᖃᒃᑯᑦ ᐅᖃᖅᓯᒪᔪᑦ ᐋᓐᓂᐊᕐᓂᖅ ᐅᕕᓂᕐᓗᖕᓂᖅ ᑭᒻᒥᕈᒻᒥᑦ 
ᑭᖑᕙᕈᑕᐅᓚᐅᖅᑐᕉᖅ 1951-ᒥᑦ, HBC ᐅᖃᖔᓕᖅᓱᑎᒃ 
ᐅᒥᐊᓕᐅᕈᑏᑦ ᑎᑭᓚᐅᙱᒻᒪᑕ ᐃᖃᓗᖕᓂᑦ ᑭᒻᒥᕈᒻᒧᑦ. ᑕᒪᕐᒥᒃ 
ᐱᔾᔪᑕᐅᓚᐅᖅᑐᒃᓴᐅᔪᑦ.

5-ᓂᑦ ᑕᖅᑭᕐᓂᑦ ᐅᒥᐊᓕᐅᖅᑎᓪᓗᒋᑦ, 5 –ᓂᒃ 27ft 
ᑕᑭᓂᓕᖕᓂᑦ ᐅᒥᐊᓕᐅᓚᐅᖅᓯᒪᔪᑦ. ᐊᓄᕆᓯᐅᕈᓐᓇᖅᓱᑎᒃ 
ᓯᑯᒃᑰᕈᓐᓇᖅᓱᑎᒡᓗ ᓴᕕᓕᖅᑕᐅᓚᐅᕐᒪᑕ ᕿᒥᕐᓗᐊᒍᑦ.46 

ᒐᕙᒪᑐᖃᒃᑯᑦ ᐃᖏᕐᕋᑦᓯᐊᕐᓂᕋᓚᐅᖅᑕᖓᑦ ᑖᒻᓇ 
ᐅᒥᐊᓕᐅᖅᑎᑦᓯᓂᖅ, ᑭᓯᐊᓂ ᐸᓖᓯᒃᑯᑦ RCMP ᐊᒻᒪ ᐃᓄᓕᕆᔨ 
Nelson Graburn ᐊᖏᖃᑕᐅᓚᐅᙱᑦᑑᒃ.47 ᐸᓖᓯ 
ᐅᖃᖅᓱᓂ, ᐃᓱᒪᑖ ᐊᑲᐅᒋᔭᐅᓚᐅᙱᒻᒪᑦ, Graburn ᐅᖃᖅᓱᓂ 
ᐃᓄᐃᙴᖅ ᐱᖃᑕᐅᒍᐊᓚᐅᙱᑦᑐᑦ. ᐃᓄᐃᑦ ᐅᖃᖅᓱᑎᒃ, 
ᐊᖑᓇᓱᐊᕐᓂᒃᑯᑦ ᑮᓇᐅᔭᓕᐅᕐᓂᖅᓴᐅᔪᓐᓇᕐᒪᑕ. ᐃᓚᖏᙴᖅ 
ᐅᒥᐊᓕᐅᑐᐃᓐᓇᖅᓱᑎᒃ “ᖁᕕᐊᓱᖁᒧᑦ ᓂᐅᕕᖅᑎᓂᑦ.”48 
ᑭᓯᐊᓂ ᐅᒥᐊᓕᐅᖅᑎᓪᓗᒋᑦ ᕿᔪᒃ ᐊᑐᖅᑕᐅᙱᑦᑐᑦ 
ᐊᑐᐃᓐᓇᐅᓕᓚᐅᖅᐳᖅ ᓄᓇᓕᖕᒥᐅᑕᕐᓄᑦ. Graburn 
ᐅᖃᓕᓚᐅᖅᐳᖅ ᐃᓄᓗᒃᑖᑦ ᐃᒡᓗᕐᔪᐊᖃᓕᓚᐅᖅᑐᑦ 1960-ᒥᑦ, 
ᑖᑉᑯᐊ ᕿᔪᑦ HBC ᐊᒻᒪ ᐅᒥᐊᓕᐅᕐᕕᖕᒥᑦ ᐊᑐᐃᓐᓇᐅᑎᑕᐅᑉᓗᑎᒃ, 
ᐊᒻᒪ ᓯᓚᒥᑦ ᖃᐅᔨᓴᕈᑎᒃ ᐃᒍᑉᑎᖅᑕᐅᓚᐅᕐᒪᑦ.

ᐃᓄᐃᑦ ᐃᑭᕗᑦ C.D. Howe−ᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥ ᖃᐅᔨᓴᖅᑕᐅᓂᕐᒧᑦ 
ᐊᒻᒪ ᐃᔨᓕᕆᔭᐅᓪᓗᑎᒃ. ᐋᓐᓂᐊᕕᖕᒥᐅᑕᐃᑦ ᐃᖅᑲᓇᐃᔭᖅᑎᖏᑦ ᑎᑭᓚᐅᖅᐳᑦ 
ᐅᒥᐊᕐᔪᐊᒃᑯᑦ ᐊᑕᐅᓯᐊᖅᑐᒥ ᐊᕐᕌᒍᒥ ᐱᓕᕆᓂᕐᒧᑦ ᐅᑯᓂᖓ ᖃᐅᔨᓴᖅᑕᐅᓂᐅᔪᓂ, 
ᐊᒻᒪ ᐃᓄᐃᑦ ᖃᐅᔨᔭᐅᒍᑎᒃ ᐃᓅᓕᓴᖅᑕᐅᔭᕆᐊᖃᕐᓂᖏᓐᓂ ᐃᓱᒪᖅᓱᖅᑎᑕᐅᓇᑎᒃ 
ᐊᐅᓪᓚᖅᑎᑕᐅᕙᓚᐅᖅᐳᑦ ᖃᓪᓗᓈᑦ ᓄᓇᖓᓐᓄᑦ, [1951].
ᓇᑭᙶᕐᓂᖓ: ᐅᐃᓪᕗᕋᑦ ᑑᓴᑦ / ᑲᓇᑕᒥ ᑕᕐᕆᔭᓕᐅᖅᑏᑦ ᑲᑎᒪᔨᖏᑦ. Photothèque / 
ᐅᖃᓕᒫᒐᖃᕐᕕᒃ ᐊᒻᒪ ᐃᑦᑕᕐᓂᓴᓕᕆᔨᒃᑯᑦ ᑲᓇᑕᒥ / PA-189646.



9ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑭᒻᒥᕈᑦ ᓄᓇᓕᖕᓂ ᐊᑐᖅᑕᐅᓂᑯᓂ

HBC ᖁᕕᐊᓱᖁᔭᐅᖏᓐᓇᓚᐅᖅᑐᖅ ᒪᑐᖁᔭᐅᓐᓇᓂ 
ᑭᒻᒥᕈᒻᒥᑦ. HBC ᑕᐃᒪᑑᓚᐅᕐᒪᑦ; ᐃᓄᐃᑦ ᑕᐃᑲᙵᑦ 
ᓂᐅᕕᖃᑦᑕᖅᓱᑎᒃ ᖁᑭᐅᑎᓂᑦ ᓂᕿᓂᓪᓗ, ᓂᐅᕕᐊᒃᓴᖃᖅᓱᑎᒡᓗ 
ᐊᒥᕐᓂᑦ ᓴᓇᐅᒐᕐᓇᐃᓪᓗ ᓂᐅᕕᕐᕕᖕᒧᑦ. 2008-ᒥᑦ Elispi 
ᐃᑦᑐᓗ ᐅᓂᒃᑳᓚᐅᖅᐳᖅ ᐊᑖᑖ “ᐊᐅᓚᔭᐅᓚᐅᕐᒪᑦ” 
ᓂᐅᕕᕐᕕᖕᒧᑦ HBC-ᑯᓐᓄᑦ. ᑭᒻᒥᕈᒻᒧᑦ ᓅᑦᑕᕆᐊᖃᓕᖅᓱᑎᒃ 
ᐅᒥᐊᓕᐅᖃᑕᐅᒋᐊᖃᓕᖅᓱᓂᓗ.49 Terry Jenkins ᐸᓖᓯᕕᓂᖅ 
ᑭᒻᒥᕈᒻᒥᑦ 1957-ᒥᑦ ᐅᖃᓚᐅᕐᒥᔪᖅ ᐃᓄᐃᑦ ᖃᓪᓗᓈᓪᓗ 
ᐅᖃᖃᑎᒌᓗᐊᓚᐅᙱᒻᒪᑕ:50 

ᓄᓇᓕᕋᓛᖑᓚᐅᖅᑐᖅ. 
ᐱᔭᒃᓴᖃᓗᐊᙱᔅᓱᓂ. ᑲᑎᑦᑕᓗᐊᙱᔅᓱᑎᒡᓗ 
ᐃᓄᐃᑦ ᖃᓪᓗᓈᓪᓗ, ᐅᖃᐅᓯᖏᑦ 
ᐊᔾᔨᐅᙱᓗᐊᒧᑦ. ᐅᖃᖃᑎᒌᖕᓂ ᐊᔪᖅᓱᑎᒃ.

ᐅᖃᖃᑎᒌᖕᓂ ᐊᔪᒧᑦ ᐃᓄᐃᑦ ᐃᓱᒪᒋᓗᐊᓚᐅᙱᑉᐹ 
ᐅᒥᐊᓕᐅᕐᓂᖅ. ᓴᓇᕐᕈᑎᕐᓗᓗᐊᒧᑦᑕᐅᖅ 
ᐅᒥᐊᓕᐅᙱᓐᓂᖅᓴᐅᓚᐅᖅᑐᑦ.

ᐃᓕᓐᓂᐊᕆᐊᙱᓐᓂᖅ ᐅᒥᐊᓕᐅᕐᓂᕐᓗ 
ᐃᒃᐱᖕᓇᓚᐅᕋᓗᐊᖅᓱᑎᒃ ᑭᒻᒥᕈᒻᒥᑦ, ᐃᓚᒌᑦ ᓄᓇᒋᕙᒃᑕᖏᓐᓄᑦ 
ᐊᓯᔾᔩᓗᐊᓚᐅᙱᑦᑐᑦ 1950 ᐊᑯᓐᓂᖓᓂ. ᐃᓄᐃᕈᑎᓂᖅ 
ᐳᕙᓪᓗᖕᓂᕐᒧᑦ ᐊᒻᒪ ᐋᓐᓂᐊᕐᕕᓕᐊᕐᓂᕐᒧᑦ ᖃᓪᓗᓐᓇᑦ ᓄᓈᓄᑦ 
ᐃᖃᓗᖕᓄᓪᓗ ᐃᒃᐱᖕᓇᕐᓂᖅᓴᐅᓚᐅᖅᑐᖅ. ᐃᓚᐃᕐᓂᖅ 
ᐃᒃᐱᖕᓇᓛᖑᑉᓗᓂ ᐃᓚᒌᑦ ᓄᓇᒋᕙᒃᑕᖏᓐᓄᑦ, ᐊᒥᓱᑦ ᓄᓇᖃᑎᒌᑦ 
ᑲᑎᙵᓂᖅᓴᐅᒋᐊᖃᓕᖅᓱᑎᒃ ᐆᒪᒍᐊᕐᓂᖅᐸᑕ ᐃᓄᐃᑦ.

ᑕᐃᒪᑦᑕᐅᖅ . . Howe ᐅᒥᐊᕐᔪᐊᖅ ᐋᓐᓂᐊᕐᕕᖃᖅᓱᓂ 
ᐊᒻᒪ ᐸᓖᓯᒃᑯᑦ ᐃᑲᔪᖅᑕᖅᓱᑎᒃ ᑭᒻᒥᕈᒻᒥᐅᑕᐃᑦ 
ᐃᓱᐊᖅᓴᐅᑎᖃᓗᐊᓚᐅᙱᑦᑐᑦ. 1950 ᐊᑯᓐᓂᖓᓂᑦ 
ᑲᐳᕈᑎᒃᓴᖃᓗᐊᓚᐅᙱᒻᒪᑦ ᐃᓱᐊᖅᓴᐅᑎᖃᓗᐊᙱᔅᓱᓂᓗ. 
ᐋᓐᓂᐊᕐᓃᑦ ᐊᒥᓲᓚᐅᖅᓱᑎᒃ, ᓄᑕᖅᑲᐃᑦ ᓄᕙᒍᓐᓇᖅᓱᑎᒃ, 
ᖁᐃᖅᑐᕐᓗᒍᓐᓇᖅᓱᑎᒃ ᐅᕕᓂᕐᓗᒍᓐᓇᖅᓱᑎᒡᓗ. ᐃᓚᖏᑦ 

ᐃᓄᐃᑦ ᐊᒥᕐᓗᒍᓐᓇᖅᓱᑎᒡᓗ. 1946-ᒥᑦ ᐊᒥᕐᓗᖕᓂᖅ ᐊᒥᓱᓂᒃ 
ᑐᖁᑎᕆᓚᐅᖅᓯᒪᔪᖅ ᐃᓄᓗᒃᑖᖅᑲᓴᕐᓂᑦ ᐊᑕᐅᓯᕐᒥᑦ ᐃᓚᒌᑦ 
ᓄᓇᒋᕙᒃᑕᖓᓂᑦ.51 

ᓯᕗᓪᓕᖅ ᓇᔭᙳᐊᖑᓐᓂᑯ, ᓇᔭᙳᐊᖅ Rundle, ᑭᒻᒥᕈᒻᒧᑦ 
ᑎᑭᓚᐅᖅᓯᒪᔪᖅ 1950-ᒥᑦ, ᐃᓅᔪᓐᓂᓚᐅᖅᓱᓂ ᕕᕗᐃᐊᕆ 1953-
ᒥᑦ, ᐅᒥᐊᙵᕐᒧᑦ ᖃᓗᔭᐅᓚᐅᖅᓯᒪᖕᒪᑦ ᓯᕐᓗᐊᕐᒥᑦ.52 ᐸᓖᓯᐅᑉ 
ᐊᐃᑉᐸᖓ ᐃᓇᖐᓚᐅᖅᐹ. ᑕᐃᒪᐃᓛᒃ ᐊᒥᓱᑦ ᐸᓖᓯᑦ ᓇᔭᙳᐊᕐᒥ 
ᐊᐃᑉᐸᓖᑦ ᐅᑭᐅᖅᑕᖅᑐᒥᑦ ᓅᑎᑕᐅᖃᑦᑕᓚᐅᕐᒪᑕ.53 ᓇᔭᙳᐊᑦ 
ᑲᒪᒍᓐᓇᖅᓱᑎᒃ ᐃᓚᖏᓐᓂᑦ, ᑭᓯᐊᓂ ᐱᓚᒃᑕᐅᔭᕆᐊᖃᕐᓂᕈᑎᒃ 
ᐊᐅᓪᓚᖅᑎᑕᐅᔭᕆᐊᖃᖅᓱᑎᒃ ᐋᓐᓂᐊᕐᕕᖕᒧᑦ ᖃᓪᓗᓈᑦ ᓄᓈᓄᑦ.

ᐊᐅᓪᓚᖅᑎᑕᐅᔭᕆᐊᓖᑦ ᐊᒻᒪ ᐊᑯᓂ ᐊᐅᓪᓚᖅᓯᒪᒋᐊᖃᖅᓱᑎᒃ 
ᐃᒃᐱᖕᓇᓚᐅᖅᑐᖅ ᐃᓄᖕᓄᑦ ᐃᓚᒌᖕᓂᕐᒧᓪᓗ. 1955-
ᒥᑦ ᐅᒥᐊᕐᔪᐊᖅ ᑎᑭᒻᒪᑦ ᑭᒻᒥᕈᒻᒧᑦ ᐊᔾᔨᓕᐅᕆᖃᑦᑕᓚᐅᕐᒪᑕ 
ᐳᕙᖕᓂᑦ ᖃᐅᔨᓴᖅᓱᑎᒃ ᐳᕙᓪᓗᖕᓂᕐᒧᑦ, 60 ᐃᓄᖕᓂᑦ 
ᖃᐅᔨᑉᓗᑎᒃ ᐳᕙᓪᓗᒃᑐᓂᑦ ᐊᐅᓪᓚᖅᑎᑕᐅᔭᕆᐊᖃᓕᖅᓱᑎᒃ.54 
ᐊᕐᕌᒍᙳᕐᒪᑦ 25 ᐃᓄᐃᑦ ᐳᕙᓪᓗᒃᑐᑦ ᐊᐅᓪᓚᖅᑎᑕᐅᑉᓗᑎᒃ ᐊᒻᒪ 
ᐊᕐᕌᒍᒃᑲᓐᓂᖅ 35 ᐃᓄᐃᑦ ᐊᖏᕐᕋᐅᑎᑕᐅᑉᓗᑎᒃ.55 ᐃᓚᖏ 
ᑭᙵᕐᒥᐅᑕᐅᓚᐅᖅᑐᒃᓴᐅᔪᑦ, ᓄᓇᒥᐅᖃᑎᒋᔭᐅᓂᕋᖅᑕᐅᓚᐅᕐᒪᑕ 
ᑭᒻᒥᕈᒻᒥᐅᓂᒃ. ᐃᓄᐃᑦ ᐊᐅᓪᓚᖅᑎᑕᐅᔪᑦ ᐊᑕᐅᓯᕐᒥᑦ 
ᐅᑭᐅᕐᒥᓘᓐᓃᑦ ᐃᒃᐱᖕᓇᕕᒡᔪᐊᓚᐅᖅᑐᖅ ᕿᒪᒃᑕᐅᔪᓄᑦ 
ᑭᖑᓂᖃᓗᐊᒧᑦ ᐃᓚᖏᑦ. ᐃᓚᒌᖏᓛᒃ ᖃᓂᑐᕋᐅᑦᓯᐊᓚᐅᕐᒪᑕ, 
ᑭᓇᒥᐊᖅ ᑕᐃᑲᓃᒍᓐᓃᕌᖓᑦ ᑭᖑᓂᖃᓚᐅᕐᒪᑕ, ᐃᓛᓐᓂᒃᑯᑦ 
ᓅᑦᑕᕆᐊᖃᓕᖅᓱᑎᒃ ᐊᓯᒧᑦ ᐃᓚᒌᑦ ᓄᓇᒋᕙᒃᑕᖏᓐᓄᑦ 
ᓄᓇᓕᖕᓄᓪᓗ.

ᐊᒥᓱᑦ ᑲᑉᐱᐊᓱᓚᐅᖅᑐᑦ ᐊᐅᓪᓚᖅᑎᑕᐅᔭᕆᐊᒃᓴᖅ ᖃᓪᓗᓈᑦ 
ᓄᓈᓄᑦ, ᐃᓚᖐᓛᒃ ᐅᑎᖃᑦᑕᓚᐅᙱᒻᒪᑕ, ᐃᓅᔪᓐᓃᖅᓱᑎᒃ 
ᑕᐅᓇᓂ. 1955-ᒥᑦ, ᐸᓖᓯᒃᑯᑦ ᐅᓂᒃᑳᓚᐅᖅᑐᑦ ᑭᒻᒥᕈᒻᒥᐅᑕᐃᑦ 
ᐃᓚᖏᑦ ᓄᓇᓕᓕᐊᖅᑕᐃᓕᓚᐅᕐᒪᑕ ᐅᒥᐊᕐᔪᐊᖃᓕᕌᖓᑦ 
ᐅᖃᐅᓯᕆᔭᐅᖃᑦᑕᖅᓱᓂ “ᐊᐅᓪᓚᖅᑎᑕᐅᓂᖅ 
‘ᐅᑎᕐᓇᙱᑦᑐᕐᒧᑦ.”56 2008-ᒥᑦ ᐃᓚᐃᔾᔭ ᐸᓪᓗᖅ ᐅᓂᒃᑳᓚᐅᕐᒪᑦ 
ᖃᓄᖅ ᐃᒃᐱᖕᓇᓚᐅᕐᒪᖔᑦ ᐊᓈᓈ ᐊᐅᓪᓚᖅᑎᑕᐅᑎᓪᓗᒍ. 
“ᐊᓈᓇᒐ ᐊᐅᓪᓚᑐᐊᕐᒪᑦ, ᐊᑖᑕᒐ, ᐊᖓᔪᒐ ᔫᓯᐱ ᐅᕙᖓᓗ 
ᑕᐃᒪᑑᓕᓚᐅᖅᐳᒍᑦ ᐅᕙᑉᑎᓐᓂᒃ. ᓲᕐᓗ ᕿᒥᕐᓗᖃᕈᓐᓃᖅᓱᑕ. 
ᐊᔪᕐᓇᓚᐅᖅᑐᖅ ᐊᓈᓇᒐ ᑐᙵᕖᕈᑎᓚᐅᖅᑐᒍᑦ.”57 ᐸᓪᓗᖅ 
ᖁᔭᓕᓚᐅᖅᐳᖅ; ᐊᓈᓇᖓ ᐊᖏᕐᕋᐅᓚᐅᖅᓯᒪᖕᒪᑦ ᐊᕐᕌᒍᙳᕐᒪᑦ. 
ᐃᓚᖏᑦ ᑭᓯᐊᓂ ᐃᓚᐃᕐᓂᑰᑉᓗᑎᒃ; ᐃᓚᐃᔾᔭ ᒪᐃᒃ ᐃᒃᐱᒋᔮᓱᓕ 
ᐅᓪᓗᒥ. ᐊᓈᓇᖓᓪᓕ ᓇᔮᓪᓗ ᓵᑕ ᐊᐅᓪᓚᖅᑎᑕᐅᓐᓂᑰᒃ 
ᐅᑎᙱᑕᐃᓐᓇᖅᓱᑎᒃ. ᐃᓚᐃᔾᔭ ᖃᐅᔨᒫᓂᙱᔅᓱᓂᓗ ᐃᓚᖏ 
ᓱᓐᓂᑰᖕᒪᖔᑖ.

ᐅᓪᓗᒥᒧᑦ ᑎᑭᔅᓱᒍ, ᐃᓱᒪᓱᖅᑐᖓ ᐃᒻᒪᖄ 
ᐅᓪᓗᒥ ᐅᑎᕐᓂᐊᓖᑦ ᖃᐅᔨᒪᙱᔅᓱᖓᓗ 
ᓇᒥ ᐃᓗᕕᖅᑕᐅᓚᐅᕐᒪᖔᑖ. 
ᕿᓂᖅᓯᒪᔪᖓᐅᒐᓗᐊᖅ ᑭᓯᐊᓂᒎᖅ 
ᑕᐃᑲᓃᙱᑦᑑᒃ. ᓇᓃᓕᕋᓗᐊᖅᐸᑦ? ᐊᒃᓱᐊᓗᒃ 
ᐋᓐᓂᕐᓇᖅᑐᖅ. ᐊᑯᓂᐊᓗᒃ ᐊᓈᓇᒐ ᓇᔭᒐᓗ 
ᐅᑕᖅᑭᓕᖅᑕᒃᑲ.58 ᐃᓄᐃᑦ ᓴᓇᔪᑦ ᐃᑯᒪᓕᒡᔪᐊᕐᒥ ᐅᒥᐊᕐᒥ ᓂᐅᕕᖅᑎᒃᑯᓐᓂ ᑭᒻᒥᕈᒻᒥ [1958].

ᓇᑭᙶᕐᓂᖓ: ᓴᕐᓕ ᒋᒻᐳᓪ / ᐅᖃᓕᒫᒐᖃᕐᕕᒃ ᐊᒻᒪ ᐃᑦᑕᕐᓂᓴᓕᕆᔨᒃᑯᑦ ᑲᓇᑕᒥ / 
e004923448.

ᑕᐃᒪᓱᓕ ᐊᐅᓪᓚᖅᑎᑕᐅᓐᓂᑯᓂᑦ, ᑭᒻᒥᕈᒻᒥᐅᑕᐃᑦ ᐊᒥᓱᑦ 
ᓄᒃᑎᖅᑕᓕᓚᐅᖅᑐᑦ ᐃᖅᑲᓇᐃᔭᒐᖅᓯᐅᖅᓱᑎᒃ. 1950 ᕿᑎᐊᓂᒃ 
ᑎᕆᒐᓂᐊᖅᓯᐅᖅᓱᑎᒃ ᑮᓇᐅᔭᓕᐅᑦᓯᐊᕐᓇᓚᐅᖅᑐᖅ. ᑭᓯᐊᓂᑦᑕᐅᖅ 
ᑎᕆᒐᓂᐊᑦ ᐊᒥᖏᑦ ᐊᑭᑭᓐᓂᖅᓴᐅᓕᓚᐅᕐᒪᑕ, ᐱᖁᑏᑦ 
ᓂᕿᓂᓪᓗ ᐊᑭᑐᓯᕚᓪᓕᖅᓱᑎᒃ HBC-ᒥᑦ.59 ᑎᕆᒐᓂᐊᖅᓯᐅᕐᓂᖅ 
ᑮᓇᐅᔭᓕᐅᕐᓇᙱᓚᐅᓕᖅᓱᓂ ᐱᖁᑎᓄᑦ. ᐊᒥᓱᑦ ᐃᖃᓗᖕᓄᑦ 
ᓵᖔᓕᖅᓱᑎᒃ, 130ᒃᒻ-ᑐᐃᓐᓇᕐᒥᒃ ᐅᖓᓯᖕᓂᖃᖅᓱᓂ.

ᐃᖃᓗᐃᑦ ᐱᕈᕐᓂᑰᕗᖅ ᐅᖓᑕᖅᑐᒃᓴᐃᑦ ᑕᐃᑯᙵᐅᓚᐅᖅᓯᒪᖕᒪᑕ 
ᐅᖓᑕᕕᒡᔪᐊᖅᑎᓪᓗᒋᑦ ᓄᓇᕐᔪᐊᕐᒥᑦ ᑐᒡᓕᐊᓂᑦ, ᐊᒻᒪᑦᑕᐅᖅ 
ᑐᓴᒐᒃᓴᕐᕕᐅᓕᖅᓱᓂ ᐊᐅᓪᓚᕈᑎᒃᓴᓂᑦ ᑲᒪᔨᐅᓕᖅᓱᓂᓗ 
ᐅᑭᐅᖅᑕᖅᑐᒥᑦ. ᖃᐅᔨᓴᕐᕕᐅᓕᖅᓱᓂᓗ Distant Early 
Warning (DEW) Line-ᒥᑦ. ᑕᐅᓴᓐᒪᕇᑦ (1000) 
ᐅᖓᑕᖅᑐᒃᓴᐃᑦ ᓴᓇᔭᐅᒐᒃᓴᓪᓗ ᐃᖃᓗᖕᓄᙵᐅᓕᓚᐅᕐᒪᑕ, 
ᑮᓇᐅᔭᓕᐅᕐᕕᐅᑉᓗᓂᓗ. ᐃᓄᐃᑦ ᓇᑭᓗᒃᑖᖅ 
ᐃᖅᑲᓇᐃᔭᕆᐊᖅᑐᓕᓚᐅᑦ. ᑭᒻᒥᕈᒻᒥᓪᓕ ᐃᖅᑲᓇᐃᔭᒐᒃᓴᐃᑦ 
ᐊᒥᒐᖅᓱᑎᒃ. ᐃᓚᖏᑦ ᐅᒥᐊᓕᐅᖅᑎᐅᑉᓗᑎᒃ, ᐊᐅᔾᔭᒃᑯᑐᐃᓐᓇᖅ 
ᐃᖅᑲᓇᐃᔭᖅᐸᒃᓱᑎᒃ, ᑭᓯᐊᓂᓪᓕ ᐃᖃᓗᐃᑦ ᐊᒥᒐᙱᔅᓱᓂ 
ᐃᖅᑲᓇᐃᔭᒐᒃᓴᓂᑦ.60 ᑮᓇᐅᔭᓕᐅᕐᓂᖅᓴᐅᒍᓐᓇᖅᓱᑎᒡᓗ 
ᐃᓄᐃᑦ ᐃᖃᓗᖕᓂ. ᐃᓚᖏᑦ ᐃᓄᐃᑦ ᐃᖅᑲᐅᒪᔪᑦ ᐃᖃᓗᖕᓄᑦ 
ᓅᖁᔭᐅᑉᓗᑎᒃ ᐃᖅᑲᓇᐃᔭᕐᓂᐊᕐᒪᑕᒎᖅ. ᔫᑕᐃ ᒎᑎᓕᐊᖅ 
ᐅᓂᒃᑳᓚᐅᕐᒥᔪᖅ QTC-ᑯᓐᓄᑦ, “ᑭᒻᒥᕈᒻᒥᑦ ᐅᖃᐅᑎᔭᐅᓚᐅᖅᓯᒪᔪᒍᑦ 
ᐃᖃᓗᖕᓄᙵᐅᖃᔭᐅᑉᓗᑕ, ᐱᓕᕆᔨᓂᒃ ᕿᓂᕐᒪᑕ ᐅᒥᐊᕐᔪᐊᕐᒥᑦ 
ᐱᖁᑎᓂᒃ ᓂᐅᑎᑦᓯᓇᓱᒃᑎᓪᓗᒋᑦ.”61 

ᑕᒡᕙᐅᕗᑦ ᐊᒥᓱᑦ ᑭᒻᒥᕈᒻᒥᐅᑦ ᐃᖃᓗᖕᓄᖔᖅ ᓄᒃᑎᓕᓚᐅᖅᐳᑦ. 
ᐃᓄᖃᕐᓂᐊ ᐊᑦᓯᒃᓯᒃᓚᐅᖅᐳᖅ 1957-ᒥᑦ 243-ᒧᑦ; 174 1958-ᒥᑦ; 
120 1960-ᒥᑦ.62 ᐋᓐᓂᐊᕐᕕᒃ ᒪᑐᔭᐅᓚᐅᖅᓱᓂ ᐊᐅᔭᒃᑯᑦ 1959-
ᒥᑦ, ᐊᒻᒪ ᐊᕐᕌᒍᙳᕐᒪᑦ ᐊᔪᕿᖅᑐᐃᔨ Rev. Mike Gardener, 
ᑭᙵᕐᓄᑦ ᓅᑕᐅᓕᖅᓱᓂ.63 Gardener ᐅᓂᒃᑳᓚᐅᖅᐳᖅ 
QTC-ᑯᓐᓄᑦ Bishop Fleming ᐅᖃᓚᐅᕐᒪᑦ “ᓱᕙᓕᑭᐊᖑᖕᒪᑦ 
ᐊᔪᕿᖅᑐᐃᔨᖃᕆᐊᒃᓴᖅ ᑭᒻᒥᕈᒻᒥᑦ, ᑭᙵᕐᓂᖔᖅ ᐊᒥᓲᖕᒪᑕ 
ᐅᑕᖅᑭᔪᑦ ᐊᔪᕿᖅᑐᐃᔨᒥ ᐃᓄᖃᕐᓂᖅᓴᐅᑉᓗᓂᓗ.”64 ᑭᒻᒥᕈᑦ 
ᐃᓄᐃᕈᑎᓕᓚᐅᖅᑐᖅ ᐃᖃᓗᖕᓄᑦ ᑭᙵᕐᓄᓪᓗ.

19590ᒧᑦ ᑎᑭᔅᓱᓂ ᐊᒥᓱᑦ ᓅᑉᐸᓕᐊᓚᐅᖅᑐᓱᓕ ᑭᒻᒥᕈᒻᒥᑦ, 
1960-ᒥᑦ ᐸᓚᕐᔫᒥᑉᓗᓂ. ᐃᖃᓗᖕᒥᐅᑕᐅᓂᖅ ᖃᓄᐃᖓᖕᒪᖔᑦ 
ᓴᖅᑭᓕᓚᐅᕐᒪᑦ. ᓯᕐᓗᐊᕐᒥᐅᑕᐅᑉᓗᑎᒃ, ᐃᒡᓗᕐᔪᐊᖃᙱᔅᓱᑎᒃ, 
ᐊᖑᓇᓱᐊᓗᐊᖅᓱᑎᒃ, ᐊᒻᒪ ᐃᓄᐃᑦ ᖃᓪᓗᓈᓪᓗ ᐊᕕᒃᓯᒪᑉᓗᑎᒃ 
ᐅᔾᔨᕐᓇᓚᐅᖅᑐᑦ. ᐃᓄᓕᕆᔨ Nelson Graburn ᐅᖃᓚᐅᖅᑐᖅ 
ᐃᖃᓗᐃᑦ ᒥᒃᓵᓄᑦ, “ᑕᑯᓐᓇᓚᐅᖅᑐᖅ ᐊᒥᓱᑦ ᐱᐅᙱᑦᑐᑦ 
ᓴᖅᑭᓚᐅᖅᑐᑦ ᐃᒃᐱᖕᓇᖅᓱᑎᒃ ᐃᓄᖕᓄᑦ ᐊᒃᓱᕈᖅᑎᑦᓯᑉᓗᓂᓗ 
ᐃᓅᓯᕐᒧᑦ.” ᐅᖃᖅᓱᓂᓗ, “ᖁᕕᐊᓇᙱᑦᑐᑦ ᑕᑯᓐᓇᓚᐅᖅᐳᑦ 
ᖃᓪᓗᓈᓂᑦ, ᐸᓖᓯᒃᑯᑦ ᑐᖁᑎᕆᑉᓗᑎᒃ ᕿᒻᒥᕐᓂᑦ, ᐊᒻᒪ 
ᐊᕐᓇᓂᑦ ᐃᒥᐊᓗᒃᑎᑦᓯᑉᓗᑎᒃ.”65 ᑭᒻᒥᕈᑦ ᐅᖓᓇᖅᓯᓚᐅᖅᓱᓂ 
ᓄᓇᖓᓄᑦ, ᐊᖑᓇᓱᖕᓇᕐᓂᐊᓄᑦ ᐊᒻᒪ ᐃᓄᐃᑦ ᐱᖅᑯᓯᖏᓐᓂᑦ. 
ᐃᓄᐃᑦ ᓄᓇᒥᐅᑕᐅᓚᐅᕐᒪᑕᓱᓕ-ᓄᓇᓕᖕᒥᐅᑕᐅᙱᔅᓱᑎᒃ- 
ᐃᓅᓯᕆᖕᒪᔾᔪᒃ. 1960-ᒥᑦ, ᑭᒻᒥᕈᑦ ᐃᓄᐃᕈᑎᕙᓪᓕᐊᓚᐅᖅᑐᖅ 
ᒐᕙᒪᑐᖃᒃᑯᑦ ᐃᓱᒫᓗᓕᖅᓱᑎᒃ ᐃᒻᒪᖄ ᑕᐃᑲᓃᒍᓐᓃᕈᒫᓕᖅ.66 

ᓄᓇᓕᙳᖅᑎᑕᐅᓕᖅ 
ᑎᓪᓗᑕ 1960–1975
ᐅᖃᖅᑕᐅᓐᓂᑯᑦ ᐊᒻᒪ ᓴᖑᓐᓂᐊᕈᑏᑦ
ᐃᓄᐃᕈᑎᕙᓪᓕᐊᕌᓂᓕᖅᑎᓪᓗᒍ 1950 ᐊᑯᓐᓂᖓᓂ, 
ᑭᒻᒥᕈᑦ ᐃᓄᖃᐃᓐᓇᓕᓚᐅᖅᐳᖅ 1960 ᐊᑯᓐᓂᖓᓂ 
ᐃᓄᒋᐊᖅᐸᓪᓕᐊᓕᖅᓱᓂᓗ 1970 ᐊᑯᓐᓂᖓᓂ. 1960-ᒥᑦ 
ᐸᓖᓯᒃᑯᑦ ᑭᓯᐊᓂᓪᓕ ᐊᔾᔨᐅᙱᑦᑐᕐᒥᑦ ᐅᖃᓚᐅᖅᐳᑦ. ᐊᑕᐅᓯᕐᒥᑦ 
ᑎᑎᕋᖅᓯᒪᑉᓗᓂ, 12-ᑐᐃᓐᓇᕐᓂᒃ ᐃᓄᖃᕐᒪᒎᖅ ᑭᒻᒥᕈᒻᒥᑦ 
ᐅᑭᐅᓗᒃᑖᖅ ᓄᓇᓕᖕᒥᑦ; ᐃᓄᖃᖅᓱᓂᓗ ᓯᑕᒪᓂᒃ ᐃᓚᒌᑦ 
ᓄᓇᒋᕙᒃᑕᖏᓐᓂᑦ ᐃᒻᒪᖄ 11-29-ᒧᑦ ᐃᓄᖕᓂᑦ. ᐊᓯᐊᓂᑦ 
ᑎᑎᕋᖅᓯᒪᑉᓗᓂ ᓄᓇᓕᒎᖅ 7-ᓂᒃ ᖃᓪᓗᓈᖃᖅᓱᓂ ᐊᒻᒪ 117-
ᓂᒃ ᐃᓄᖃᖅᓱᓂ, 360-ᓂᒃ ᐃᓄᖃᖅᓱᓂ ᓄᓇᓕᐅᑉ ᓯᓚᑖᓂᒃ. 
ᐊᔾᔨᐅᙱᔾᔪᑎ ᓈᓴᐃᓂᕐᒧᑦ ᐃᒻᒪᖄ ᖃᖓ ᓈᓴᐃᓚᐅᕐᒪᖔᑖ 
ᐅᑭᐅᕐᒥ.67 1970 ᓇᑉᐸᖓᓂ ᑭᒻᒥᕈᒻᒥᐅᑦ ᑭᒻᒥᕈᒻᒥᐅᑕᐅᓕᓚᐅᖅᑐᑦ. 
1977-ᒥᑦ 241-ᓂᒃ ᓄᓇᓕᖕᒥᐅᑕᐅᓚᐅᖅᑐᙴᖅ, 228 (95%) 
ᐃᓅᑉᓗᑎᒃ.68 

ᒐᕙᒪᒃᑯᑦ ᑲᒪᓗᐊᓚᐅᙱᑦᑐᑦ ᐃᓕᓐᓂᐊᕐᓂᐅᑉ ᒥᒃᓵᓄᑦ 
ᐃᒡᓗᕐᔪᐊᓕᕆᓂᕐᒧᓪᓗ ᓄᓇᓕᖕᒥᑦ. 1960 ᐃᓗᐊᓂ ᐅᑯᐊ 
ᑎᑎᕋᕐᕕᖃᓚᐅᖅᑐᑦ ᑭᒻᒥᕈᒻᒥᑦ; HBC ᓂᐅᕕᕐᕕᒃ, RCMP 
ᐸᓖᓯᒃᑯᑦ, ᐊᔪᕿᖅᑐᐃᔨᑦ, ᐋᓐᓂᐊᕐᕕᒃ, ᖃᐅᒻᒪᖅᑯᕕᒃ ᐊᒻᒪ 
ᒐᕙᒪᑐᖃᒃᑯᑦ ᑎᑎᕋᕐᕕᐊ.69 ᐅᒥᐊᓕᐅᕐᕕᒃ 5-6 ᐃᓄᖕᓂᑦ 
ᐃᖅᑲᓇᐃᔭᖅᑎᑦᓯᑉᓗᑎᒃ ᐊᐅᔭᑕᒫᑦ, ᐊᒻᒪ ᐊᒥᓱᑦ ᐊᖑᑏᑦ ᐊᐅᔭᒃᑯᑦ 
ᐃᖅᑲᓇᐃᔭᖃᑦᑕᖅᓱᑎᒃ. ᐅᑯᐊ ᐃᖅᑲᓇᐃᔭᒐᒃᓴᐅᓚᐅᖅᐳᑦ; 
ᐃᑲᔪᖅᑎᑦ ᐋᓐᓂᐊᕐᕕᖕᒥᑦ, ᐸᓖᓯᒃᑯᓐᓄᑦ ᐃᑲᔪᖅᑏᑦ ᐊᒻᒪ HBC 
ᓂᐅᕕᖅᑎᓄᑦ ᐃᑲᔪᖅᑏᑦ.70 ᐊᒥᓱᑦ ᐊᒥᕐᓂᑦ ᑲᑎᖅᓱᐃᖃᑦᑕᖅᓱᑎᒃᓱᓕ 
ᓇᑦᓯᕐᓂᑦ ᑎᕆᒐᓂᐊᕐᓂᓪᓗ, ᓴᓇᙳᐊᖃᑦᑕᖅᓱᑎᒃ, ᐊᒻᒪ 
ᓂᖃᐃᑐᖃᑦᑕᖅᓱᑎᒃ ᐃᑯᔭᖅᑕᐅᓂᒃᑯᑦ, ᐃᑦᑐᖅᓯᐅᑎᓄᓪᓗ.71 1963-
ᒥᑦ ᒐᕙᒪᒃᑯᑦ ᑎᑎᕋᓚᐅᖅᑐᑦ “ᐃᓄᐃᑦ 85%-ᖑᔪᑦ ᐊᖑᓇᓱᐊᕐᓂᒃᑯᑦ 
ᑮᓇᐅᔭᓕᐅᓲᑦ.”72 

ᑕᐃᒃᓱᒪᓂᓗ, ᓱᕗᓕᐅᖅᑏᑦ ᓄᓇᓕᖕᓂ, ᐃᓄᐃᑦ 
ᐊᔪᕿᖅᑐᐃᔨᐅᔪᑦ, ᐃᓄᖕᓂᑦ ᓴᖑᓐᓂᐊᓚᐅᖅᐳᑦ ᐃᓄᖕᓂᑦ 
ᓄᓇᓕᖕᒥᐅᑕᐅᖁᔨᑉᓗᑎᒃ.73 ᐃᓄᑐᖃᐅᓂᖅᓴᐅᓚᐅᖅᐳᑦ 
ᓯᕗᓕᐅᖅᑏᑦ (1966-ᒥᑦ ᐋᑲᕙᒃ, ᑕᐃᕕᑏ ᐊᒻᒪ ᓵᓐᑎ), 
ᓵᑕᐅᖃᑦᑕᖅᓱᑎᒃ ᐊᖑᓇᓱᐊᕐᓂᐅᑉ ᐃᓄᓯᓕᕆᓂᐅᑉ ᒥᒃᓵᓄᑦ, 
ᑐᕌᖅᑎᑦᓯᖃᑦᑕᖅᓱᑎᒃ ᓄᓇᓕᐅᑉ ᑐᒃᓯᐊᕐᓂᐅᑉᓗ ᒥᒃᓵᓄᑦ.74,75 
ᐊᔪᕿᖅᑐᐃᔨᖃᕈᓐᓃᕐᒪᑕ ᑐᒃᓯᐊᕐᕕᖕᒥᑦ ᐊᔪᕿᖅᑐᐃᔨᐅᓕᓚᐅᖅᑐᑦ. 
Graburn ᐅᖃᓚᐅᖅᑐᖅ “ᐃᖏᕐᕋᑦᓯᐊᖅᑐᑦ ᓄᓇᓕᖕᒥᑦ ᐃᖕᒥᓂᑦ” 
ᐊᒻᒪ “ᒥᐊᓂᕆᑐᕋᐅᑦᓯᐊᖅᑐᑦ ᐱᓕᕆᖃᑎᒌᑦᓯᐊᖅᓱᑎᒡᓗ.”76 
1967-ᒥᑦ, ᒐᕙᒪᑐᖃᒃᑯᓐᓂᙶᖅᑐᖅ ᑎᑎᕋᓚᐅᖅᐳᖅ ᓄᓇᓕᒎᖅ 
ᐃᖏᕐᕋᓚᐅᖅᑐᖅ ᐃᓚᒌᑦ ᓄᓇᒋᕙᒃᑕᖓᑐᑦ. ᐃᓚᒌᑦᓯᐊᖅᓱᑎᒃ 
ᓯᕗᓕᐅᖅᑎᖃᑦᓯᐊᖅᓱᑎᒡᓗ.77 

ᐃᓄᖃᑦᓯᐊᓕᕋᓗᐊᖅᓱᓂ ᒐᕙᒪᑐᖃᒃᑯᑦ ᐃᓱᒫᓗᓚᐅᖅᐳᑦ HBC 
ᓂᐅᕕᕐᕕᐊ ᒪᑐᑐᐃᓐᓇᕆᐊᖃᕐᒪᑦ ᐃᓄᐃᕈᑎᓗᐊᕐᓂᖓᓄᑦ ᑭᒻᒥᕈᒻᒥ 
1950 ᐃᓗᐊᓂ. ᓲᖃᐃᒻᒪ ᐊᔪᕿᖅᑐᐃᔨ ᓅᓚᐅᖅᓱᓂ ᐋᓐᓂᐊᕐᕕᒃ 
ᒪᑐᓚᐅᖅᓱᓂᓗ, ᓱᓇᐃᕈᑎᓕᓚᐅᕐᒪᑦ. ᑭᒻᒥᕈᒻᒥᐅᑦ ᐃᓱᒫᓗᓚᐅᕐᒥᔪᑦ 
HBC ᒥᒃᓵᓄᑦ. 1963-ᒥᑦ ᒐᕙᒪᑐᖃᒃᑯᑦ ᑎᑎᕋᓚᐅᖅᐳᑦ ᐆᒥᖓ:

ᑭᒻᒥᕈᑦ ᓱᓇᐃᕈᑎᓕᕐᒪᑦ 
ᐊᒥᓱᑦ ᓄᒃᑎᖅᐸᓪᓕᐊᓕᖅᑐᑦ, 
ᓇᓗᓇᖅᓯᓗᐊᕐᒪᑦ ᐃᓄᖕᓄᑦ, ᓄᓇᓕᒃ 
ᓱᓇᐃᕈᑎᒻᒪᕆᑐᐃᓐᓇᕆᐊᖃᕐᒪᑦ. 
ᖃᓄᐃᓐᓇᔭᙱᑦᑐᖅ ᑭᓯᐊᓂ 
ᐆᒪᔪᖃᑦᓯᐊᖅᓱᓂ ᐊᖑᓇᓱᑦᑎᐊᕐᓇᖅᓱᓂ ᐊᒻᒪ 
ᓯᕗᓂᒃᓴᕗᖃᑦᓯᐊᖅᑑᔭᖅᓱᓂ.78 

ᒐᕙᒪᑐᖃᒃᑯᑦ ᓴᖑᓐᓂᐊᓕᓚᐅᖅᐳᑦ ᐃᓄᖕᓂᑦ ᐃᓚᒌᑦ 
ᓄᓇᒋᕙᒃᑕᖏᓐᒥᐅᑕᕐᓂᑦ ᑭᒻᒥᕈᒻᒧᑦ ᓅᖁᔨᑉᓗᑎᒃ.79 ᐃᓕᓐᓂᐊᕐᕕᒃ 
ᐊᑐᖅᑕᐅᓕᖅᓱᓂ ᓴᖑᓐᓂᐊᕈᑕᐅᑉᓗᓂ. ᐱᐊᕆ ᐃᑭᓪᓗᐊᖅ 
ᐅᓂᒃᑳᓚᐅᖅᐳᖅ ᐊᐱᖅᓱᖅᑕᐅᑎᓪᓗᒍ ᕿᐊ-ᑯᓐᓄᑦ ᒐᕙᒪᑐᖃᒃᑯᑦ 
ᒥᒃᓵᓄᑦ:

ᐱᑐᖅᑭᖕᒦᓚᐅᖅᐳᒍᑦ, ᐅᑭᐅᒃᑯᑦ 
ᑕᐃᑲᓂᕐᒥᐅᑕᐅᖃᑦᑕᓚᐅᕋᑉᑕ. ᐊᒥᓱᐃᖅᓱᑕ 
ᐊᐱᕆᔭᐅᑉᓗᑕ ᓄᒃᑎᖁᔭᐅᑉᓗᑕ ᑭᒻᒥᕈᒻᒧᑦ. 
ᐸᓖᓯᒃᑯᑦ ᐊᐱᕆᔭᖅᑐᖃᑦᑕᖅᓱᑎᓘᓐᓃᑦ. 
ᑐᓵᙱᓴᖅᑐᖅᐸᓕᖅᓱᖓ ᑭᓯᐊᓂ 
ᓴᖑᓐᓂᐊᖏᓐᓇᓚᐅᖅᑐᑦ. 
ᐅᐱᕐᖔᖑᓕᖅᑎᓪᓗᒍ ᐅᒥᐊᒃᑯᑦ 
ᐊᐱᕆᒃᑲᓐᓂᓕᓚᐅᖅᑐᑦ ᐊᖏᓕᖅᓱᑕ 
1968-ᒥᑦ…ᓅᒍᒪᓚᐅᙱᑦᑐᖓ 
ᑭᓯᐊᓂ ᐃᓱᒪᖅᓱᓚᐅᙱᓐᓇᒪ…
ᓴᖑᓐᓂᐊᖏᓐᓇᓕᓚᐅᕐᒪᑕ 
ᓄᒃᑎᕈᒪᙱᒃᑲᓗᐊᖅᓱᑕ. ᓄᑕᕋᕗᙴᖅ 
ᐃᓕᓐᓂᐊᕆᐊᖃᕐᒪᑕ.80 

ᐅᖃᓕᕆᑉᓗᓂ, ᐊᒥᓱᑦ ᐃᓄᐃᑦ ᐅᖃᖃᑕᐅᑉᓗᑎᒃ ᕿᐊ ᐊᒻᒪ QTC-
ᑯᓐᓄᑦ, ᐅᖃᐅᑎᔭᐅᓚᐅᕐᒪᑕ ᐃᒡᓗᕐᔪᐊᖅᑖᖅᑎᑕᐅᓂᐊᕐᒪᑕᒎᖅ, 
ᓴᒡᓗᕝᕕᐅᔭᐅᓐᓂᖅᓱᑎᒃ.

ᓴᖑᓐᓂᐊᖅᑕᐅᓐᓂᑯᑦ ᐃᒃᑭᓪᓗᐊᒃᑯᑦ ᐊᓯᖏᓪᓗ 
ᐱᓂᖅᓴᐅᓕᓚᐅᖅᑐᒃᓴᐅᔪᖅ 1968-ᒥᑦ 
ᐃᓕᓐᓂᐊᕐᕕᒃᑖᕐᓂᐊᓕᓚᐅᕐᒪᑕ ᑭᒻᒥᕈᒻᒥᑦ. ᐊᐅᔭᒃᑯᑦ 
ᓄᑕᖅᑲᑦ ᐃᓕᓐᓂᐊᕈᓐᓇᖅᓱᑎᒃ, ᐊᒥᓱᑦ ᐊᖓᔪᖅᑳᕐᒥᓂᑦ 

ᒪᓕᑐᐃᓐᓇᓚᐅᕐᒪᑕ ᐃᖅᑲᓇᐃᔭᕆᐊᖅᑐᖅᑎᓪᓗᒋᑦ ᐊᒻᒪ 
ᐊᖑᓇᓱᖕᓂᕐᒧᑦ ᐊᐅᓚᑕᐅᑉᓗᑎᒃ ᐃᓄᐃᑦ.81 1963-ᒥᑦ 
ᐃᓕᓐᓂᐊᖅᑎᑦᓯᔨ ᑎᑎᑦᕋᓚᐅᖅᓯᒪᖕᒪᑦ “ᕿᓰᑦ ᐊᑭᑦᑐᖅᐸᓪᓕᐊᖕᒪᑕ 
ᐃᓄᐃᑦ ᓄᓇᓕᖕᒦᙱᑦᑐᑦ ᐃᓕᓐᓂᐊᖅᑐᖃᓗᐊᙱᔅᓱᓂᓗ.”82 
1963-ᒥᑦ ᐃᓕᓐᓂᐊᕐᕕᑖᓕᓚᐅᖅᑐᖅ ᑭᒻᒥᕈᒻᒥᑦ ᐅᑭᐅᓗᒃᑖᖅ 
ᐃᓕᓐᓂᐊᕈᓐᓇᓕᖅᓱᑎᒃ, ᐃᓕᓐᓂᐊᖅᑎᑦᓯᔨᑖᖅᓱᑎᒡᓗ.83 
ᐃᓕᓐᓂᐊᖃᑦᑕᖅᓱᑎᒃ ᐋᓐᓂᐊᕐᕕᕕᓂᕐᒥᑦ.84 
ᓄᕕᒻᐸᕆ 1964-ᒥᑦ ᐃᓕᓐᓂᐊᙱᓚᐅᐱᓪᓚᓚᐅᖅᑐᑦ 
ᐃᓕᓐᓂᐊᖅᑎᑦᓯᔨ ᐋᓐᓂᐊᓕᓚᐅᕐᒪᑦ, ᒪᐃ 1965-ᒥᑦ 
ᐃᓕᓐᓂᐊᖅᑎᑦᓯᔨᑖᒃᑲᓐᓂᖅᓱᑎᒃ.85 ᐃᓕᓐᓂᐊᕐᕕᒃᑖᓚᐅᖅᐳᑦ 
ᑭᒻᒥᕈᒻᒥᑦ 1968-69-ᒥᑦ.

ᐃᒡᓗᕐᔪᐊᓕᕆᓚᐅᕆᕗᑦᑕᐅᖅ. ᒐᕙᒪᒃᑯᑦ ᑭᒻᒥᕈᒻᒥᐅᓂᒃ 
ᓄᒃᑎᖁᔨᙱᔅᓱᑎᒃ ᐃᖃᓗᖕᓄᑦ 1960 ᐱᒋᐊᓵᖅᑎᓪᓗᒍ 
ᑭᒻᒥᕈᑐᐃᓐᓇᕐᒨᖁᔨᙱᔅᓱᑎᒃ. ᐃᒡᓗᕐᔪᐊᖃᕋᓗᐊᖅᓱᓂ, 
ᐃᒡᓗᕐᔪᐊᑦᓯᐊᖃᓚᐅᙱᑦᑐᖅ ᑭᒻᒥᕈᒻᒥᑦ 1962-ᖑᑎᓪᓗᒍ. ᐃᓚᐃᔾᔭ 
ᒪᐃᒃ ᐊᐅᓚᔨᔪᖅ ᐃᓄᐃᑦ ᐃᒡᓗᖏᓐᓂᑦ:

ᐃᒡᓗᖃᓚᐅᖅᑐᒍᑦ ᕿᔪᖕᓂᑦ ᓇᓂᔭᐅᓐᓂᑯᓂᑦ 
ᐊᒥᒐᖅᓱᑕ. ᐃᓛᓐᓂ ᕿᔪᖃᙱᔅᓱᓂ. ᐃᓚᖏᑦ 
ᑐᐱᒃᓴᑐᐃᓐᓇᕐᒥᑦ ᐊᒻᒪ ᓱᓇᕈᓘᔭᕐᓂᑦ 
ᐅᖅᑯᐊᓕᐅᖅᓱᑎᒃ. ᐱᕈᖅᑕᓂᒃ ᐃᓗᓪᓕᖅᓱᒋᑦ 
ᐅᖁᖅᓯᒍᑕᐅᑉᓗᑎᒃ. ᐅᑭᐅᓗᒃᑖᖅ 
ᑕᐃᑲᓂᕐᒥᐅᑕᐅᓕᖅᓱᑕ.86 

1962-ᒥᑦ ᓯᑕᒪᑦ ᐃᒡᓗᕐᔪᐊᑦ ᑎᑭᓚᐅᖅᓯᒪᔪᑦ ᐅᒥᐊᕐᔪᐊᒃᑯᑦ, 
ᐃᓚᒌᑦ ᓄᓇᒋᕙᒃᑕᖏᓐᓄᑦ ᐃᓕᔭᐅᓂᐊᖅᓱᑎᒃ, 
ᓄᓇᓕᖕᒧᙵᐅᙱᓪᓗᑎᒃ.87 ᑕᒪᕐᒥᒃ ᐃᒐᓚᐃᔭᖅᓯᒪᑉᓗᑎᒃ 
ᑎᑭᓚᐅᖅᑐᑦ. 1963-ᒥᑦ ᑕᓪᓕᒪᑦ ᐃᒡᓗᕐᔪᐊᑦ ᑎᑭᓚᐅᖅᐳᑦ ᐊᒻᒪ ᒪᕐᕉᒃ 
ᑎᑭᓴᖅᑕᐅᑉᓗᑎᒃ 1964-ᒥᑦ.88 ᐅᑭᐅᑦ ᐊᒥᓱᑦ ᖄᖏᕐᒪᑕ ᑭᓯᐊᓂ 
ᐅᑭᐅᖅᑕᖅᑐᒥᐅᑕᕐᓂᑦ ᐃᒡᓗᕐᔪᐊᖅᑖᓕᓚᐅᖅᑐᑦ ᓄᓇᓕᖕᓂᑦ 
ᐅᑭᐅᖅᑕᖅᑐᒥᑦ.

1966-ᒥᑦ ᐊᔪᕿᖅᑐᐃᔩᑦ ᐅᑎᓚᐅᖅᑐᑦ ᑭᒻᒥᕈᒻᒧᑦ. 1976-ᒥᑦ, 60% 
ᐃᓄᐃᑦ ᓄᓇᓕᖕᒥᐅᑕᐅᓕᓚᐅᖅᑐᙴᖅ. ᐱᖓᓱᑐᐃᓐᓇᕐᓂᒃ 
ᐃᓚᒌᑦ ᓄᓇᒋᕙᒃᑕᖏᓐᓂᑦ ᐱᖃᓕᖅᓱᓂ.89 ᐊᒥᓱᑦ ᐃᓚᒌᑦ 
ᓄᓇᒋᕙᒃᑕᖏᓐᓂᕐᒥᐅᑕᐃᑦ ᐃᒡᓗᕐᔪᐊᕐᒥᓂᑦ ᓅᑦᓯᓚᐅᕐᒪᑦ ᑭᒻᒥᕈᒻᒧᑦ. 
1967-ᒥᑦ 10-ᓂᑦ ᐃᒡᓗᕐᔪᐊᖅᑖᓚᐅᖅᐳᑦ ᐊᒻᒪ ᓯᕐᓗᐊᖅᑖᖅᓱᑎᒃ 
ᓴᕕᖕᒥᑦ ᓯᓚᑕᖃᖅᓱᓂ ᖃᐅᒻᒪᖅᑯᑕᐅᓂᐊᖅᓱᓂ ᐃᒡᓗᕐᔪᐊᕐᓄᑦ. 
12-ᓂᑦ ᑎᑭᕝᕕᐅᓕᖅᓱᑎᒃ ᐊᕐᕌᒍ. 1968-ᖑᓕᖅᑎᓪᓗᒍ RCMP-
ᑯᑦ ᐅᖃᓕᓚᐅᖅᑐᑦ ᐃᓚᒌᑦ ᓄᓇᒋᕙᒃᑕᖏᑦ ᕿᒪᒃᑕᐅᓕᓚᐅᕐᒪᑕ 
ᐃᓄᐃᑦ ᐃᒡᓗᕐᔪᐊᖅᑖᕈᒪᒧᑦ. 1969-ᖑᓕᖅᑎᓪᓗᒍ 
ᐊᑕᐅᓯᑐᐃᓐᓇᕐᒥᒃ (1) ᐃᓚᒌᑦ ᓄᓇᒋᕙᒃᑕᖓᓂᑦ 
ᐱᖃᓕᓚᐅᖅᐳᖅ.90 ᐅᓘᐱ ᑭᓪᓕᒃᑏ ᓄᓇᒋᓚᐅᖅᑰᖅᑖ ᑮᔪᐊᒃᒥᑦ, 
Hudson ᔅᑦᕋᐃᑦ ᖃᓂᑖᓂᑦ. ᑭᓪᓕᒃᑏ ᐱᕈᖅᓴᕐᓂᑰᔪᖅ ᑮᔪᐊᕐᒥᑦ 
ᓅᑦᑕᐃᓕᓚᐅᕐᒪᑦ ᓄᓇᓕᖕᒧᑦ.

ᑭᓪᓕᑏᑐᑦ, ᐊᒥᓱᑦ ᓄᒃᑎᕈᒪᓚᐅᙱᑦᑐᑦ ᓄᓇᓕᖕᒧᑦ; 
ᓴᖑᓐᓂᐊᖅᑕᐅᓐᓂᑰᖕᒪᑕ ᖃᓪᓗᓈᓄᑦ. ᒎᑎᓕᐊᖅ ᐅᖃᓚᐅᕐᒥᔪᖅ 
ᕿᐊ-ᑯᓐᓄᑦ ᐊᑖᑕᑦᓯᐊᖓ ᐊᒃᑲᖓᓪᓗ ᐊᖏᖃᑎᒌᓚᐅᙱᒻᒪᑕ 
ᓄᒃᑎᕐᓂᐅᑉ ᒥᒃᓵᓄᑦ:

ᐊᐃᕙᖃᑦᑕᓕᓚᐅᖅᑑᒃ ᐊᑖᑕᑦᓯᐊᕋ 
ᐊᒃᑲᒐᓗ ᔪᐊᓇᓯ ᓚᐃᑕ [ᓄᓇᑉᑕ 
ᐊᖓᔪᖅᑳᖓ] ᓄᒃᑎᖁᔭᐅᓚᐅᕋᑉᑕ 
ᑭᒻᒥᕈᒻᒧᑦ. ᓈᓚᓚᐅᙱᑦᑐᒍᑦ 2-ᓂᒃ 
ᐅᑭᐅᓂᒃ. ᓄᒃᑎᕈᒪᓚᐅᙱᒻᒪᑕ ᑭᒻᒥᕈᒻᒧᑦ. 
ᓄᒃᑎᕈᒪᓚᐅᙱᑦᑑᒃ ᐊᖑᓇᓱᐊᕐᓂᕐᒧᑦ ᐊᒻᒪ 
ᑭᒻᒥᕈᑦ ᓯᑯᓵᓕᓂᖅᓴᐅᓚᐅᕐᒪᑦ ᓄᓇᑉᑎᓄᑦ.91 

ᑭᓯᐊᓂ ᓂᖃᐃᑐᕈᑎᖏᑦ ᓄᖅᑲᖅᑕᐅᓂᐊᓚᐅᕐᒪᑕᒎᖅ 
ᓄᒃᑎᓕᓚᐅᖅᐳᑦ.:

ᐅᓘᓯ ᔪᐊᓇᓯᓗ ᐊᐃᑉᐸᕇᓚᐅᖅᑑᒃ. 
ᐊᒃᓱᕈᓚᐅᖅᑑᒃ ᓂᖃᐃᑐᕈᑎᒃᓴᓂᑦ 
ᑐᓂᔭᐅᔾᔮᙱᓕᕐᒪᑕᒎᖅ ᓄᒃᑎᙱᑉᐸᑕ 
ᑭᒻᒥᕈᒻᒧᑦ. ᑭᒻᒥᕈᒻᒧᑦ ᑕᐃᒪ ᓄᒃᑎᓕᓚᐅᖅᐳᑦ.92 

ᒎᑎᓕᐊᖅ ᐃᖅᑲᐅᒪᔪᖅ ᐊᑖᑕᑦᓯᐊᖓ ᐅᖃᕐᒪᑦ “ᓈᒻᒪᖕᓂᐊᖅᑐᒍᑦ, 
ᐊᒃᓱᕈᕐᓂᐊᖅᑐᒍᑦ, ᑭᓯᐊᓂ ᐊᖏᒥᐊᕋᔭᕋᑉᑕ.”93 

ᓄᓇᓕᖕᒥᐅᑕᓕᐅᕐᓂᑯᑦ
ᓄᒃᑎᖅᓯᒪᓕᖅᑎᓪᓗᒋᑦ ᐃᓄᐃᑦ ᖃᓪᓗᓈᑦ ᒪᓕᒐᖏᓐᓂᒃ 
ᒪᓕᒋᐊᖃᓕᖅᓱᑎᒃ ᐊᒥᓱᓂᒃ ᓂᖃᐃᑐᕐᓂᕐᒥᒃ, ᐃᒡᓗᕐᔪᐊᖃᕐᓂᕐᒥᒃ, 
ᐃᓕᓐᓂᐊᕐᓂᕐᒥᒃ, ᐋᓐᓂᐊᖅᑐᓕᕆᓂᕐᒥᒡᓗ ᐊᓯᙳᖅᑑᔭᖃᑦᑕᖅᓱᑎᒃ 
ᐅᑭᐅᑕᒫᑦ. ᑭᒻᒥᕈᒻᒥᐅᑦ ᐃᒃᐱᒋᓕᖅᓱᑎᒡᓗ ᐃᓅᓯᕐᒥᓂᒃ ᐊᓯᔾᔩᔪᓂᒃ, 
ᕿᒻᒦᕈᑎᑉᓗᑎᒃ ᐋᓐᓂᐊᕐᓂᕐᒧᑦ ᐊᒻᒪ ᑐᖁᑎᖅᑕᐅᓚᐅᕐᒪᑕ.

ᐱᖦᖤᙱᓴᕐᓂᕐᒧᓪᓗ ᑐᖁᑎᕆᔭᐅᑉᓗᑎᒃ ᕿᒻᒦᑦ 1960-ᒥᑦ 
ᐊᒻᒪᑦᑕᐅᖅ ᕿᓰᑦ ᐊᑭᑭᒡᓕᓚᐅᖅᓱᑎᒃ ᐱᔾᔪᑕᐅᓚᐅᖅᑐᖅ ᐃᓄᐃᑦ 
ᓄᒃᑎᖅᐸᓪᓕᐊᓕᖅᓱᑎᒃ ᓄᓇᓕᖕᓄᑦ ᐃᑲᔪᖅᑕᐅᒍᓐᓇᖅᓱᑎᒡᓗ 
ᒐᕙᒪᒃᑯᓐᓄᑦ ᐊᒻᒪ ᐃᖅᑲᓇᐃᔭᒐᒃᓴᖃᖅᓱᓂ. ᕿᒻᒦᕈᑎᑲᓴᓚᐅᖅᑐᖅ 
ᑭᒻᒥᕈᒻᒥᑦ. ᑕᖅᑭᐊᓗᒃ ᑎᒥᓛ ᐅᓂᒃᑳᓚᐅᖅᐳᖅ ᕿᑭᖅᑕᓂᒃᑯᓐᓄᑦ 
ᕿᒻᒦᑦ ᒥᒃᓵᓄᑦ:

ᐄ, ᐊᐅᓚᔨᔪᖓ ᕿᒻᒦᑦ ᐋᓐᓂᐊᖅᑐᐊᓘᑎᓪᓗᒋᑦ, ᐱᖦᖤᖏᓴᕐᓂᕐᒧᑦ. 
ᖁᑭᖅᓯᔭᕆᐊᖃᖅᓱᖓ ᕿᒻᒥᕐᓂᑦ ᐋᓐᓂᐊᖅᑐᓂᑦ. 
ᖁᑭᐊᓂᒃᑲᓗᐊᖅᓱᒋᑦ 22-ᒧᑦ ᑐᖁᖃᑦᑕᓚᐅᙱᑐᑦ. ᖁᑭᐊᑉᓗᒋᑦ 
ᐊᒥᓱᐃᖅᓱᒋᑦ ᑭᓯᐊᓂ ᑐᖁᓯᓚᐅᖅᑐᑦ. ᐱᖦᖤᙱᓴᕐᓂᕐᒧᑦ 
ᕿᒻᒦᕈᑎᓚᐅᖅᑐᒍᑦ. ᑕᐃᒪ ᐊᐅᓚᔨᔭᑐᐊᕋ.94 

ᕿᒻᒦᕐᓂᕐᒧᑦ 1961-1962 ᑎᕆᒐᓂᐊᖅᓯᐅᕐᓂᖅ ᐊᔪᕐᓇᖅᓯᓚᐅᖅᑐᖅ 
ᐊᒻᒪ ᐊᒥᓱᑦ ᑭᒻᒥᕈᒻᒥᐅᑦ ᑮᓇᐅᔭᓕᐅᙱᓐᓂᖅᓴᐅᓕᖅᓱᑎᒃ. 1955-
ᒥᑦ 1960-ᒧᑦ ᐃᓄᐃᑦ $7500-ᓕᐅᖃᑦᑕᓚᐅᖅᑐᑦ ᐅᑭᐅᑕᒫᑦ, ᑭᓯᐊᓂ 
1961-1962-ᖑᑎᓪᓗᒍ $4600-ᓕᐅᕈᓐᓇᓚᐅᖅᑐᑦ ᐃᓄᐃᑦ.95 
ᐊᖑᓇᓱᐊᖅᑏᑦ ᕿᒻᒥᕐᒥᓂᑦ ᑲᑎᖅᓱᐃᔭᕆᐊᖃᓕᖅᓱᑎᓘᓐᓃᑦ. 
ᐸᓖᓯᒃᑯᑦ ᑎᑎᕋᓚᐅᖅᑐᑦ:

ᐊᖑᑏᑦ ᕿᒻᒥᖏᑦ ᑲᑎᑕᐅᔭᕆᐊᓖᑦ 
ᕿᒧᒃᓯᕈᓐᓇᕐᓂᐊᕐᒪᑕ ᑎᕆᒐᓂᐊᖅᓯᐅᕐᓗᑎᑦ, 
ᑭᓯᐊᓂ ᐃᓚᖏᑦ ᐅᑕᖅᑭᔭᕆᐊᖃᓕᖅᓱᑎᒃ, 
ᑎᕆᒐᓂᐊᕈᑎᖏᑦ ᑕᑯᓴᖅᑕᐅᓇᓵᓕᖅᓱᑎᒃ.96 

ᐅᓇ ᐊᒃᓱᕈᕐᓇᖅᑎᑦᓯᓚᐅᕋᓗᐊᖅᓱᓂ ᐃᓄᖕᓄᑦ, ᐊᖑᓇᓱᐊᕐᓂᐅᑉ 
ᒥᒃᓵᓄᑦ, ᐃᒃᐱᖕᓇᕐᔪᐊᓚᐅᙱᑦᑐᖅ ᐅᔾᔨᕐᓇᓗᐊᙱᔅᓱᓂᓗ ᐃᓄᐃᑦ 
ᐃᓅᓯᕐᒥᓄᑦ. ᐃᓱᒪᓚᐅᖅᑐᑦ ᕿᒻᒦᑦ ᐊᒥᓱᙳᒃᑲᓐᓂᓛᕐᒪᑕ, ᑭᓯᐊᓂ 
ᕿᒻᒥᕐᓂᑦ ᑐᖁᑎᕆᓚᐅᕐᒪᑕᑦᑕᐅᖅ ᐊᒻᒪ ᐃᐱᖅᓯᒪᒋᐊᖃᓕᖅᓱᑎᒃ. 
1950-ᖑᓕᖅᑎᓪᓗᒍ ᒐᕙᒪᑐᖃᒃᑯᑦ ᒪᓕᒐᓕᐅᓚᐅᕐᒪᑕ ᕿᒻᒦᑦ 
ᐃᐱᖅᓯᒪᔭᕆᐊᖃᖅᓱᑎᒃ ᐊᒻᒫ ᐊᒥᓱᑦ ᑐᖁᑕᐅᕙᓕᖅᓱᑎᒃ ᒪᓕᒐᖅ 
ᐱᔾᔪᑕᐅᑉᓗᓂ.

QTC ᑐᓴᓚᐅᕐᒪᑕ ᐊᒥᓱᓂᑦ ᐃᓄᖕᓂᑦ ᕿᒻᒦᑦ ᑐᖁᕋᖅᑕᐅᓚᐅᕐᒪᑕ 
ᐊᒻᒪ ᐃᓄᐃᑦ ᑐᖁᑎᕆᐊᖃᖅᓱᑎᙴᖅ ᕿᒻᒥᖏᓐᓂᒃ. ᐊᐅᔭᒃᑯᑦ 
ᑕᐃᒪᐃᓕᐅᕆᐊᖃᓚᐅᖅᑐᒃᓴᐅᔪᑦ. ᒥᐊᓕ ᐳᓪᓚᑦ ᐅᓂᒃᑳᓚᐅᖅᑐᖅ 
QTC-ᑯᓐᓄᑦ ᐅᐃᖓ ᕿᒻᒥᖏᑦ ᑐᖁᑎᖅᑕᐅᖕᒪᑕ ᐸᓖᓯᒃᑯᓐᓄᑦ 
RCMP:

ᐱᑎᖅᑭᒥᐅᑕᐅᓚᐅᕋᑉᑕ, ᔪᑕᐃ, ᐅᐃᒐ 
ᑕᐅᒃᓰᕆᐊᖅᑐᓚᐅᕐᒪᑦ ᓂᐅᕕᖅᑎᓄᑦ 
HBC-ᒥᑦ. ᑎᑭᒻᒪᑦ ᐸᓖᓯ ᐃᓱᕋᖅᑐᔪᕐᒥᑦ 
ᑐᖂᑦᓯᓚᐅᖅᓯᒪᔪᖅ. ᓲᕐᓗ ᐸᓖᓯᒃᑯᑦ 
ᑐᖂᑦᓯᓇᓱᓚᐅᖅᑐᑦ ᕿᒻᒥᓗᒃᑖᕐᓂᑦ…
ᓂᑲᓪᓗᓚᐅᖅᓯᒪᔪᖅ ᐃᓱᕋᖅᑐᔪᖓ 
ᑐᖁᑕᐅᖕᒪᑦ, ᐊᒡᔭᓕᖅᓱᓂᐅᒃ ᐸᓖᓯᐅᑉ 
ᐃᒡᓗᕐᔪᐊᖓᓄᑦ. ᓂᙵᐅᒪᓚᐅᖅᐳᖅ 
ᐅᓂᐊᖅᑐᖅ ᑕᐅᑐᒃᑕᐅᓚᐅᖅᓱᓂ ᕿᒻᒥᕕᓂᐊ 
ᐊᒡᔭᕐᒪᒍ ᐃᒡᓗᕐᔪᐊᕐᒧᑦ.97 

ᔫᓂ ᐃᑭᓪᓗᐊᖅ ᕿᒻᒥᕐᓂᑦ ᑲᒪᔨᐅᓚᐅᖅᓯᒪᔪᖅ ᐃᖅᑲᐅᒪᔪᖅᑕᐅᖅ 
ᑎᓕᔭᐅᖕᒪᑦ ᐸᓖᓯᒃᑯᓐᓄᑦ ᖁᑭᖅᓯᔭᕆᐊᖃᕐᒪᒎᖅ ᐃᐲᙶᖅᑐᓂᒃ 
ᕿᒻᒥᕐᓂᑦ. ᐊᖑᓯᖃᑦᑕᓚᐅᖅᓱᓂ ᐱᓯᒪᓚᐅᐱᓪᓚᒃᓱᓂᒋᑦ 
ᕿᒻᒦᑦ ᑭᓯᐊᓂ ᐊᐃᔭᐅᖃᑦᑕᙱᑦᑐᑦ ᑐᖁᑦᑕᕆᐊᖃᑦᓱᓂᒋᑦ. 
ᖁᕕᐊᒋᔭᐅᖃᑦᑕᓚᐅᙱᑦᑐᖅ ᐊᒥᓱᓄᑦ ᐃᑭᓪᓗᐊᖅ ᑐᖁᑎᕆᔭᕌᖓᑦ, 
ᑲᑎᒪᔨᓄᑦ ᑕᑯᔭᐅᓚᐅᖅᓱᓂᓘᓐᓃᑦ.98 “ᓱᑰᖅᑕᐅᖃᑦᑕᓚᐅᖅᑐᖓ 
ᐃᓄᖕᓄᑦ. ᓂᑲᓪᓗᖃᑦᑕᓚᐅᖅᑐᖓ. ᓲᖃᐃᒻᒪ ᐅᑯᐊ ᐃᓄᖕᓂᑦ 
ᐆᒪᑎᑦᓯᓐᓂᑰᖕᒪᑕ.”99 

ᑎᑎᕋᖅᑕᐅᓯᒪᖕᒪᑦ ᕿᒻᒦᑦ ᐊᒥᓱᙳᖅᐸᓪᓕᐊᓕᓚᐅᕐᒪᑕ 
1960 ᖄᖏᖅᑎᓪᓗᒍ, ᐋᓐᓂᐊᕐᓂᖅ ᐊᒻᒪ ᑐᖁᑎᖅᑕᐅᓐᓂᖅ 
ᐱᔾᔪᑕᐅᓚᐅᖅᑐᑦ ᕿᒻᒥᖄᓂᙱᓐᓂᖅ ᕿᒧᒃᓯᕈᑎᓂᒃ. 1978-ᒥᑦ 
ᓄᓇᑦᓯᐊᖅ ᑐᓴᒐᒃᓴᓕᕆᔨᑦ (News) ᑎᑎᕋᓚᐅᕐᒪᑕ 15 ᐅᑭᐅᓂᑦ 
ᖄᖏᓚᐅᖅᑐᑦ ᑎᑭᓴᖅᑐᒥᒃ ᑕᑯᖕᒪᑕ ᓄᓇᓕᖕᒥᑦ:

ᑭᒻᒥᕈᑦ ᕿᒧᒃᓯᖅᑐᒥᑦ ᑎᑭᓴᖅᑐᒥᒃ ᑕᑯᒋᐅᖅᑐᑦ 
15 ᐅᑭᐅᓂᒃ ᖄᖏᖅᓯᒪᓕᖅᑐᒥᑦ. Malcolm 
Farrow, ᐃᓕᓐᓂᐊᖅᑎᑦᓯᔨ GREC-ᒥᑦ 
ᑎᑭᑦᑐᖅ Frobisher-ᒥᙶᖅᓱᓂ ᒫᑦᓯ 
20, 6-ᓂᒃ ᕿᒻᒥᕐᓂᒃ ᕿᒧᒃᓯᖅᓱᓂ. ᔪᐊᑦᓯ 
ᐱᑦᓯᐅᓛᖅ, ᐊᐅᓚᔨᔪᖅ ᑭᖑᓪᓕᖅᐹᖅ 
ᕿᒧᒃᓯᖅᑐᖅ ᑎᑭᒻᒪᑦ, ᑭᓪᓕᒃᑏᑰᓚᐅᖅᑐᖅ, 
ᑭᒻᒥᕈᓕᐊᖅᑐᑦ 1963-ᒥᑦ.100 

ᕿᒻᒦᑦ ᐊᒥᒐᓗᐊᕐᓂᖓᓄᑦ ᓯᑭᑑᓂᒃ ᓂᐅᕕᕆᐊᖃᓕᓚᐅᖅᑐᑦ 
ᐃᓄᐃᑦ ᐊᖑᓇᓱᐊᕈᓐᓇᕐᓂᐊᕐᒪᑕ. ᓯᑭᑑᖃᖅᓱᓂ 
ᕿᒥᖅᑯᑎᒃᓴᖃᕆᐊᖃᙱᒃᑲᓗᐊᖅᓱᑎᒃ ᓯᖁᒥᒍᓐᓇᖅᓱᑎᒃ ᐊᒻᒪ 
ᐊᑭᑐᓚᐅᖅᑐᑦ. ᒎᑎᓕᐊᖅ ᐅᖃᓚᐅᖅᑐᖅ ᕿᐊ-ᑯᓐᓄᑦ 2004-ᒥᑦ 
ᓯᑭᑑᑦ ᖃᓄᐃᓚᐅᕐᒪᖔᑖ ᐊᒻᒪ ᖃᓄᖅ ᓯᖁᒥᓴᕋᐃᓚᐅᕐᒪᖔᑖ 
ᐊᔪᖅᓯᒍᓐᓇᖅᓱᑎᒃ:

ᑕᐃᑉᓱᒪᓂ, ᓯᑭᑑᑖᓚᐅᕋᒪ ᕿᒻᒥᒃᑲ ᑐᖁᕋᖅᑕᐅᖕᒪᑕ. 
ᐱᓱᒋᐊᖃᓚᐅᖅᐳᖓ ᐊᑕᐅᓯᑐᐃᓐᓇᐅᙱᑉᓗᓂ, ᕿᒻᒥᖃᓚᐅᕈᒪ 
ᓱᕈᕋᔭᓚᐅᙱᑦᑐᑦ, ᓯᑭᑑᕋ ᓯᖁᒥᑦᑕᖅᑎᓪᓗᒍ. ᐊᔪᕐᓇᓚᐅᖅᓯᒪᔪᖅ 
ᐱᓱᒃᑎᓪᓗᖓ ᐃᓱᒪᐅᔭᖅᑎᓪᓗᖓ ᕿᒻᒥᒻᓂᒃ ᑐᖁᑕᐅᓚᐅᙱᒃᑯᑎᒃ, 
ᐱᓱᖕᓇᔭᙱᑉᐳᖓ, ᐊᔪᕐᓇᖅᑐᖅ ᑭᓯᕐᒥᐅᖅᓱᓂ ᑕᐃᒪᓐᓇ 
ᐃᓱᒪᐅᔭᖅᓱᓂ. ᑭᓯᐊᓂ ᓱᓇᓗᒃᑖᑦ ᐊᓂᒍᕐᔫᒥᓲᑦ.101 

ᕿᓰᑦ ᐊᑭᖏᑦ ᖁᕝᕙᓚᐅᖅᓯᒪᔪᑦ 1960-ᒥᑦ. ᓄᑖᕐᓂᑦ 
ᓴᖅᑭᑎᑦᓯᓚᐅᖅᓱᑎᒡᓗ ᕿᓯᓕᕆᔾᔪᑎᓂᒃ, ᐊᒻᒪ ᑕᕆᐅᖅ 
ᐊᑭᐊᓂ ᕿᓯᕐᓂᑦ ᐊᓐᓄᕌᕐᓂᑦ ᐊᑐᕐᓂᖅᓴᐅᓕᖅᓱᑎᒃ, ᐃᓄᐃᑦ 
ᑮᓇᐅᔭᓕᐅᕐᓂᖅᓴᐅᓕᖅᓱᑎᒃ.102 ᕿᓰᑦ ᐊᑭᖃᓚᐅᑦ 1955-ᒥᑦ 
$4.00, $17.50-ᒥᒃ ᐊᑭᖃᓕᓚᐅᖅᑐᖅ 1963-ᒥᑦ. ᓄᓇᑦᓯᐊᕐᒥᑦ 
1961-62-ᒥᑦ 10,470 ᕿᓰᑦ ᓂᐅᕕᖅᑕᐅᓚᐅᖅᓯᒪᔪᑦ $48,689-ᒧᑦ. 
1963-64-ᒥᑦ 46,962 ᕿᓰᑦ ᓂᐅᕕᖅᑕᐅᓚᐅᑦᑐᑦ $691,707-
ᒧᑦ.103 ᑕᒡᕙ ᑭᒻᒥᕈᒻᒥᐅᑦ ᑮᓇᐅᔭᓕᐅᕐᓂᖅᓴᐅᓕᓚᐅᖅᐳᑦ 
ᐊᖑᓇᓱᒍᑎᓂᒃ ᓂᐅᕕᕐᓂᖅᓴᐅᓕᖅᓱᑎᒃ, ᓯᑭᑑᓂᒃ, ᖃᔭᕆᐊᕐᓂᑦ 
ᐃᑯᒪᓂᒡᓗ, ᐊᒻᒪ ᐅᒥᐊᕐᓂᓪᓗ.104 ᑭᓯᐊᓂ ᕿᓚᒥᑐᐃᓐᓇᖅ 
ᑕᐃᒪᐃᓚᐅᖅᑐᖅ. ᕿᓰᑦ ᐊᑭᖏᑦ ᑲᑕᓕᓚᐅᕐᒪᑕ ᐆᒪᔪᕐᓂᑦ 
ᐊᑭᓴᖅᑐᐃᔨᑦ ᓴᖑᓐᓂᐊᓕᓚᐅᕐᒪᑕᑦᑕᐅᖅ ᓂᐅᕕᖅᑎᓄᑦ 
ᓂᐅᕕᖁᔨᙱᑉᓗᑎᒃ ᕿᓯᖕᓂᑦ.105 ᑕᒡᕗᖓ ᑎᑭᑉᓗᒍ ᐊᒥᓱᑦ 
ᓄᓇᓕᖕᓄᑦ ᓄᒃᑎᖅᐸᓪᓕᐊᓚᐅᙱᑦᑐᑦ, ᑭᓯᐊᓂ ᐃᓄᐃᑦ ᑭᒻᒥᕈᒻᒧᑦ 
ᓄᒃᑎᖅᐸᓪᓕᐊᑉᓗᑎᒃ ᒐᕙᒪᒃᑯᓐᓄᑦ ᐃᑲᔪᖅᑕᐅᓂᐊᖅᓱᑎᒃ ᐊᒻᒪ 
ᐃᖅᑲᓇᐃᔭᒐᒃᓴᖃᙱᒧᑦ.106 

ᓄᓇᒥᐅᑕᐅᖏᓐᓇᓚᐅᖅᓱᑎᒃ, ᓄᓇᓕᖕᓄᑦ ᓅᒻᒪᑕ 
ᐃᓄᐃᑦ ᐃᓕᑦᓯᔭᕆᐊᖃᓚᐅᖅᑐᑦ ᓄᓇᓕᖕᒥᐅᑕᐅᓂᕐᒥᑦ. 
ᒐᕙᒪᒥᐅᑕᖃᐃᓐᓇᓚᐅᖅᓯᒪᙱᒧᑦ ᐊᒻᒪ ᐱᕙᓪᓕᐊᔨᖃᓚᐅᙱᒧᑦ 
ᓇᓗᓇᓚᐅᖅᑐᖅ ᓯᕗᓪᓕᖅᐹᕐᒥᑦ. ᑕᐃᒪᒐᓗᐊᖅᑎᓪᓗᒍ 
ᑭᒻᒥᕈᑦ ᐋᖅᑭᒃᓱᖅᐸᓪᓕᐊᓕᓚᐅᖅᐳᖅ (ᓂᕈᐊᖃᑦᑕᓕᖅᓱᑎᒃ 
ᓄᓇᓕᐅᑉ ᒥᒃᓵᓄᑦ), ᑭᓯᐊᓂ ᐋᖅᑭᒃᓱᖅᑕᐅᖁᔭᐅᑉᓗᓂ ᐃᓄᖏᑦ 
ᐃᓱᒪᒋᔭᐅᓗᑎᒃ.107 

ᑭᒻᒥᕈᑦ ᑲᑎᒪᔨᖏᑦ ᓴᖅᑭᓚᐅᖅᐳᖅ 1970-71-ᒥᑦ, 
ᕿᓂᓕᖅᓱᑎᒃ ᐃᑲᔪᖅᑕᐅᒍᐊᖅᓱᑎᒃ ᐱᕙᓪᓕᐊᒍᑎᓂᒃ 
ᐋᓐᓂᐊᕐᕕᒃᑖᕈᒪᑉᓗᑎᓪᓗ.108 ᑐᓴᕈᑎᒃᑯᑦ ᑎᑎᕋᖅᓯᒪᑉᓗᓂ 
ᑲᑎᒪᔭᕌᖓᑕ ᐃᓄᒋᐊᖃᑦᑕᖅᓚᐅᕐᒪᑦ, ᐃᓱᒫᓘᑎᖕᓂᑦ 
ᐅᖃᖃᑦᑕᖅᓱᑎᒃ ᓄᓇ, ᐆᒪᔪᑦ, ᐊᒻᒪ ᐃᓄᐃᑦ ᐃᓅᓯᐅᑉ ᒥᒃᓵᓄᑦ.109 

1976-ᒥᑦ ᑲᑎᒪᔩᑦ ᐃᓱᒫᓘᑎᖃᓕᓚᐅᖅᑐᑦ ᐃᓕᓐᓂᐊᕈᑎᓂᒃ 
ᖃᓪᓗᓈᖅᓯᐅᑕᐅᓗᐊᖅᑐᓂᒃ. ᐃᒃᓯᕙᐅᑕᖅ ᒪᓕᒃᑑ ᓚᐃᑕ 
ᐅᖃᓚᐅᖅᑐᖅ ᑲᒥᓴᓇ Hodgson-ᒧᑦ:

‘ᓄᑕᖅᑲᕗᑦ ᐃᓕᓐᓂᐊᖁᔭᕗᑦ ᐃᓄᐃᑦ 
ᐱᖅᑯᓯᖏᓐᓂᑦ ᐳᐃᒍᖅᑕᐅᖁᓇᒋᑦ. 
ᐃᓕᓐᓂᐊᓚᐅᖅᓯᒪᔪᖓ ᕿᓚᒥᑯᓗᒃ 
ᐳᐃᒍᖅᓯᒪᓕᖅᓱᒋᑦ. ᐳᐃᒍᕈᑉᑕ 
ᐊᖓᔪᖅᑳᖏᕈᑎᒍᑉᑕ ᐱᖅᑯᓯᕗᑦ 
ᐊᓯᐅᔨᓂᐊᖅᑕᕗᑦ.’110 

ᓚᐃᑕ ᑮᓇᐅᔭᓂᑦ ᑐᒃᓯᕋᓚᐅᖅᑐᖅ ᐱᖅᑯᓯᓂᑦ ᐃᓕᑦᓯᖁᔨᑉᓗᑎᒃ 
ᐃᓕᓐᓂᐊᕐᕕᖕᓂᑦ. ᒫᓐᓇᓱᓕ ᑭᒻᒥᕈᑦ ᐃᓕᑕᕆᔭᐅᔪᖅ ᐃᓄᐃᑦ 
ᐱᖅᑯᓯᖏᓐᓂᑦ ᑲᔪᓯᑎᑦᓯᖕᒪᑕ.

ᐱᔭᕇᕈᑖ
1970 ᐱᒋᐊᓕᓵᖅᑎᓪᓗᒍ ᑭᒻᒥᕈᒻᒥᐅᑕᐃᑦ ᐱᓕᕆᖃᑎᒌᓚᐅᖅᑐᑦ 
ᒥᑦᑕᕐᕕᓕᐅᖅᓱᑎᒃ ᑎᖕᒥᓲᕐᓄᑦ. ᒐᕙᒪᒃᑯᓐᓄᑦ 
ᑐᒃᓯᕋᖃᑦᑕᕋᓗᐊᖅᓱᑎᒃ ᐊᒻᒪ ᐃᑲᔪᖅᑕᐅᙱᔅᓱᑎᒃ ᐅᑕᖅᑭᙳᓕᕐᒪᑕ 
ᐃᖕᒥᓂᒃ ᒥᑦᑕᕐᕕᓕᐅᓕᓚᐅᖅᑐᑦ ᑎᖕᒥᓲᑦ ᒥᑦᑐᓐᓇᖅᓯᑉᓗᑎᒃ.

ᒪᕐᕉᖕᓂᑦ ᐊᐅᔭᕐᓂᑦ ᐱᓕᕆᐊᕆᔭᐅᓚᐅᖅᑐᖅ “ᐊᔭᐅᕈᑎᓂᒃ 
ᐳᐊᕐᕆᔭᐅᑎᑐᐃᓐᓇᕐᓂᒃ ᐳᐊᕐᕆᔭᐅᑎᓕᖕᒥᑦ ᓄᓇᓯᐅᑎᐊᓗᖕᒥᑦ 
ᐊᑐᖅᓱᑎᒃ” ᒥᑦᑕᕐᕕᓕᐅᓚᐅᖅᑐᑦ ᐱᔭᕇᖅᓱᑎᒃ ᐊᒃᑑᕙ 
21, 1974-ᒥᑦ.111 ᓄᓇᓕᐅᑉ ᒐᕙᒪᖓᑦ ᐃᑭᑦᑕᖅᑐᕐᓂᑦ 
ᑐᓂᓯᓚᐅᖅᑐᑦ ᐊᕐᕌᒍᙳᕐᒪᑦ.112 ᐅᐱᓐᓇᓚᐅᖅᑐᖅ, ᐃᓱᒪᒋᑉᓗᒍ 
ᐅᖃᓚᐅᕐᒪᑕ ᑲᒪᔨᐅᔪᑦ “ᒥᑦᑕᕐᕕᓕᐅᕐᓇᙱᑦᑐᖅ ᑭᒻᒥᕈᒻᒥᑦ ᓄᓈ 
ᐊᑲᐅᙱᓗᐊᕐᒪᑦ.”113 

ᐅᐱᓐᓇᓚᐅᕐᒥᔪᑦ ᓄᓇᓕᐅᑉ ᒥᒃᓵᓄᑦ ᓴᖅᑭᑎᒻᒪᑕ ᑭᒥᒃ ᑯᐊᐸᒥᑦ, 
ᑭᒻᒥᕈᒻᒥᐅᑦ ᓴᓇᙳᐊᖅᑕᖏᑦ ᓂᐅᕕᐊᒃᓴᕆᔭᐅᖁᑉᓗᒋᑦ.114 
ᑭᒻᒥᕈᑦ ᖃᐅᔨᒪᔭᐅᓚᐅᕐᒪᑦ ᐊᕐᕕᖅᓯᐅᖅᑎᓄᑦ ᐊᓯᖏᓄᓪᓗ 
ᓴᓇᙳᐊᕈᓐᓇᕐᒪᑕ. ᔭᐃᒥᓯ ᓲᔅᑕᓐ ᐅᖃᓚᐅᖅᓯᒪᔪᖅ 
ᑭᒻᒥᕈᓕᐊᖅᑎᓪᓗᒍ 1951-ᒥᑦ ᓴᓇᐅᒐᐃᑦ ᐅᒃᑯᓯᒃᓴᒥᑦ ᓴᓇᓯᒪᔪᑦ 
ᐃᓄᙳᐊᖑᑉᓗᑎᒃ ᐆᒪᔪᙳᐊᖑᑉᓗᑎᒃ ᐃᓱᒪᒋᔭᐅᓚᐅᙱᒻᒪᑕᓱᓕ, 
ᑭᓯᐊᓂ 1960 ᓇᑉᐸᖓᓂ ᓂᐅᕕᖅᑕᐅᔪᒪᓕᓚᐅᖅᑐᑦ. 
ᖃᐅᔨᓴᖅᑕᐅᓕᕐᒪᑕ ᓂᐅᕕᖅᑕᐅᓐᓂᑯᑦ ᓴᓇᙳᐊᖅᑕᐅᔪᑦ 
1962-1967-ᒧᑦ ᖁᕝᕙᓚᐅᕐᒪᒎᖅ ᓂᐅᕕᖅᑕᐅᔪᑦ $7300-ᒥᑦ 
$12,400-ᒧᑦ. ᓴᓇᙳᐊᕐᓂᖅ ᑮᓇᐅᔭᓕᐅᕈᑕᐅᓕᓚᐅᖅᐳᖅ 
ᐊᖑᓇᓱᐊᕐᓂᕐᓗ, ᑮᓇᐅᔭᓕᐅᕐᓇᓗᐊᙱᑎᓪᓗᒍ.115 1978-ᒥᑦ 
50% ᐃᓐᓇᐃᑦ/ᐃᓅᓱᒃᑐᑦ ᓴᓇᙳᐊᖃᑦᑕᓚᐅᖅᑐᑦ ᑭᒻᒥᕈᒻᒥᑦ.116 
1983-ᖑᓕᖅᑎᓪᓗᒍ, ᓄᓇᑦᓯᐊᖅ ᐱᕙᓪᓕᐊᔪᓕᕆᔨᒃᑯᑦ 
ᐅᖃᓚᐅᖅᑐᑦ ᐃᒻᒪᖄ $350,000 ᓴᓇᐅᒐᑦ ᓂᐅᕕᖅᑕᐅᓚᐅᕐᒪᑕ 
ᐊᑕᐅᓯᕐᒥᑦ ᐅᑭᐅᕐᒥᑦ.117 

ᑭᒻᒥᕈᑦ ᓇᓂᔭᐅᒍᓐᓇᖅᑐᖅ ᑲᔾᔮᕐᓇᖅᑐᒥᑦ, ᓯᕗᓪᓕᐅᖃᑕᐅᓐᓂᑯ 
ᒐᕙᒪᑐᖃᒃᑯᑦ ᓄᓇᓕᓕᐅᕐᓂᑯᖏᓐᓂᒃ ᕿᑭᖅᑖᓗᖕᒥᑦ. ᓄᓇᖓᑦ 
ᐆᒪᔪᖃᑦᓯᐊᕐᓂᖓᓄᑦ ᑭᒻᒥᕈᒻᒥᐅᑕᐃᑦ ᓄᒃᑎᖅᑕᐅᓕᓚᐅᖅᓯᒪᔪᑦ 
ᓄᓇᓕᖕᒧᑦ 1960 ᐊᑯᓐᓂᖓᓂᑦ ᓄᒃᑎᖅᑕᐅᔭᓕᖅᓱᑎᒃ. 
ᐊᔪᕐᓇᓚᐅᑐᖅ ᐃᓅᓰᑦ ᐊᓯᔾᔨᖅᐸᓪᓕᐊᑎᓪᓗᒋᑦ, 
ᑮᓇᐅᔭᓕᐅᕐᓇᙱᓗᐊᒧᑦ ᐊᒻᒪ ᒐᕙᒪᒃᑯᑦ ᐸᕐᓇᒃᓯᒪᙱᓗᐊᒧᑦ 
ᐋᔩᖃᑎᖃᙱᒧᓪᓗ ᐃᓄᖕᓂᑦ. 1970-ᒦᓕᖅᑎᓪᓗᒍ ᑭᒻᒥᕈᒻᒥᐅᑕᐃᑦ 
ᓄᓇᓕᖕᒥᐅᑕᐅᒻᒪᕆᓕᓚᐅᖅᑐᑦ, ᑭᓯᐊᓂ ᐃᓄᐃᑦ ᐱᖅᑯᓯᖏᓐᓂᒃ 
ᐊᑐᖅᓱᑎᒃᓱᓕ, ᐊᖑᓇᓱᐊᖅᓱᑎᒃ, ᐃᖃᓪᓕᐊᖅᓱᑎᒃ ᐊᒻᒪ 
ᓄᓇᕕᓂᖏᓐᓄᑦ ᐊᐅᓪᓚᖅᑎᖅᓱᑎᒃ, ᑮᓇᐅᔭᓕᐅᓕᖅᓱᑎᒡᓗ. 
1976-ᒥᑦ ᐸᐅᓗᓯ ᓚᐃᑕ ᐅᖃᓚᐅᖅᓯᒪᔪᖅ ᐱᓕᕆᔨᒧᑦ ᐃᓄᐃᑦ 
ᓄᓇᒥᑦ ᐊᑐᖅᑕᕐᓂᑯᖏᓐᓂᑦ ᖃᐅᔨᓴᖅᑎᓪᓗᒋᑦ:

ᐊᒥᓲᙱᑦᑐᑦ ᓄᓇᓕᖕᒥᐅᑕᐅᙱᑦᑐᑦ. 
ᑕᐃᒃᓱᒪᓂ ᐃᓄᐃᑦ ᓄᓇᒥᐅᑕᐅᒻᒪᕆᓚᐅᖅᑐᑦ. 
ᒫᓐᓇᓕ ᖃᓗᓈᙴᖅ ᓄᓇᑉᑎᓐᓂᒃ 
ᓂᐅᕕᕈᒪᔪᑦ, ᓄᓇᑉᑎᓐᓂᒃ ᖃᐅᔨᒪᙱᔅᓱᑎᒃ. 
ᐃᓄᐃᓪᓕ ᓄᓇᑉᑎᓐᓂᒃ ᖃᐅᔨᒪᑦᓯᐊᖅᓱᑎᒃ, 
ᐃᓚᖏ ᖃᐅᔨᒪᔭᒃᑲᑦᑕᐅᖅ. ᖃᓪᓗᓈᑦ 
ᖃᐅᔨᒪᙱᑦᑐᑦ ᓇᒥ ᐆᒪᔪᖅᓯᐅᕐᓇᕐᒪᖔᑦ. 
ᓄᓇᖓᓄᑦ ᖃᐅᔨᒪᔪᑦ, ᓄᓇᑉᑎᓐᓂᒃ 
ᖃᐅᔨᒪᑉᓗᑕ.

ᐅᓪᓗᒥ ᑭᒻᒥᕈᑦ ᓴᓇᙳᐊᕐᕕᖃᓕᖅᑐᖅ ᑕᑯᔭᒃᓴᖃᑦᓯᐊᓕᖅᓱᑎᒃ 
ᖃᓄᐃᑦᑐᑐᐃᓐᓇᕐᓂᑦ ᑑᒐᕐᓂᑦ, ᐅᒃᑯᓯᒃᓴᕐᓂᑦ, ᐅᔭᕋᑦᓯᐊᕙᓂᓪᓗ. 
ᓄᓇᒥᑦ ᐆᒪᔪᕐᓂᓪᓗ ᑕᐅᑐᒃᑎᑦᓯᒍᓐᓇᖅᓱᑎᒃ. ᑲᑕᓐᓂᓕᒃ 
ᒥᕐᖑᐃᖅᓯᕝᕕᒃ ᐅᕐᓂᒃᑕᐅᒍᓐᓇᖅᓱᓄᓕ ᑕᑯᑎᑦᓯᒍᓐᓇᖅᓱᓂ 
ᐃᓄᐃᑦ ᐱᖅᑯᓯᑐᖃᕐᒥᓂᑦ ᓴᖅᑮᑎᑦᓯᑉᓗᓂᓗ ᓴᕆᒪᓇᖅᑐᓂᑦ ᐃᓄᐃᑦ 
ᐃᓅᓯᖏᓐᓂᑦ. ᑭᒻᒥᕈᒻᒥᐅᑕᐃᑦ ᕿᓂᖃᑦᑕᖅᑐᓱᓕ ᒪᒥᒍᑎᒃᓴᓂᑦ 
ᐊᒃᓱᕈᕐᓇᕐᓂᑯᓂᑦ 1950-1975-ᒧᑦ ᐃᓄᓗᒃᑖᑦ ᐊᒃᑐᖅᑕᐅᓐᓂᑰᒐᒥᒃ 
ᕿᑭᖅᑖᓗᖕᒥᑦ ᓄᓇᓕᖕᓂᑦ.

ᓇᐃᑦᑐᒥᒃ ᐱᒋᐊᕈᑎᖓ ᐊᒻᒪ 
ᐱᒋᐊᕈᑎᖓᑕ ᐅᓂᒃᑳᓕᐊᓂᑦ 
(2013−ᒥ ᑎᑎᕋᖅᑕᐅᓂᖓ) 
ᑎᑎᖅᑲᐅᓯᐅᖅ ᐊᖏᔪᖅᑳᒥᑦ
ᐊᖓᔪᖅᑳᖑᓪᓗᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ, ᖁᕕᐊᓱᒻᒪᕆᑉᐳᖓ ᑖᓐᓇ ᐅᑕᖅᑭᔭᐅᓯᒪᒻᒪᕆᑦᑐᖅ 
ᐅᓂᒃᑳᓕᐊᕕᓃᑦ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᒃᑯᓐᓄᑦ ᑐᓂᓯᒍᓐᓇᕋᒪ. ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ: ᓄᓇᓖᑦ 
ᑕᐃᔅᓱᒪᓂᑕᖏᑦ 1950ᒥ-1975ᒧᑦ ᐊᒻᒪᓗ ᕿᑭᖅᑕᓂ ᓱᓗᔪᒥᒃ ᑭᒡᓕᓯᓂᐊᖅᑏᑦ: ᐊᕕᑦᑐᖅᓯᒪᔪᑦ ᐅᓂᒃᑳᓕᐊᑦ ᐊᒻᒪᓗ 
ᖃᐅᔨᓴᕈᑏᑦ ᐊᔾᔨᐅᖏᑦᑐᑦ ᑭᒡᒐᖅᑐᐃᕗᑦ ᐃᓄᐃᑦ ᐊᑐᖅᓯᒪᔭᕕᓂᖏᓐᓂᒃ ᑕᕝᕙᓂ ᐊᕐᕌᒍᓂᑦ ᓵᓚᓯᐊᖑᔭᐅᓚᐅᖅᓯᒪᑎᓪᓗᒋᑦ, 
ᐃᓄᐃᑦ ᐅᓂᒃᑳᖅᑎᓪᓗᒋᑦ. 

ᑖᒃᑯᐊᑦ ᐅᓂᒃᑳᓕᐊᑦ ᑐᑭᓯᐅᒪᔾᔪᑎᑖᖅᑎᑦᑎᕗᑦ ᒐᕙᒪᒃᑯᑦ ᑐᑭᑖᕈᑎᒋᕙᑦᑕᕕᓂᖏᓐᓂᒃ ᑕᒪᒃᑯᐊᓗ ᑐᑭᑖᕈᑎᕕᓂᖏᑦ ᖃᓄᖅ 
ᐊᑦᑐᐃᓂᖃᕐᓂᕐᒥᖔᑕ ᐃᓄᖕᓄᑦ, ᓱᓕ ᐅᓪᓗᒥᒧᑦ ᐃᒃᐱᒋᔭᐅᕙᑦᑎᓪᓗᒋᑦ.

ᑖᒃᑯᐊᑦ ᐊᕐᕌᒍᖏᑦ ᑕᐃᔅᓱᒪᓂᕋᑖᖑᑎᓪᓗᒋᑦ ᐅᓪᓗᒥ ᐆᒻᒪᑦᑎᐊᖅᑯᑦ ᕿᑭᖅᑖᓗᒻᒥᐅᓄᑦ, ᐊᒻᒪᓗ ᑭᒡᓕᓯᓂᐊᖅᑎᒃᑯᓐᓄᑦ 
ᐅᓂᒃᑳᕆᐊᖅᑐᖃᑦᑕᕐᓂᒃᑯᑦ, ᐃᓄᐃᑦ ᐅᖃᐅᓯᖃᓚᐅᖅᑯᑦ ᐊᑐᖅᓯᒪᔭᑦᑎᓐᓂᑦ ᑕᐃᔅᓱᒪᓂ. ᑖᒃᑯᐊᑦ ᐅᓂᒃᑳᓕᐊᑦ ᑎᑎᖅᑲᐃᓪᓗ 
ᐃᑲᔪᖅᑐᐃᔪᑦ ᐅᕙᑦᑎᓐᓅᖓᕗᑦ. ᑕᒪᓐᓇ ᐱᓕᕆᐊᖑᓯᒪᓂᖓ ᐅᖃᐅᓯᒃᑯᑦ ᐅᓂᒃᑳᓕᐅᖃᑦᑕᕐᓂᕆᕙᑦᑕᑐᖃᕆᔭᖏᓐᓂ ᐃᓄᐃᑦ 
ᑐᙵᕕᒋᔭᐅᓪᓗᓂ ᓇᑭᙶᖅᓯᒪᓂᑦᑎᓐᓄᑦ ᐃᓄᖕᓄᑦ ᐅᓂᒃᑳᖅᑕᐅᑎᓪᓗᒋᑦ, ᐃᓄᐃᑦ ᐅᓂᒃᑳᕐᕕᐅᑎᓪᓗᒋᑦ, ᐃᓄᖕᓄᓪᓗ 
ᑐᕌᖓᓪᓗᓂ.

ᐅᕙᓐᓄᑦ ᐊᑦᑐᐊᖓᒻᒥᔪᖅ ᐊᓈᓇᑦᓯᐊᕆᓚᐅᖅᑕᕋ ᖃᐅᔨᓚᐅᖅᓯᒪᖏᑦᑕᕋ, ᑐᖁᓚᐅᖅᓯᒪᒻᒪᑦ ᐋᓐᓂᐊᕕᓕᐊᖅᓯᒪᓪᓗᓂ 
ᖃᓪᓗᓈᓂ ᕼᐋᒻᒥᐅᓪᑕᓐᒥ; ᐅᓇ ᐃᕐᙳᑕᓐᓅᖓᕗᖅ, ᑐᑭᓯᒍᓐᓇᕐᓂᐊᕐᒪᑕ ᐃᓚᕗᑦ ᐊᑐᖅᓯᒪᔭᖏᓐᓂᒃ; ᑐᕌᖓᒻᒥᔪᖅ 
ᒪᒃᑯᓐᓂᖅᓴᓄᑦ ᑲᓇᑕᒥ, ᐅᓂᒃᑳᕆᔭᑦᑎᓐᓂ ᑐᑭᓯᒍᓐᓇᕐᓂᐊᒪᑎᑦᑕᐅᖅ.

ᐃᓚᒃᑲᓄᑦᑕᐅᖅ ᑕᐃᒪᐃᒻᒪᑦ, ᑕᐃᒪᐃᒃᑭᕗᖅ ᐊᓯᖏᓐᓄᑦ ᐃᓚᒌᓄᑦ ᓄᓇᑦᑎᓐᓂ.

ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᐃᖅᑲᐅᒪᓇᑦᑎᐊᖅᑐᒥᒃ ᐱᔾᔪᑎᖃᖅᑐᒥᒃ ᐱᓕᕆᐊᒃᓴᐅᓯᒪᕗᖅ ᕿᑭᖅᑕᓂ 
ᐃᓄᖁᑎᖏᓐᓄᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᐱᒍᓱᒻᒪᕆᒃᑭᕗᑦ ᑎᒍᒥᐊᖅᑎᐅᓯᒪᓂᕐᒥᓄᑦ ᑕᒪᑐᒥᖓ ᐱᓕᕆᐊᕐᒥᒃ.

E7-1865

ᔫ. ᐅᑲᓕᖅ ᐃᔨᑦᓯᐊᖅ ᐊᖓᔪᖅᑳᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᖃᓗᐃᑦ, ᓄᓇᕗᑦ 2013



20ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑏᑦ ᑭᒻᒥᕈᑦ ᓄᓇᓕᖕᓂ ᐊᑐᖅᑕᐅᓂᑯᓂ

ᐱᒋᐊᕈᑕᐅᔪᖅ 
ᐱᓕᕆᓂᐅᔪᒥ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑎᓂᑦ
ᐅᓇ ᐱᓕᕆᓂᐅᔪᖅ ᐱᒋᐊᓚᐅᖅᐳᖅ ᓱᕋᐃᓂᐅᔪᒥ ᐊᑯᓂᐅᔪᒥ ᓂᐱᖃᙱᓐᓂᐅᔪᒥ. 1990−ᖏᓐᓂ, ᐃᓄᐃᑦ 
ᐱᓕᕆᓂᖃᕐᔪᐊᓚᐅᖅᐳᑦ ᖃᒪᒋᔭᖃᕐᓂᕐᒥ ᓇᖕᒥᓂᖅ ᐱᓕᕆᐊᕆᔭᖏᓐᓂ ᐅᕘᓇ ᓄᓇᕗᒻᒥ ᓄᓇᑖᕋᓱᐊᕐᓂᕐᒥ 
ᐊᖏᕈᑎᒥ ᐊᒻᒪ ᓴᖅᑭᑎᑕᐅᓂᖓᓂ ᓄᓇᕗᒻᒥ. ᐸᕐᓇᒃᓯᒪᓕᓚᐅᖅᐳᑦ ᖃᐅᔨᓴᕐᓂᕐᒥ ᑕᐃᔅᓱᒪᓂᑐᖃᕐᒥ, ᐃᓚᖃᖅᑐᒥ 
ᓱᔪᐃᓂᐅᔪᒥ ᐱᓕᕆᓂᐅᔪᒥ ᐊᖏᓛᖑᔪᒥ ᐊᓯᔾᔨᕐᓂᐅᔪᒥ, 1950−ᒥ 1975−ᒧᑦ. ᑐᑭᓯᒃᑲᓐᓂᕈᒪᓚᐅᖅᐳᑦ ᓇᖕᒥᓂᖅ 
ᐃᓅᓯᖏᓐᓂ ᐊᒻᒪ ᑕᐃᒃᑯᓄᖓ ᐃᓅᓯᕆᔭᐅᓚᐅᖅᑐᒥ ᐊᖓᔪᖅᑳᖏᓐᓂ, ᐊᑖᑕᑦᑎᐊᒃᑯᖏᓐᓂ ᐊᓈᓇᑦᑎᐊᒃᑯᖏᓐᓂ, 
ᐊᒻᒪ ᖃᑕᙳᑎᖏᓐᓂ ᖃᖓᐅᓂᐅᔪᒥ ᐊᖏᕐᔪᐊᖅᑐᒥ ᓇᓗᓇᖅᑕᐅᓯᒪᔪᒥ ᐆᒪᔪᓄᑦ ᒪᓕᒐᐅᔪᓂ, ᐊᐅᓪᓚᖅᑎᑕᐅᓪᓗᑎᒃ 
ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓂ, ᐃᓅᓕᓴᖅᑕᐅᓂᕐᒧᑦ ᐊᐅᓪᓚᖅᑎᑕᐅᕙᓚᐅᖅᑐᓂ, ᐊᖏᐸᓗᒃᑐᒥ ᐃᓄᒋᐊᖑᔪᓂ 
ᓅᑎᑕᐅᓂᐅᔪᓂ, ᐊᒻᒪ ᓱᕋᒃᓯᒪᔪᓂ ᐱᓕᕆᐊᖑᓂᐊᕐᓂᕋᖅᑕᐅᔪᓂ ᐃᒡᓗᖃᖅᑎᑕᐅᓂᕐᒥ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ. 
ᐊᑕᐅᓯᐅᔪᒥ ᐱᓗᐊᖅᑐᒥ ᐃᕐᐱᒋᔭᐅᕐᔪᐊᖅᑐᒥ ᐊᒃᓱᕈᕐᓇᕐᓂᐅᔪᒥ ᓇᑭᙶᕐᓂᖓᓂ ᐊᒻᒪ ᐃᓱᒫᓗᓗᐊᕐᓇᑦᑐᒥ 
ᐃᖅᑲᐅᒪᓂᐅᔪᓂ ᒐᕙᒪᒃᑯᑦ ᐱᓕᕆᐊᕆᔭᖓᓂ ᓄᖑᑎᑦᑎᓂᕐᒥ ᕿᒻᒥᓂᑦ (ᐃᓄᐃᑦ ᕿᒧᒃᓯᐅᑎᖏᓐᓂ ᕿᒻᒥᓂ) ᓄᓇᓕᖕᓂᑦ. 
ᕿᒻᒦᑦ ᐅᑭᖅᑕᐅᒐᔪᓚᐅᖅᐳᑦ ᐃᓂᖅᑎᕆᙱᑦᐊᖅᖢᑎᒃ ᑲᓇᑕᒥ ᐸᓖᓯᒃᑯᓐᓂ ᐊᒻᒪ ᐊᓯᖏᓐᓂ, ᕿᒪᐃᓪᓗᑎᒃ ᐊᒥᓱᓂ ᐃᓄᖕᓂ 
ᐅᑭᐅᒃᑯᑦ ᐃᖏᕐᕋᔾᔪᑎᖃᔮᕈᓐᓃᖅᖢᑎᒃ. ᐃᓕᖅᑯᓯᐅᔪᒥ ᕿᒻᒦᑦ ᐱᓪᓚᕆᐅᓚᐅᖅᐳᑦ ᐊᖑᓇᓱᖕᓂᕐᒧᑦ ᐊᒻᒪ ᐊᐅᓪᓛᕐᓂᕐᒧᑦ, 
ᐊᒻᒪ ᐱᓐᓇᕆᔭᐅᓪᓗᑎᒃ ᐊᐃᑉᐸᕆᔭᐅᓪᓗᑎᒃ, ᐅᓇ ᐱᓕᕆᐊᖑᓂᐅᔪᖅ ᐊᒃᑐᖅᓯᓂᖃᕐᔪᐊᓚᐅᖅᐳᖅ ᖃᓄᐃᙱᑦᑎᐊᕐᓂᐅᔪᒥ 
ᑕᒪᒃᑭᓄᑦ ᐃᓄᖕᓂ ᐃᓚᒌᖑᔪᓄᑦ. ᐊᑐᖅᑕᐅᓂᑯᖓ ᓱᓕ ᐋᓐᓂᕐᓇᖅᐳᖅ ᐊᒥᓱᓄᑦ ᐃᓄᖕᓄᑦ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ. 

ᐊᑯᓂᒻᒪᕆᐊᓗᒃ, ᐊᒥᓱᑦ ᐃᓄᐃᑦ ᐃᓗᐃᓪᓕᕿᓚᐅᖅᐳᑦ ᓂᐱᖃᕐᓇᑎᒃ. ᐊᓯᖏᑦ ᐅᖃᓪᓚᒃᐸᓚᐅᖅᐳᑦ ᓂᙵᐅᒪᓪᓗᑎᒃ, 
ᐅᔾᔨᕈᓱᒃᖢᑎᒃ ᐊᑐᕐᓂᑯᖏᑦ ᒪᓕᒃᑑᔮᕐᓂᖓᓂ ᐊᑐᖅᑕᐅᕙᒃᑐᒥ ᐊᔪᕐᓇᓚᐅᖅᑐᒥ ᑐᑭᓯᔭᕆᐊᒃᓴᖅ, ᑭᓯᐊᓂ ᐱᒻᒪᕆᐅᓂᖓᓂ 
ᑐᑭᓯᐅᒪᓂᕐᒧᑦ ᐊᑲᐅᙱᓕᐅᕈᑕᐅᔪᓂ ᓄᓇᓕᖕᓂ ᐅᓪᓗᒥᐅᔪᒥ. ᐅᑯᐊ ᐃᒃᐱᒍᓱᖕᓂᐅᔪᑦ ᑐᕌᖅᑎᑦᑎᓚᐅᖅᐳᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ (QIA) ᐊᐱᖅᓱᕐᓂᕐᒥ ᐃᓄᑐᖃᕐᓂ 2004−ᒥ ᐊᔾᔨᒌᙱᑦᑐᓂ ᐊᑲᐅᙱᓕᐅᕈᑕᐅᔪᓂ 
ᐱᔾᔪᑎᖃᖅᑐᒥ ᓅᑎᑕᐅᓂᐅᔪᓂ ᓄᓇᓕᖕᓄᑦ. 2007−ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓴᖅᑭᑎᑦᑎᓚᐅᖅᐳᑦ 
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ (QTC), ᐃᓂᐅᔪᒥ ᐃᓄᐃᑦ ᒪᑐᐃᖓᑦᑎᐊᕐᓗᑎᒃ ᐅᖃᓪᓚᒍᓐᓇᕐᓗᑎᒃ ᐊᔪᕐᓇᖅᑐᓂ 
ᖃᓄᐃᓐᓂᐅᔪᓂ ᐊᕐᕌᒍᒐᓴᓂ ᑭᖑᓂᐊᒍᑦ ᒪᕐᕈᖓᓂ ᓄᓇᕐᔪᐊᒥ ᐅᓇᑕᕐᔪᐊᕐᓂᐅᔪᒥ ᐊᒻᒪ ᑐᑭᓯᐅᒪᒃᑲᓐᓂᕐᓂᕐᒥ ᖃᓄᖅ 
ᓄᓇᓕᐅᔪᑦ ᐋᖅᑭᒃᑕᐅᓚᐅᕐᓂᖏᓐᓂ ᐊᒻᒪ ᐊᑭᓪᓚᕆᖏᑦ ᐊᓯᔾᔨᕐᓂᐅᔪᓄᑦ.

ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᖅᑕᐅᓂᐅᔪᖅ ᒪᕐᕉᖕᓂ ᖃᓂᒌᒃᑐᓂ ᐱᔾᔪᑎᓕᖕᓂ ᖃᓄᐃᓕᐅᕐᓂᐅᔪᓂ. 
ᓯᕗᓪᓕᖅ ᑲᑎᖅᓱᐃᓂᕐᒥ ᓱᓕᔪᓂ ᐅᓂᒃᑲᐅᓯᓂ ᖃᓄᐃᓐᓂᐅᓚᐅᖅᑐᓂ ᕿᑎᐊᓂ 1950−ᒥ ᐊᒻᒪ 1975−ᒧᑦ ᐃᓄᖕᓂ 
ᐊᑐᓚᐅᖅᓯᒪᔪᓂ ᐅᕘᓇ ᐊᔪᕐᓇᖅᑐᐊᓗᖕᒥ ᐱᓕᕆᓂᐅᔪᒥ, ᐊᒻᒪᓗᑦᑕᐅᖅ ᕿᑐᕐᙵᖏᓐᓂ ᐃᖅᑲᐅᒪᐃᓐᓇᖅᑐᓂ 
ᐊᒃᓱᕉᓴᖕᓂᕆᓚᐅᖅᑕᖏᓐᓂ ᐊᖓᔪᖅᑳᖏᓐᓂ ᐊᒻᒪ ᐊᓯᖏᓐᓂ ᐃᓚᖏᓐᓂ. ᑲᒥᓴᓇ ᐃᒡᓗᓕᐅᕐᑎ ᐊᒻᒪ ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑎᒃᑯᑦ ᐃᖅᑲᓇᐃᔭᖅᑎᖏᑦ ᐊᐅᓪᓛᓚᐅᖅᐳᑦ ᑕᒪᒃᑭᓄᑦ 13−ᖑᔪᓄᑦ ᓄᓇᓕᐅᔪᓂ ᕿᑭᖅᑕᓂ ᐊᕕᒃᑐᖅᓯᒪᓂᐅᔪᒥ 
ᕿᑎᐊᓂ ᔭᓄᐊᕆ 2008−ᒥ ᐊᒻᒪ ᒪᐃ 2009−ᒧᑦ, ᐊᒻᒪ ᖃᐃᖁᔨᓪᓗᑎᒃ ᐱᔪᒪᔪᓕᒫᓂᒃ ᓄᓇᖃᖅᑎᐅᔪᓂ ᐅᖃᐅᓯᖃᕐᓂᖏᓐᓂ 
ᐃᖅᑲᐅᒪᓂᖏᓐᓂ ᐊᒻᒪ ᐃᒃᐱᒋᓯᒪᔭᖏᓐᓂ ᖃᓄᖅ ᐃᓅᓯᖏᑦ ᐊᓯᔾᔨᓚᐅᖅᓯᒪᓂᖓᓐᓂ. ᐱᓕᕆᓚᐅᕆᕗᑦ ᑐᓵᑎᑦᑎᓂᐅᔪᓂ 
ᐃᓄᖕᓄᑦ ᓄᓇᓕᐅᔪᒥ ᐋᑐᕚᒥ, ᐊᒻᒪ ᐊᑭᓖᓪᓗᑎᒃ ᐅᑎᒧᑦ ᐳᓚᕋᕐᓂᐅᔪᓂ ᑕᒪᒃᑭᓄᑦ ᓄᓇᓕᐅᔪᓄᑦ 2010 ᐱᒋᐊᕐᓂᐸᓗᐊᓂ 
ᐅᓂᒃᑳᕆᓂᕐᒥ ᓇᓂᔭᐅᓂᐅᔪᓂ ᐊᒻᒪ ᐊᐱᖅᓱᕐᓂᕐᒧᑦ ᐅᖃᐅᓯᒃᓴᐅᔪᓂ ᑐᒃᓯᕋᖅᑕᐅᔪᓄᑦ ᐊᑐᖁᔭᐅᓇᔭᖅᑐᓂ. ᐃᓚᖃᖅᖢᓂ 
ᐊᐱᖅᓱᖅᑕᐅᓂᐅᔪᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᕆᓚᐅᖅᓯᒪᔭᖏᓐᓂ 2004−ᒥ, ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᓱᓕᔪᓂ ᐅᓂᒃᑲᐅᓯᓕᐅᓚᐅᖅᐳᑦ 350−ᐸᓗᖕᓂ ᐃᓄᖕᓂ. ᑐᓵᑎᑕᐅᓂᐅᔪᑦ ᐱᓕᕆᐊᖑᓚᐅᖅᐳᑦ 
ᓴᖑᓴᕋᐃᓐᓂᖅᓴᐅᓪᓗᓂ ᑕᐃᒪᐃᒐᔪᒃᑐᓂ ᒪᓕᒐᑎᒍᑦ ᐱᓕᕆᐊᖑᓂᐅᕙᒃᑐᓂ, ᑭᓯᐊᓂ ᓇᓗᓇᐃᖅᓯᓂᕐᒧᑦ ᐱᓪᓚᕆᐅᓂᖓᓂ 
ᐱᓕᕆᐊᒃᓴᐅᔪᒥ, ᑲᒥᓴᓇ ᐃᒡᓗᓕᐅᕐᑎ ᐊᐱᕆᓚᐅᖅᐳᖅ ᑕᒪᒃᑭᓂ ᖁᙱᐊᕐᓂᑰᔪᓂ ᓇᓗᓇᐃᖅᓯᓂᖏᓐᓂ 
ᐅᖃᕋᔭᕐᓂᖏᓐᓂ ᓱᓕᔪᒥᒃ ᐱᐅᓂᖅᐹᖑᔪᒥ ᖃᐅᔨᒪᓂᖏᓐᓂ. ᐃᒃᐱᒍᓱᑦᑎᐊᓚᐅᕆᕗᖅ ᐃᓱᒪᓕᐊᖑᔪᒥ ᓴᓇᔭᐅᔪᒥ 
ᖃᔅᓯᐊᕐᔪᖕᓂ ᐃᓄᖕᓂ ᐊᑐᕐᓂᑯᖏᓐᓂ ᐊᓯᒧᑦ ᑕᑯᔭᐅᖁᔭᐅᙱᓐᓂᖏᓐᓂ.

ᖄᒃᑲᓐᓂᐊᒍᑦ ᐃᓕᑦᑎᓂᕐᒥ ᖃᓄᐃᓐᓂᐅᔪᓂ ᐊᒻᒪ ᐊᒃᑐᐃᓂᐅᔪᓂ ᐅᕘᓇ ᓱᓕᔪᒥᒃ ᐅᓂᒃᑲᐅᓯᓂᑦ, ᕿᑭᖅᑕᓂ ᓱᓕᔪᒥᒃ 
ᑭᓪᓕᓯᓂᐊᖅᑏᑦ ᐱᔭᕇᖅᓯᓚᐅᕆᕗᑦ ᐱᔭᕆᑐᔪᒥᒃ ᐃᑦᑕᕐᓂᓴᓕᕆᓂᕐᒧᑦ ᐱᓕᕆᐊᖑᔪᒥ ᐊᒻᒪ ᐊᐱᖅᓱᓚᐅᖅᐳᑦ ᖃᓪᓗᓈᓂ 
ᐃᖅᑲᓇᐃᔭᓚᐅᖅᑐᓂ ᐊᕕᒃᑐᖅᓯᒪᓂᐅᔪᒥ ᑕᐃᑲᓂ ᐱᓕᕆᓂᐅᔪᒥ. ᐃᓚᒋᔭᐅᔪᒥ ᐃᓄᖕᓂ ᐊᐱᖅᓱᖅᑕᐅᔪᓂ ᖃᔅᓯᒐᓚᖕᓂ 
ᓄᖅᑲᖓᓕᖅᑐᓂ ᑲᓇᑕᒥ ᐸᓖᓯᐅᓚᐅᖅᑐᓂ, ᒐᕙᒪᒃᑯᓐᓂ ᐱᓕᕆᔨᕐᔪᐊᖑᔪᓂ, ᐊᒻᒪ ᐃᓕᓐᓂᐊᕐᓂᐅᔪᒥ ᖃᐅᔨᓴᖅᑎᐅᔪᓂ.

ᑕᑯᒃᓴᐅᓂᐅᔪᖅ
ᐅᓂᒃᑳᖅᑎᑦ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ ᐊᑭᓕᒃᓴᖃᖅᐳᑦ ᐊᒥᓱᓄᑦ ᐊᖑᑎᓄᑦ ᐊᒻᒪ ᐊᕐᓇᓄᑦ ᐅᐸᓚᐅᖅᑐᓂ ᑲᑎᒪᓂᐅᔪᓄᑦ ᐊᒻᒪ 
ᐊᖏᕐᕋᒥᓂᒃ ᒪᑐᐃᖅᓯᓪᓗᑎᒃ ᑐᓂᓯᓂᕐᒥ ᓱᓕᔪᒥ ᐅᓂᒃᑲᐅᓯᓂᑦ. ᐃᓄᐃᑦ ᑐᙵᓱᒃᑎᑦᑎᑦᑎᐊᓚᐅᖅᐳᑦ ᑭᓪᓕᓯᓂᐊᖅᑎᓂ 
ᓄᓇᓕᖏᓐᓄᑦ ᐊᒻᒪ ᐃᓱᒪᖅᓱᖅᖢᑎᒃ ᐅᖃᓪᓚᓚᐅᖅᐳᑦ ᐊᒻᒪ ᓱᓕᓪᓗᑎᒃ ᐃᓅᓯᖏᓐᓂ. ᐱᓯᒪᙱᒃᑯᑎᒃ ᓱᓕᔪᓂ 
ᐅᓂᒃᑲᐅᓯᓂᑦ, ᑭᓪᓕᓯᓂᐊᖅᑏᑦ ᑕᒪᒃᑭᐅᒪᔪᒥ ᑐᑭᓯᑦᑎᐊᕋᔭᓚᐅᙱᓚᑦ ᐃᓄᖕᓄᑦ ᖃᓄᐃᓐᓂᐅᔪᓂ ᑕᒪᑐᒪᓂ ᐱᓕᕆᓂᐅᔪᒥ 
ᐊᖏᕐᔪᐊᖅᑐᒥ ᓅᓐᓂᐅᔪᒥ. ᑐᓂᓯᓚᐅᕆᕗᑦ ᐃᓱᒪᑦᑎᐊᕐᓂᐅᔪᒥ ᐊᒻᒪ ᐱᐅᔪᒥ ᐅᖃᐅᓯᒃᓴᓕᐊᓂ ᐊᒻᒪ ᐃᒪᐃᖁᔨᓇᔭᕐᓂᐅᔪᓂ 
ᐱᔾᔪᑎᖃᖅᑐᒥ ᖃᓄᐃᑦᑑᓂᖏᓐᓂ ᐊᑐᖁᔭᐅᓇᔭᖅᑐᓂ ᖁᕝᕙᖅᓴᐃᓇᔭᖅᑐᒥ ᓴᐃᒻᒪᖃᑎᒌᖕᓂᐅᔪᒥ ᐃᓄᖕᓂ ᐊᒻᒪ 
ᒐᕙᒪᐅᔪᓄᑦ. ᑕᒪᒃᑭᐅᒪᔪᒥ ᑎᑎᕋᖅᓯᒪᓂᐅᔪᒥ ᐃᓄᖕᓂ ᐃᓚᓕᐅᔾᔭᐅᓯᒪᕗᖅ ᑎᑎᕋᖅᓯᒪᓂᐅᔪᒥ ᐅᓂᒃᑳᖅᑎᓂ ᕿᑭᖅᑕᓂ 
ᓱᓕᔪᒥᒃ ᑭᓪᓕᓯᓂᐊᖅᑏᑦ ᐃᑭᐊᖅᑭᕕᖓᓐᓂ.

ᐃᑦᑕᕐᓂᓴᓕᕆᓂᕐᒧᑦ ᑎᑎᖅᑲᖁᑕᐅᔪᓂ ᐊᒻᒪ ᐅᖃᓕᒫᒐᓕᐊᓂ
ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᖃᐅᔨᓴᕐᓂᐅᔪᒥ ᑲᑎᙵᔪᓂ ᑲᑎᖅᓱᐃᓚᐅᖅᐳᑦ ᐊᒻᒪ ᕿᒥᕐᕈᓪᓗᑎᒃ ᐊᑐᐃᓐᓇᐅᔪᒥ 
ᐃᑦᑕᕐᓂᓴᓕᕆᓂᕐᒥ ᐊᒻᒪ ᒪᕐᕈᖓᓂ ᓇᑭᙶᕐᓂᐅᔪᒥ ᐱᓕᕆᓂᐅᔪᒥ ᑕᐅᑐᒃᑕᑐᐊᖃᑲᐃᓐᓇᕐᓂᐅᔪᒥ, 1950−ᒥ 1975−ᒧᑦ. 
ᐅᓇ ᐃᓚᖃᓚᐅᖅᐳᖅ ᖃᐅᔨᓴᕐᓂᐅᔪᓂ ᐊᑑᑎᓕᖕᓂ ᑎᑎᖅᑲᖁᑕᐅᔪᓂ ᐅᖃᓕᒫᒐᖃᕐᕕᖕᒥ ᐊᒻᒪ ᐃᑦᑕᕐᓂᓴᓕᕆᓂᕐᒧᑦ 
ᓄᓇᑦᓯᐊᕐᒥ, ᑲᓇᑕᒥ ᐸᓖᓯᒃᑯᓐᓂ, ᓂᐅᕕᖅᑎᒃᑯᓐᓂ (Hudson’s Bay Company), ᐊᒻᒪ ᐋᖕᓕᑲᓂ ᐊᒻᒪ ᐃᒃᓯᕋᕐᔪᐊᒃᑯᓐᓂ 
ᑎᒥᖁᑕᐅᔪᓂ. ᑕᐅᓴᓐ−ᒐᓚᖕᓂ ᑎᑎᖅᑲᖁᑕᐅᔪᓂ ᖃᕋᓴᐅᔭᒃᑰᖅᑎᑕᐅᓚᐅᖅᐳᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ 
ᖃᐅᔨᓴᖅᑕᐅᓂᕐᒧᑦ ᑎᑎᕋᖅᓯᒪᔪᓂᒃ ᖃᐅᔨᓴᖅᑕᐅᓯᒪᔪᓂ ᑲᑎᖅᓱᖅᑕᐅᓂᐅᔪᓂ.

ᓄᓇᙳᐊᑦ
ᓄᓇᙳᐊᑦ ᑐᓂᓯᕗᑦ ᐱᒻᒪᕆᐅᔪᓂ ᐅᓂᒃᑳᕆᓯᒪᓂᐅᔪᓂ ᖃᓄᖅ ᐃᓄᐃᑦ ᐃᓅᕙᓚᐅᕐᓂᖏᓐᓂ ᐊᒻᒪ ᐊᑐᖅᖢᑎᒃ ᓄᓇᕗᒻᒥ 
ᐊᕙᓗᓯᒪᔪᒥ ᒫᓐᓇᐅᔪᒥ−ᐅᓪᓗᒥᒥ ᓄᓇᓕᖏᓐᓂ. ᐅᑯᐊ ᓄᓇᙳᐊᑦ ᐊᖏᕐᓂᖃᙱᓚᑦ ᑕᐃᒪᐃᒐᔪᒃᑯᒥ ᐃᓱᒪᒋᔭᐅᓂᐅᔪᒥ 
ᖃᓪᓗᓈᑦ ᓄᓇᖓᓐᓂ ᐅᑭᐅᖅᑕᖅᑐᑦ “ᐃᓄᖃᙱᓐᓂᖓᓂ.” ᖄᒃᑲᓐᓂᐊᒍᑦ ᑕᑯᒃᓴᐅᑎᑦᑎᓂᕐᒥ ᐃᓂᐅᔪᓂ ᐃᓚᒌᑦ 
ᓄᓇᒋᕙᒃᑕᖏᓐᓂ, ᐅᓂᒃᑳᕆᓂᐅᔪᒥ 1900−ᖏᓐᓂ ᓄᓇᙳᐊᓂ ᐃᓚᖃᖅᐳᖅ ᐃᓂᐅᔪᒥ ᐊᑎᖏᓐᓂ ᓇᓗᓇᐃᖅᓯᔪᒥ 
ᖃᓄᖅ ᐃᓄᐃᑦ ᖃᐅᔨᒪᓂᖏᓐᓂ ᐊᒻᒪ ᐊᑐᖅᐸᓚᐅᕐᓂᖏᓐᓂ ᓄᓇᒥ, ᓴᓂᓕᐊᓂ ᐊᐅᓪᓛᖅᐸᖕᓂᖏᓐᓂ ᐊᖅᑯᑎᖏᓐᓂ, 
ᐊᒻᒪ ᐱᐅᓛᖑᔪᓂ ᐃᓂᐅᔪᓂ ᐊᖑᓇᓱᒡᕕᐅᕙᒃᑐᓂ. ᑕᐃᒪᐃᑦᑐᒥ ᑐᓴᒐᒃᓴᓂ ᐋᖅᑭᒃᑕᐅᕙᓪᓕᐊᓕᓚᐅᖅᐳᖅ ᐸᐃᑉᐹᑎᒍᑦ 
1840 ᓯᕗᓂᐊᓂ. ᑭᓯᐊᓂ, ᐃᓚᖏᓐᓂ ᑕᒪᒃᑭᐅᒪᓛᖑᔪᒥ ᓄᓇᙳᐊᓂ ᑕᐃᒃᑯᐊ ᓴᖅᑭᑎᑕᐅᓯᒪᔪᓂ ᐃᓄᖕᓂ ᐃᓄᐃᑦ ᓄᓇᒥ 
ᐊᑐᖅᑕᐅᓂᖓᓄᑦ ᐊᒻᒪ ᐃᓄᖃᕐᓂᖓᓂ ᐱᓕᕆᐊᒃᓴᐅᔪᒥ (1976) ᐊᒻᒪ ᓄᓇᕗᒻᒥ ᓄᓇᙳᐊᖑᔪᒥ (1992).

ᖄᒃᑲᓐᓂᐊᒍᑦ ᑐᓴᒐᒃᓴᐃᑦ (2024 ᑎᑎᕋᖅᓯᒪᓂᐅᔪᖅ)
ᐅᓂᒃᑳᓕᐊᑦ ᑎᑎᕋᖅᑕᐅᒋᐊᙵᓚᐅᖅᑐᑦ 2010−ᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᒃᑯᑦ ᐅᕘᓇ ᑎᓕᐅᕆᔭᐅᓂᖓᓂ 
ᔭᐃᒥᓯ ᐃᒡᓗᓕᐅᕐᑎ, ᑲᒥᓴᓇ, ᐊᒻᒪ ᒫᑕᓕᓐ ᕆᐊᑦᕘᓐ, ᐃᓱᒻᒥᖅᑐᐃᔨ, ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑏᑦ. ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᒃᓴᐅᔪᒧᑦ ᐊᐅᓚᑦᑎᔨᐅᔪᑦ 2013−ᒥ ᐅᑯᐊᖑᓚᐅᖅᐳᑦ ᐸᑕᓂ ᔅᑳᑦ, ᓇᕙᕋᓇ ᐸᕗᕆᑦᔅ, ᐊᒻᒪ 
ᓵᓐᑐᕋ ᖃᐅᓐᓇᖅ.

ᓯᕗᓪᓕᐅᓪᓗᑎᒃ ᑎᑎᕋᖅᑎᐅᔪᑦ ᑕᒪᒃᑭᒐᓚᖕᓂ ᐅᓂᒃᑳᓕᐊᖑᔪᓂ ᐅᑯᐊᖑᓚᐅᖅᐳᑦ ᔫᓕ ᕼᐃᐊᕆᔅ, Contentworks Inc. 
ᐊᒻᒪ ᕕᓕᑉ ᐱ. ᒎᓪᑦᕆᖕ, Ph.D. ᑎᑎᕋᕐᓂᕐᒧᑦ ᐊᒻᒪ ᖃᐅᔨᓴᕐᓂᕐᒧᑦ ᐃᑲᔪᖅᓱᐃᓂᐅᔪᒥ ᑐᓂᔭᐅᓚᐅᖅᐳᖅ ᔫᓐ ᐹᑦ ᒥᓗᕐ, ᕗᕌᓐᓯᔅ 
ᓚᕙᒃ, ᕋᐃᔭᓐ ᓵᑯᓪᑎᓐ, ᕗᐹᖕᒃ ᔭ. ᑕᔅᑐᕐ, ᐋᓇ ᒋᐅᓪᒧᕐ, ᐋᓕᔅ ᒐᓚᐃᔅ, ᑎᕇᓴ ᐃᐊᑯᐸᓕ, ᓇᑖᓴ ᒧᐊᕆᓴᓐ, ᓕᓐᑕ ᕌᑦᕗᑦ ᐊᒻᒪ 
ᐳᕋᐃᔭᓐ ᑳᒧᕆᓐ. 

ᐃᓄᒃᑎᑑᕆᔭᐅᓂᖓᓂ ᑲᑎᙵᓂᐅᔪᑦ ᐅᓂᒃᑳᓕᐊᓄᑦ ᑎᑎᕋᖅᑕᐅᔪᓄᑦ 2013−ᒥ ᐃᓚᖃᓚᐅᖅᐳᑦ ᔭᐃ ᐊᕐᓇᒃᑲᖅ, ᒪᓕ ᑰᓕ, 
ᔪᓕᐊ ᑕᒻᓴᓴᓐ, ᕗᕌᓂᑲ ᑑᕗᕐ, ᐃᓕᓴᐱ ᐃᑭᓪᓗᐊᖅ, ᐃᒪᓕ ᐃᕐᓂᖅ, ᑕᐃᕕᑦ ᔪᐊᓇᓯ, ᓕᐅᓂ ᑲᑉᐱ, ᐳᔾᔪᑦ ᑯᓱᒐᖅ, ᓃᓇ ᑑᑑ, 
ᐊᒻᒪ ᐸᓛᓐᑎᓇ ᑐᓗᒑᕐᔪᒃ. 

ᐱᓕᕆᓂᐅᔪᒥ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᐊᔪᕐᓇᕋᔭᓚᐅᖅᐳᖅ ᑮᓇᐅᔭᑎᒍᑦ ᐃᑲᔪᖅᓱᐃᓂᖃᓚᐅᙱᒃᑯᓐᓂ 
ᐅᑯᓇᓂ ᑲᑐᔾᔨᖃᑎᒌᖑᔪᓂ: ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ; ᓄᓇᕗᒻᒥ ᑐᙵᕕᒃᑯᑦ; ᒪᑭᕕᒃ ᑎᒥᖁᑕᐅᔪᑦ; ᐅᐊᓪᑐᕐ ᐊᒻᒪ 
ᑕᖕᑲᓐ ᒍᐊᑕᓐ ᑐᙵᕕᐅᔪᒥ; ᕘᖅᑎᐊ; ᐃᓄᐃᑦ ᖃᖓᑕᓲᖓ; ᐅᓈᓕᒃ ᖃᖓᑕᓲᖅᑏᑦ; ᑭᐊᓐ ᐳᐊᕆᒃ ᖃᖓᑕᓲᖅᑏᑦ ᓕᒥᑎᑦ.

ᐅᓂᒃᑳᓕᐊᓂ ᑲᑎᖅᓱᐃᓯᒪᓂᐅᔪᑦ
ᐃᓗᓯᑦᑎᒍᑦ ᖃᓄᐃᓐᖏᓯᐊᕐᓂᖅ 
1950-1975

ᑭᓪᓕᓯᓂᐊᖅᑏᑦ 
ᑭᖑᓪᓕᐹᕐᓯᐅᑎᒋᓪᓗᒋᑦ 
ᐅᓂᒃᑳᖏᑦ: ᑲᔪᓯᑎᑦᑎᓂᖅ 
ᓴᐃᒻᒪᖃᑎᒌᓐᓂᕐᒥ

ᕿᒥᕐᕈᔭᐅᓂᖏᑦ ᐸᓖᓯᒃᑯᑦ ᐊᒻᒪᓗ 
ᐃᓄᐃᑦ ᕿᒻᒦᔭᖅᑕᐅᓂᖏᑕ 
ᒥᒃᓵᓄᑦ ᐅᓂᒃᑳᑦ

ᐃᒃᐱᐊᕐᔪᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᑲᖏᖅᑐᒑᐱᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐊᐅᓱᐃᑦᑐᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᒡᓗᓕᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᒡᓗᓕᕆᓂᖅ ᐃᒡᓗᓕᕆᔨᑦ 
ᕿᑭᕐᑖᓗᖕᓂ 1950-1975

ᐃᓕᓐᓂᐊᕐᓂᖅ ᕿᑭᖅᑖᓗ  
1950-1975

ᐃᖃᓗᐃᑦ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᑭᒻᒥᕈᑦ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᑭᙵᐃᑦ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓅᒋᐊᕐᓂᖏᑦ ᐃᓄᐃᑦ ᐃᓅᓯᖏᑦᑕ 
1950-1975

ᐱᐅᓯᐅᓯᒪᔪᖅ ᐸᓖᓯᓄᑦ 
ᕿᑭᖅᑖᓗᒻᒥ 1950-1975

ᐸᖕᓂᖅᑑᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐱᕙᓪᓕᐊᔪᓕᕆᓂᖅ 
ᒪᑭᒪᔾᔪᑎᔅᓴᓕᕆᓂᖅ ᕿᑭᖅᑖᓗᒻᒥ 
1950-1975

ᒥᑦᑎᒪᑕᓕᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᕿᑭᖅᑕᕐᔪᐊᖅᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᕿᒻᒦᑦ 1950-1975

ᖃᐅᓱᐃᑦᑐᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓴᓂᑭᓗᐊᖅ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᓴᓂᕋᔭᒃ ᓄᓇᓕᖕᓂ 
ᐊᑐᖅᑕᐅᓂᑯᓂ, 1950-1975

ᐃᓱᒪᒋᐊᓐᖓᐅᑎᖏᑦ 
ᑲᓇᑕᒥ ᓵᓚᖃᑖᖅᑲᕐᓂᕐᒥᑦ: 
ᒐᕙᒪᒃᑯᑦ ᐊᖏᔪᖅᑲᐅᑎᑦ 
ᐱᔪᓐᓇᐅᑎᖃᖅᑐᑎᒃ ᐊᒻᒪᓗ 
ᕿᑭᖅᑖᓗᒻᒥ

ᐊᒥᓱᓂ ᐊᕐᕌᒎᔪᓂ, ᐃᓄᐃᑦ ᐃᓄᑐᖃᐃᑦ ᕿᑭᖅᑕᓂ (ᕿᑭᖅᑖᓗᖕᒥ) ᐊᕕᒃᑐᖅᓯᒪᓂᐅᔪᒥ ᐸᒡᕕᓵᕆᔭᐅᓂᖏᓐᓂ 
ᐃᓗᑐᔪᒥ ᐃᔨᖅᓯᒪᓂᐅᔪᒥ ᔭᒐᐃᓂᐅᔪᒥ ᐃᖅᑲᐅᒪᓪᓗᑎᒃ ᖃᓄᖅ ᐃᓅᓯᖏᑦ ᐊᓯᔾᔨᓚᐅᕐᓂᖏᓐᓂ ᐊᕐᕌᒍᒐᓴᓂ 
1950 ᑭᖑᓂᐊᓂ. ᐱᔾᔪᑎᖃᖅᑐᓂ ᐅᓂᒃᑳᓕᐊᓂ ᐊᒻᒪ ᐊᓯᐊᒎᖅᑐᓂ ᖃᐅᔨᓴᖅᑕᐅᓂᐅᔪᓂ ᐆᒥᖓ ᑲᑎᙵᓂᐅᔪᒥ 
ᕿᒥᕐᕈᕗᖅ ᐱᔾᔪᑎᖃᖅᑐᓂ ᓴᖅᑭᓚᐅᖅᑐᓂ ᐱᓕᕆᑎᓪᓗᒋᑦ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ. 
ᐱᒋᐊᓚᐅᖅᑐᒥ ᑐᑭᓯᒋᐊᕐᓂᕐᒥ ᖃᐅᔨᒐᓱᖕᓂᐅᔪᒥ ᑐᖁᕋᐃᓂᐅᔪᒥ ᕿᒧᒃᓯᐅᑎᓂ ᕿᒻᒥᓂᑦ ᕿᓚᒻᒥᐅᔪᒥ 
ᐱᕈᓚᐅᖅᐳᖅ ᐃᓚᖃᕐᓂᖓᓂ ᐊᓯᖏᓐᓂ ᐊᑐᖅᑕᐅᓂᑯᓂ ᑲᒪᓇᖅᑐᓂ ᐱᖅᑯᓯᕆᙱᑕᓄᑦ ᐱᐅᓯᖃᓕᖅᑎᑕᐅᓂᕐᒥ 
ᐊᓯᔾᔨᕐᓂᐅᔪᓂ.

ᑲᒥᓴᓇ ᔭᐃᒥᓯ ᐃᒡᓗᓕᐅᕐᑎᐅᑉ ᑭᖑᓪᓕᖅᐹᖑᔪᒥ ᐅᓂᒃᑳᓕᐊᖓ, ᑕᐃᒎᓯᓕᖕᒥ ᑎᑭᐅᑎᓂᖅ ᓴᐃᒻᒪᖃᑎᒌᖕᓂᕐᒥ, 
ᐊᒻᒪ 22−ᖑᔪᓂ ᐃᓚᒋᔭᐅᔪᓂ ᐱᔾᔪᑎᖃᖅᑐᓂ ᐊᒻᒪ ᑕᐃᔅᓱᒪᓂᑐᖃᖅ ᐅᓂᒃᑳᓕᐊᓂ ᑎᑎᕋᖅᑕᐅᔪᓂ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖑᔪᓂ ᐃᓄᒃᑎᑐᑦ ᐊᒻᒪ ᖃᓪᓗᓈᑎᑐᑦ ᓄᕕᓯᕗᖅ ᑕᑯᒃᓴᐅᓂᐅᔪᒥ ᓱᓕᔪᒥᒃ ᐅᓂᒃᑲᐅᓯᓂᑦ ᐊᒻᒪ 
ᑎᑎᖅᑲᖁᑕᐅᔪᓂ ᑲᑎᖅᓱᖅᑕᐅᔪᓂ ᑕᐃᑲᓂ ᕿᑭᖅᑕᓂ ᓱᓕᔪᒥᒃ ᑭᓪᓕᓯᓂᐊᖅᑎᓂᑦ ᒪᓕᒃᑐᒥ 1950-1975−ᒧᑦ 
ᐱᓕᕆᓂᐅᔪᒥ.


